
Монгол Улсын Их Хурлын 2019 оны хаврын ээлжит чуулганы
Эдийн засгийн байнгын хорооны 5 дугаар сарын 15-ны өдөр
/Лхагва гараг/-ийн хуралдааны товч тэмдэглэл
 

Эдийн засгийн байнгын хорооны дарга Ж.Ганбаатар ирц, хэлэлцэх асуудлыг танилцуулж, хуралдааныг даргалав. 

 



Ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 10 цаг 35 минутад Төрийн ордны “Их Эзэн Чингис хаан” танхимд эхлэв. 
 

Чөлөөтэй: Т.Аюурсайхан, Ж.Бат-Эрдэнэ, Х.Болорчулуун, З.Нарантуяа, М.Оюунчимэг, Б.Чойжилсүрэн, Л.Энх-Амгалан;
 

Нэг. Харилцаа холбооны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2018.10.16-ны өдөр өргөн мэдүүлсэн, эцсийн хэлэлцүүлэг/
 
Хэлэлцэж буй асуудалтай холбогдуулан Харилцаа холбоо, мэдээллийн технологийн газрын дарга Б.Чинбат, Харилцаа холбооны зохицуулах хорооны дарга Г.Чинзориг, Харилцаа холбоо, мэдээллийн технологийн газрын Харилцаа холбоо, шуудангийн бодлого, зохицуулалтын хэлтсийн дарга Д.Батбаяр, Харилцаа холбооны зохицуулах хорооны Мэдээлэл, харилцаа холбооны технологийн хөгжил, зохицуулалтын хэлтсийн дарга А.Лувсан-Очир, Харилцаа холбоо, мэдээллийн технологийн газрын ахлах мэргэжилтэн А.Уранчимэг, Мэдээлэл, холбооны операторуудын ассоциацийн гүйцэтгэх захирал У.Тамир нар оролцов.
 
Хуралдаанд Эдийн засгийн байнгын хорооны ажлын албаны зөвлөх Л.Батмөнх, С.Энхцэцэг нар байлцав. 
 


Хуулийн төслүүдийг эцсийн хэлэлцүүлэгт бэлтгэсэн талаарх танилцуулгыг Улсын Их Хурлын гишүүн Б.Жавхлан танилцуулав. 
 

Улсын Их Хурлын гишүүдээс асуулт, санал гараагүй болно. 
 
Харилцаа холбооны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд нь Монгол Улсын Их Хурлын тухай хуулийн 23.2.2-т заасан төслийн зарим зүйл, заалт хоорондоо, эсвэл мөрдөж байгаа хууль тогтоомжтой зөрчилдсөн нөхцөл байдал тогтоогдсон тул Хууль зүйн байнгын хорооны хуралдаанаар хэлэлцүүлж шийдвэрлүүлэх чиглэлийг Улсын Их Хурлын дарга өгсний дагуу хэлэлцэж Байнгын хорооноос гарах санал, дүгнэлтийг Улсын Их Хурлын гишүүн Ц.Гарамжав Хууль зүйн байнгын хорооны хуралдаанд танилцуулахаар тогтов.   
 

Уг асуудлыг 10 цаг 40  минутад хэлэлцэж дуусав. 
 
Хоёр. Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай Улсын Их Хурлын тогтоолын төсөл /Засгийн газар 2019.04.30-ны өдөр өргөн мэдүүлсэн, хэлэлцэх эсэх/
 
Хэлэлцэж буй асуудалтай холбогдуулан Сангийн сайд Ч.Хүрэлбаатар, Барилга, хот байгуулалтын сайд Х.Баделхан, Хөдөлмөр, нийгмийн хамгааллын сайд С.Чинзориг, Хүнс, хөдөө аж ахуй, хөнгөн үйлдвэрийн сайд Ч.Улаан, Эрчим хүчний сайд Ц.Даваасүрэн, Уул уурхай, хүнд үйлдвэрийн дэд сайд Д.Загджав, Зам, тээврийн хөгжлийн дэд сайд Л.Халтар, Эрчим хүчний дэд сайд Т.Гантулга, Боловсрол, соёл, шинжлэх ухаан, спортын дэд сайд Г.Ганбаяр, Байгаль орчин, аялал жуулчлалын яамны Төрийн нарийн бичгийн дарга Ц.Цэнгэл, Гадаад харилцааны яамны Төрийн нарийн бичгийн дарга Д.Даваасүрэн, Хууль зүй, дотоод хэргийн яамны Төрийн нарийн бичгийн дарга Г.Билгүүн, Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр, Барилга, хот байгуулалтын яамны Төрийн нарийн бичгийн дарга С.Магнайсүрэн, Зам, тээврийн хөгжлийн яамны Төрийн нарийн бичгийн дарга С.Батболд, Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн даргыг түр орлон гүйцэтгэгч Т.Жамбалцэрэн, Эрүүл мэндийн яамны Төрийн нарийн бичгийн дарга Б.Бямбадорж, Эрчим хүчний яамны Төрийн нарийн бичгийн дарга З.Мэндсайхан, Санхүүгийн зохицуулах хорооны дарга С.Даваасүрэн, ажлын албаны дарга Б.Ариунаа, Монголбанкны Тэргүүн дэд ерөнхийлөгч О.Эрдэмбилэг, Монголбанкны Нөөцийн удирдлага, санхүүгийн зах зээлийн газрын захирал А.Энхжин, Монголбанкны Мөнгөний бодлогын газрын  захирал Б.Баярдаваа, Үндэсний статистикийн хорооны дарга А.Ариунзаяа, Үндэсний хөгжлийн газрын дарга Б.Баярсайхан, Хөгжлийн бодлого, төлөвлөлтийн газрын дарга Ж.Должинсүрэн, Сангийн яамны Эдийн засгийн газрын бодлогын газрын дарга Г.Батхүрэл, мөн яамны Хөгжлийн бодлого, төлөвлөлтийн хэлтсийн ахлах мэргэжилтэн Х.Оюунцэцэг, Эдийн засгийн бодлогын газрын ахлах мэргэжилтэн Ж.Ганбаяр, Уул уурхай, хүнд үйлдвэрийн яамны Стратеги, бодлого төлөвлөлтийн газрын дарга Э.Батболд, Хүнд үйлдвэр, газрын тосны бодлогын хэрэгжилтийг зохицуулах газрын дарга Б.Анхбаяр, Геологи, уул уурхайн бодлогын хэрэгжилтийг зохицуулах газрын дарга Б.Мөнхтөр, Ашигт малтмал, газрын тосны газрын дэд дарга М.Энхжаргал, Ашигт малтмал, газрын тосны газрын Кадастрын хэлтсийн дарга Д.Дашзэвэг, Зам, тээврийн хөгжлийн яамны Бодлого, төлөвлөлтийн газрын дарга Р.Мэргэн, Иргэний нисэхийн ерөнхий газрын дарга Л.Бямбасүрэн, “Эрдэнэс Тавантолгой” ХК-ийн гүйцэтгэх захирал Б.Ганхуяг, Үйлдвэрлэлийн хэлтсийн дарга Ч.Энх-Амгалан, Хүнс, хөдөө аж ахуй, хөнгөн үйлдвэрийн яамны Санхүүгийн хэлтсийн дарга Б.Цогбадрах, Хөрөнгө оруулалт, үйлдвэрлэлийн хэлтсийн дарга Б.Ерөн-Өлзий, Эрүүл мэндийн яамны Санхүү, эдийн засаг, хөрөнгө оруулалтын газрын Санхүү, эдийн засгийн хэлтсийн дарга Д.Нарантуяа, Эрүүл мэндийн яамны Бодлого, төлөвлөлтийн газрын дарга Б.Оюунханд, Эрүүл мэндийн яамны Бодлого, төлөвлөлтийн газрын мэргэжилтэн П.Оюунцэцэг, Гадаад харилцааны яамны Хяналт шинжилгээ, үнэлгээ, дотоод аудитын газрын захирал Б.Баярсайхан нар оролцов. 
 
Хуралдаанд Эдийн засгийн байнгын хорооны ажлын албаны зөвлөх Л.Батмөнх, С.Энхцэцэг нар байлцав. 
 
Хууль санаачлагчийн илтгэлийг Сангийн сайд Ч.Хүрэлбаатар  танилцуулав. 
 
Хууль санаачлагчийн илтгэлтэй холбогдуулан Улсын Их Хурлын гишүүн Б.Баттөмөр, Д.Эрдэнэбат, Д.Тэрбишдагва, Б.Ундармаа, Л.Болд, Б.Жавхлан, Я.Содбаатар, Х.Баделхан, Ц.Гарамжав, Ж.Ганбаатар нарын тавьсан асуултад Сангийн сайд Ч.Хүрэлбаатар, Барилга, хот байгуулалтын сайд Х.Баделхан, Хүнс, хөдөө аж ахуй, хөнгөн үйлдвэрийн сайд Ч.Улаан, Хөдөлмөр, нийгмийн хамгааллын сайд С.Чинзориг, Зам, тээврийн хөгжлийн дэд сайд Л.Халтар, Эрчим хүчний дэд сайд Т.Гантулга, Боловсрол, соёл, шинжлэх ухаан, спортын дэд сайд Г.Ганбаяр, Байгаль орчин, аялал жуулчлалын яамны Төрийн нарийн бичгийн дарга Ц.Цэнгэл, Хууль зүй, дотоод хэргийн яамны Төрийн нарийн бичгийн дарга Г.Билгүүн, Барилга, хот байгуулалтын яамны Төрийн нарийн бичгийн дарга С.Магнайсүрэн, Зам, тээврийн хөгжлийн яамны Төрийн нарийн бичгийн дарга С.Батболд, Эрүүл мэндийн яамны Төрийн нарийн бичгийн дарга Б.Бямбадорж, Монголбанкны Тэргүүн дэд ерөнхийлөгч О.Эрдэмбилэг, Монголбанкны Нөөцийн удирдлага, санхүүгийн зах зээлийн газрын захирал А.Энхжин, Үндэсний статистикийн хорооны дарга А.Ариунзаяа, Үндэсний хөгжлийн газрын дарга Б.Баярсайхан, Хүнд үйлдвэр, газрын тосны бодлогын хэрэгжилтийг зохицуулах газрын дарга Б.Анхбаяр, Эрдэнэс Тавантолгой ХК-ийн гүйцэтгэх захирал Б.Ганхуяг, Зам, тээврийн хөгжлийн яамны Бодлого, төлөвлөлтийн газрын дарга Р.Мэргэн, Иргэний нисэхийн ерөнхий газрын дарга Л.Бямбасүрэн  нар хариулж, тайлбар хийв. 
 
Төслийн талаар Улсын Их Хурлын гишүүн Б.Баттөмөр үг хэлэв. 
 
Ж.Ганбаатар: - Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай Улсын Их Хурлын тогтоолын төслийн үзэл баримтлалыг дэмжиж, Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 
 
Зөвшөөрсөн: 
7
Татгалзсан: 

4
Бүгд: 


11
63.6 хувийн саналаар санал дэмжигдлээ. 
 
Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай Улсын Их Хурлын тогтоолын төслийг хэлэлцүүлэгт бэлтгэх үүрэг бүхий ажлын хэсгийн ахлагчаар Улсын Их Хурлын гишүүн Я.Содбаатар, гишүүдэд Улсын Их Хурлын гишүүн Б.Жавхлан, Б.Ундармаа, Л.Болд, М.Оюунчимэг нарын бүрэлдэхүүнтэйгээр байгуулахаар тогтов. 
 

Байнгын хорооноос гарах санал, дүгнэлтийг Улсын Их Хурлын гишүүн Я.Содбаатар Улсын Их Хурлын чуулганы нэгдсэн хуралдаанд танилцуулахаар тогтов. 
 
Уг асуудлыг 13 цаг 23  минутад хэлэлцэж дуусав. 
 
Гурав. Автотээврийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд /Засгийн газар 2019.04.23-ны өдөр өргөн мэдүүлсэн, хэлэлцэх эсэх/
 
Хэлэлцэж буй асуудалтай холбогдуулан Барилга, хот байгуулалтын сайд Х.Баделхан, Зам, тээврийн хөгжлийн дэд сайд Л.Халтар, Зам, тээврийн хөгжлийн яамны Төрийн нарийн бичгийн дарга С.Батболд, мөн яамны Автотээврийн бодлогын хэрэгжилтийг зохицуулах газрын даргын үүргийг түр орлон гүйцэтгэгч Г.Гантулга, мөн газрын ахлах мэргэжилтэн Ц.Нэргүйбаатар, Төрийн захиргааны удирдлагын газрын Хуулийн хэлтсийн мэргэжилтэн Г.Очхүү нар оролцов. 
 
Хуралдаанд Эдийн засгийн байнгын хорооны ажлын албаны зөвлөх Л.Батмөнх, референт Г.Баярмаа нар байлцав. 
 
Хууль санаачлагчийн илтгэлийг Барилга, хот байгуулалтын сайд Х.Баделхан танилцуулав. 
 
Хууль санаачлагчийн илтгэлтэй холбогдуулан Улсын Их Хурлын гишүүн Ж.Ганбаатарын тавьсан асуултад Зам, тээврийн хөгжлийн яамны Төрийн нарийн бичгийн дарга С.Батболд хариулж, тайлбар хийв. 
 
Төслийн талаар Улсын Их Хурлын гишүүн Я.Содбаатар үг хэлэв.  
 
Ж.Ганбаатар: - Автотээврийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийн үзэл баримтлалыг дэмжиж, Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.

60.0 хувийн саналаар санал дэмжигдлээ.
 
Байнгын хорооноос гарах санал, дүгнэлтийг Улсын Их Хурлын гишүүн Я.Содбаатар Улсын Их Хурлын чуулганы нэгдсэн хуралдаанд танилцуулахаар тогтов. 
 
Уг асуудлыг 13 цаг 37 минутад хэлэлцэж дуусав. 
 

Дөрөв. Зөвшөөрлийн тухай хуулийн төсөл болон хамт өргөн мэдүүлсэн хууль, Улсын Их Хурлын тогтоолын төслүүд /Улсын Их Хурлын гишүүн С.Бямбацогт нарын 22 гишүүн 2019.03.29-ний өдөр өргөн мэдүүлсэн, хэлэлцэх эсэх/
 
Хуралдаанд Эдийн засгийн байнгын хорооны ажлын албаны зөвлөх Л.Батмөнх байлцав. 
 
Хууль санаачлагчийн илтгэлийг Улсын Их Хурлын гишүүн С.Бямбацогт танилцуулав. 
 
Хууль санаачлагчийн илтгэлтэй холбогдуулан Улсын Их Хурлын гишүүн Х.Баделханы  тавьсан асуултад хууль санаачлагч, Улсын Их Хурлын гишүүн С.Бямбацогт хариулж, тайлбар хийв. 
 
Ж.Ганбаатар: - Зөвшөөрлийн тухай хуулийн төсөл болон хамт өргөн мэдүүлсэн хууль, Улсын Их Хурлын тогтоолын төслүүдийн үзэл баримтлалыг дэмжиж, Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.

60.0 хувийн саналаар санал дэмжигдлээ.
 
Байнгын хорооноос гарах санал, дүгнэлтийг Улсын Их Хурлын гишүүн Б.Ундармаа Улсын Их Хурлын чуулганы нэгдсэн хуралдаанд танилцуулахаар тогтов. 
 
Уг асуудлыг 13 цаг 48 минутад хэлэлцэж дуусав. 
 
Тав. Зөвшөөрлийн тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2019.04.30-ны өдөр өргөн мэдүүлсэн, хэлэлцэх эсэх/
 
Хэлэлцэж буй асуудалтай холбогдуулан Монгол Улсын сайд, Засгийн газрын Хэрэг эрхлэх газрын дарга Л.Оюун-Эрдэнэ, Засгийн газрын Хэрэг эрхлэх газрын Тэргүүн дэд дарга Г.Баясгалан, мөн газрын ахлах референт Ш.Үнэнтөгс, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, Засгийн газрын Хэрэг эрхлэх газрын Хууль, эрх зүйн газрын ахлах референт Д.Саруул нар оролцов. 
 

Хуралдаанд Эдийн засгийн байнгын хорооны ажлын албаны зөвлөх Л.Батмөнх байлцав. 
 
Хууль санаачлагчийн илтгэлийг Монгол Улсын сайд, Засгийн газрын Хэрэг эрхлэх газрын дарга Л.Оюун-Эрдэнэ танилцуулав. 
 
Хууль санаачлагчийн илтгэлтэй холбогдуулан Улсын Их Хурлын гишүүн Я.Содбаатарын тавьсан асуултад Монгол Улсын сайд, Засгийн газрын Хэрэг эрхлэх газрын дарга Л.Оюун-Эрдэнэ, Засгийн газрын Хэрэг эрхлэх газрын Тэргүүн дэд дарга Г.Баясгалан нар хариулж, тайлбар хийв. 
 
Ж.Ганбаатар: - Зөвшөөрлийн тухай, Зөвшөөрлийн жагсаалт батлах тухай хуулийн төсөл болон холбогдох хуулийн төслүүдийн үзэл баримтлалыг дэмжиж, Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.

60.0 хувийн саналаар санал дэмжигдлээ.
 
Байнгын хорооноос гарах санал, дүгнэлтийг Улсын Их Хурлын гишүүн Б.Жавхлан Улсын Их Хурлын чуулганы нэгдсэн хуралдаанд танилцуулахаар тогтов. 
 

Хуралдаан 3 цаг 30 минут үргэлжилж, 19 гишүүнээс 12 гишүүн ирж, 63.2  хувийн ирцтэйгээр 14 цаг 05 минутад өндөрлөв. 

Тэмдэглэлтэй танилцсан: 

ЭДИЙН ЗАСГИЙН 

БАЙНГЫН ХОРООНЫ 

ДАРГА







Ж.ГАНБААТАР
 


Тэмдэглэл хөтөлсөн: 

ПРОТОКОЛЫН АЛБАНЫ 


ШИНЖЭЭЧ







Ц.АЛТАН-ОД
 
 
 
 
 
 
 
 
 
МОНГОЛ УЛСЫН ИХ ХУРЛЫН
2019 ОНЫ ХАВРЫН ЭЭЛЖИТ ЧУУЛГАНЫ 
ЭДИЙН ЗАСГИЙН БАЙНГЫН ХОРООНЫ 5 ДУГААР САРЫН 15-НЫ ӨДӨР
/ЛХАГВА ГАРАГ/-ИЙН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 

Ж.Ганбаатар: - Гишүүдийнхээ энэ өдрийн амар амгаланг айлтгая. За гишүүдийн ирц 57.9 хувьд хүрсэн. Өнөөдрийнхөө хурлыг эхлүүлж байна. Хэлэлцэх асуудлыг танилцуулъя. 
 
Нэгдүгээрт, Харилцаа холбооны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийн эцсийн хэлэлцүүлэг хийнэ. 
 
Хоёрдугаарт, Монгол Улсын эдийн засаг, нийгмийг 2020 онд хөгжүүлэх үндсэн чиглэл батлах тухай Улсын Их Хурлын тогтоолын төсөл. Хэлэлцэх эсэхийг нь ярина. 
 
Гуравдугаарт, Автотээврийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүдийг хэлэлцэнэ. 
 
Дөрөвт, Зөвшөөрлийн тухай хуулийн шинэчилсэн найруулгын төсөл, хамт өргөн мэдүүлсэн хуулийн төслүүд. Улсын Их Хурлын гишүүн С.Бямбацогт нарын 22 гишүүн өргөн мэдүүлсэн хууль байна. 
 
Тавд, бас Зөвшөөрлийн тухай хууль. Зөвшөөрлийн жагсаалт батлах тухай хуулийн төсөл болон өргөн мэдүүлсэн хуулийн төслүүд. Засгийн газар өргөн мэдүүлсэн. Хэлэлцэх эсэхийг ярина. 
 
Зургаа. Мэргэжлийн нэгдсэн холбоодын эрх зүйн тухай хуулийн төслийн талаар хууль тогтоомжийн сонсгол зохион байгуулах ажлын хэсэг байгуулах, тов тогтоох тухай гэсэн ийм зургаан асуудал хэлэлцэнэ. 
 
Хэлэлцэх асуудалтай холбоотой саналтай гишүүд байна уу? Алга байна. Баярлалаа. Хэлэлцэх асуудлаа баталлаа. 
 
Эхний асуудалдаа оръё. Нэг. Харилцаа холбооны тухай хуулийн нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг хэлэлцэж эхэлье. 
 
Ажлын хэсгийг оруулах уу. Ажлын хэсгээ оруулчих. Ажлын хэсгийг танилцуулъя. Б.Чинбат Харилцаа холбоо, мэдээллийн технологийн газрын дарга. Б.Чинбат дарга хаана байна? За. Г.Чинзориг Харилцаа холбооны зохицуулах хороон дарга, Д.Батбаяр Харилцаа холбоо, мэдээллийн технологийн газрын Харилцаа холбоо, шуудангийн бодлого, зохицуулалтын хэлтсийн дарга, А.Лувсан-Очир Харилцаа холбооны зохицуулах хорооны Мэдээлэл, харилцаа холбооны технологийн хөгжил, зохицуулалтын хэлтсийн дарга, А.Уранчимэг Харилцаа холбоо, мэдээллийн технологийн газрын ахлах мэргэжилтэн, У.Тамир Мэдээлэл, холбооны операторуудын ассоциацийн гүйцэтгэх захирал гэсэн ийм хүмүүс байна. 
 
Танилцуулгыг Б.Жавхлан гишүүн танилцуулах юм байна. Б.Жавхлан гишүүнийг урьж байна. 
 
Б.Жавхлан: - Байнгын хороон дарга, эрхэм гишүүд ээ, 
 
Харилцаа холбооны тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг чуулганы 2019 оны 5 дугаар сарын 02, 03-ны өдрүүдийн нэгдсэн хуралдаанаар хийж төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ. 
 
Нэгдсэн хуралдаанаар төслийн анхны хэлэлцүүлгийг хийх явцад Улсын Их Хурлын гишүүн Д.Лүндээжанцан, Ж.Энхбаяр, Я.Содбаатар, С.Бямбацогт нар харилцаа холбооны асуудал хариуцсан төрийн захиргааны байгууллагын дарга улсын ерөнхий байцаагчийн эрхтэй байх нь мэргэжлийн хяналтын нэгдмэл тогтолцоог алдагдуулж байгаа эсэх талаар тодруулж асуусны дагуу Улсын Их Хурлын дарга төслийн холбогдох заалтыг нягтлах, шаардлагатай бол Хууль зүйн байнгын хороогоор хэлэлцүүлэх чиглэл өгсөн билээ. 
 
Төслийг эцсийн хэлэлцүүлэгт бэлтгэх явцад төслийн 1 дүгээр зүйлийн 9 дэх заалт буюу 301.3, 301.4 дэх хэсгийн харилцаа холбооны асуудал хариуцсан төрийн захиргааны байгууллагын дарга улсын ерөнхий байцаагч байх тухай заалт нь Төрийн хяналт шалгалтын тухай хуулийн 9.1 дэх хэсгийн мэргэжлийн хяналтын байгууллага нэгдмэл, төвлөрсөн удирдлагатай байна. 10.1 дэх хэсгийн мэргэжлийн хяналтыг хэрэгжүүлэх нь төв байгууллагад улсын ерөнхий байцаагч ажиллана. 10.3 дахь хэсгийн мэргэжлийн хяналтыг хэрэгжүүлэх төв байгууллагын дарга нь мэргэжлийн хяналтын улсын ерөнхий байцаагч байна. Ерөнхий байцаагчийн эрхийг Засгийн газар олгоно гэж заасантай зөрчилдөж байх тул Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2.2-т заасныг үндэслэн Хууль зүйн байнгын хорооноос санал, дүгнэлт гаргуулах нь зүйтэй гэж үзлээ. 
 
Байнгын хороон дарга, эрхэм гишүүд ээ, 
 
Харилцаа холбооны тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 9 дэх заалтыг Хууль зүйн байнгын хорооны хуралдаанаар хэлэлцүүлэхээр шийдвэрлэж өгнө үү. Баярлалаа. 
 
Ж.Ганбаатар: - Б.Жавхлан гишүүнд баярлалаа. Асуулттай гишүүд нэрээ өгнө үү. Үг бол байхгүй юм байна. Эцсийн хэлэлцүүлэг. Үг байхгүй. Асуулт л байна. За асуулттай гишүүд. Кнопоо дараад хуруугаа уншуул. Байхгүй байна. Баярлалаа. 
 
Монгол Улсын Их Хурлын тухай хуулийн 23.2.2-т заасны дагуу төслийн зарим зүйл, заалт хоорондоо, эсвэл мөрдөж байгаа хууль тогтоомжтой зөрчилдсөн нөхцөл байдал тогтоогдсон тул санал, дүгнэлтээ Хууль зүйн байнгын хороонд хүргүүлнэ. Энэ чиглэлийг Их Хурлын даргаас өгсөн юм байна. 
 
Тэгэхээр Байнгын хорооны санал, дүгнэлтийг Хууль зүйн байнгын хороонд Ц.Гарамжав гишүүн танилцуулна. Баярлалаа. Ажлын хэсэгт баярлалаа. 
 
Дараагийн асуудалдаа оръё. Хоёр. Эдийн засаг, нийгмийг 2020 онд хөгжүүлэх үндсэн чиглэлийг батлах тухай Улсын Их Хурлын тогтоолын төслийн хэлэлцэх эсэхийг хэлэлцэж эхэлнэ. 
 
Ажлын хэсэг орж ирж байх хооронд Эдийн засаг, нийгмийг 2020 онд хөгжүүлэх үндсэн чиглэл батлах тухай Улсын Их Хурлын тогтоолын  төслийн талаарх төсөл санаачлагчийн илтгэлийг сонсоно. Илтгэлийг Сангийн сайд Ч.Хүрэлбаатар. Сангийн сайдын микрофоныг өгье. 
 
Ч.Хүрэлбаатар: - Байнгын хорооны дарга, Улсын Их Хурлын эрхэм гишүүд ээ, 
 
Та бүхний энэ өглөөний амар амгаланг айлтгая. 
 
Монгол Улсын Үндсэн хуулийн 25 дугаар зүйлийн 1 дэх хэсгийн 7 дахь заалт, Монгол Улсын Засгийн газрын тухай хуулийн 26 дугаар зүйлийн 26.7 дахь заалт, Хөгжлийн бодлого, төлөвлөлтийн тухай хуулийн 12 дугаар зүйлийн 12.6 дахь заалтыг тус тус үндэслэн Монгол Улсын эдийн засаг, нийгмийг 2020 онд хөгжүүлэх үндсэн чиглэлийн төслийг боловсруулан танилцуулж байна. 
 
Монгол Улсын эдийн засаг, нийгмийг 2020 онд хөгжүүлэх үндсэн чиглэлийн төслийг боловсруулахдаа Монгол Улсын Засгийн газрын 2016-2020 оны үйл ажиллагааны хөтөлбөр, салбарын хөгжлийн бодлогын баримт бичгүүд, яамд, агентлагаас ирүүлсэн саналд үндэслэн боловсрууллаа. 
 
Салбарын яамд, агентлагуудаас ирүүлсэн арга хэмжээний саналуудыг улсын төсөв болон бусад хөрөнгийн эх үүсвэрийн боломжтой уялдуулж Монгол Улсын эдийн засаг, нийгмийг 2020 онд хөгжүүлэх үндсэн чиглэлийн төсөлд 20 зорилт, 118 арга хэмжээг тусгалаа. 
 
Ирэх оны үндсэн чиглэлийг хэрэгжүүлэхэд нийтдээ 10 их наяд 216.3 тэрбум төгрөг шаардлагатай байгаагаас улсын төсвийн хөрөнгөөр 1 их наяд 325.5 тэрбум төгрөг, гадаад эх үүсвэрээс 2 их наяд 111.9 тэрбум төгрөг, төр, хувийн хэвшлийн түншлэл болон хувийн хөрөнгө оруулалтаар 6 их наяд 174.2 тэрбум төгрөг, бусад эх үүсвэрээс 604.7 тэрбум төгрөгийг тус тус санхүүжүүлэхээр төлөвлөлөө. 
 
Эдийн засаг, нийгмийг 2020 онд хөгжүүлэх үндсэн чиглэлд тусгасан зорилт, арга хэмжээг бүрэн хэрэгжүүлснээр эдийн засаг, нийгмийн хөгжилд дараах үр дүн гарахаар байна. Үүнд, 
 
Эдийн засгийн бодит өсөлт 6.0 хувь, инфляцийн түвшин 8.0 хувиас ихгүй, төсвийн алдагдлын дотоод нийт бүтээгдэхүүнд эзлэх хэмжээ 5.1 хувиас ихгүй, ажилгүйдлийн түвшин 6.5 хувиас бага байна. 
 
Эрхэм гишүүд ээ, 
 
Монгол Улсын эдийн засаг, нийгмийг 2020 онд хөгжүүлэх үндсэн чиглэлийн төслийг хэлэлцэн шийдвэрлэж өгнө үү. 
 
Анхаарал тавьсанд баярлалаа. 
 
Ж.Ганбаатар: - Ч.Хүрэлбаатар сайдад баярлалаа. Ажлын хэсэг танилцуулъя. Сангийн сайд Ч.Хүрэлбаатар, Барилга, хот байгуулалтын сайд Х.Баделхан, Хөдөлмөр, нийгмийн хамгааллын сайд С.Чинзориг, Эрчим хүчний сайд Ц.Даваасүрэн. Сайд нартаа баярлалаа. 
 
Байгаль орчин, аялал жуулчлалын яамны Төрийн нарийн бичгийн дарга Ц.Цэнгэл, Гадаад харилцааны яамны Төрийн нарийн бичгийн дарга Д.Даваасүрэн, Хууль зүй, дотоод хэргийн яамны Төрийн нарийн бичгийн дарга Г.Билгүүн, Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр, Барилга, хот байгуулалтын яамны Төрийн нарийн бичгийн дарга С.Магнайсүрэн, Зам, тээврийн хөгжлийн яамны Төрийн нарийн бичгийн дарга С.Батболд, Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн даргыг түр орлон гүйцэтгэгч Т.Жамбалцэрэн, Эрүүл мэндийн яамны Төрийн нарийн бичгийн дарга Б.Бямбадорж, Эрчим хүчний яамны Төрийн нарийн бичгийн дарга З.Мэндсайхан, Санхүүгийн зохицуулах хорооны дарга С.Даваасүрэн, ажлын албаны дарга Б.Ариунаа, Монголбанкны Тэргүүн дэд ерөнхийлөгч О.Эрдэмбилэг, Монголбанкны Нөөцийн удирдлага, санхүүгийн зах зээлийн газрын захирал А.Энхжин, Монголбанкны Мөнгөний бодлогын газрын  захирал Б.Баярдаваа, Үндэсний статистикийн хорооны дарга А.Ариунзаяа, Үндэсний хөгжлийн газрын дарга Б.Баярсайхан, Хөгжлийн бодлого, төлөвлөлтийн газрын дарга Ж.Должинсүрэн, Сангийн яамны Эдийн засгийн газрын бодлогын газрын дарга Г.Батхүрэл, Сангийн яамны Хөгжлийн бодлого, төлөвлөлтийн хэлтсийн ахлах мэргэжилтэн Х.Оюунцэцэг, Сангийн яамны Эдийн засгийн бодлогын газрын ахлах мэргэжилтэн Ж.Ганбаяр, Сангийн яамны Санхүүгийн бодлогын газрын Санхүүгийн хөрөнгийн удирдлагын хэлтсийн дарга Б.Анар, Сангийн яамны Макро эдийн засгийн бодлогын газрын мэргэжилтэн Т.Дэлгэрнаран. Нэрээ өгчихөөд тэгээд зарим хүн ирэхгүй байна аа даа. Тийм ээ. 
 
Уул уурхай, хүнд үйлдвэрийн яамны дэд сайд Д.Загджав, Стратеги, бодлого төлөвлөлтийн газрын дарга Э.Батболд, Хүнд үйлдвэр, газрын тосны бодлогын хэрэгжилтийг зохицуулах газрын дарга Б.Анхбаяр, Геологи, уул уурхайн бодлогын хэрэгжилтийг зохицуулах газрын дарга Б.Мөнхтөр, Ашигт малтмал, газрын тосны газрын дэд дарга М.Энхжаргал, Ашигт малтмал, газрын тосны Кадастрын хэлтсийн дарга Д.Дашзэвэг, Эрдэнэс Тавантолгой ХК-ийн гүйцэтгэх захирал Б.Ганхуяг, Боловсрол, соёл, шинжлэх ухаан, спортын яамны дэд сайд Г.Ганбаяр, Үйлдвэрлэлийн хэлтсийн дарга Ч.Энх-Амгалан, Хүнс, хөдөө аж ахуй, хөнгөн үйлдвэрийн яамны Санхүүгийн хэлтсийн дарга Б.Цогбадрах, Эрчим хүчний яамны дэд сайд Т.Гантулга, Хөрөнгө оруулалт, үйлдвэрлэлийн хэлтсийн дарга Б.Ерөн-Өлзий, Эрүүл мэндийн яамны Санхүү, эдийн засаг, хөрөнгө оруулалтын газрын Санхүү, эдийн засгийн хэлтсийн дарга Д.Нарантуяа, Эрүүл мэндийн яамны Бодлого, төлөвлөлтийн газрын дарга Б.Оюунханд, Эрүүл мэндийн яамны Бодлого, төлөвлөлтийн газрын мэргэжилтэн П.Оюунцэцэг, Гадаад харилцааны яамнаас Гадаад харилцааны яамын Хяналт шинжилгээ, үнэлгээ, дотоод аудитын газрын захирал Б.Баярсайхан. Ажлын хэсгийнхэнд баярлалаа. 
 
Одоо танилцуулгаас асуух асуулттай гишүүд нэрсээ өгнө үү. Асуух асуулттай гишүүд нэрсээ өгье. Нэрээ хэлээд байгаарай. Би хэлчихье. Б.Ундармаа гишүүн, Б.Жавхлан гишүүн, Л.Болд гишүүн, Я.Содбаатар гишүүн. Нэрийг нь оруулаарай. Б.Жавхлан гишүүний нэр орохгүй байна. Нэрийг нь оруулаарай. Я.Содбаатар гишүүн. Б.Жавхлан гишүүн орчихлоо. Болсон уу? Тийм ээ. За Б.Жавхлан гишүүнээр тасаллаа. Б.Баттөмөр гишүүн асуултаа асууя. 
 
Б.Баттөмөр: - За бид нар энэ жил болгон үндсэн чиглэл гээд ингээд нэг ийм жагсаалт баталдаг. Үр дүн муутай. 2018 оны үр дүнг Засгийн газар 82.0 хувь гэсэн. Сангийн яам нэг 76.0 хувь гэсэн байна лээ. Үндэсний аудитын газар 68.4 хувь гэж ингэж гаргасан байгаа. 
 
Энэ салбарын тухайн жилд шийдэх энэ жагсаалтыг яг хэн нэгтгэж, ямар байгууллага нэгтгэж байна. Сангийн яам нэгтгээд байна уу? Би бол Сангийн яам нэгтгээд байгаа юм болов уу гэж бодоод байгаа юм. Засгийн газарт оруулж байна. Нэг дэх асуулт энийг асуух гэсэн юм. 
 
Хоёр дахь асуудал “Эх дэлхийгээ шинэчилье” гээд Нэгдсэн Үндэстний Байгууллагаас 2015 онд баталсан ийм том хөтөлбөр байгаа. Энийг үндэслээд Монгол Улсын Засгийн газар, Их Хурлаас “Тогтвортой хөгжлийн үзэл баримтлал 2030” гээд материал баталсан. Энд бол их том том зорилтууд дэвшүүлсэн байгаа. Нэг хүнд ногдох дотоодын нийт бүтээгдэхүүний хэмжээ 17 мянга 500 төгрөг. 17 мянга 500 доллар болгоно. 2030 онд. Өнөөдөр одоо хэд юм байна. 3600, 3700 орчим байгаа юм уу, үгүй юу? 
 
2020 оны түвшинд одоо хэд болгоно гэж байгаа вэ? Энэ зорилтоо яаж биелүүлэх юм бэ? За бүх төрлийн ядуурлыг эцэс болгоно гэсэн. 2020 оны түвшинд ямар ажлууд хийгдэх гэж байна вэ? Энэ жагсаалтаас одоо юм харагдахгүй байгаад байх юм. Орлогын тэгш бус байдлыг багасгаж хүн амын 80 хувь нь дундаж болон чинээлэг, дундаж давхаргын ангилалд багтана гэж байгаа юм. Юу хийх гэж байна. Энэ чиглэлд. 
 
Монгол хүний одоо дундаж наслалтыг 78 болгоно гэсэн. Одоо нэг 69 орчим байгаа юм уу? 2020 оны түвшинд юу хийх гэж байна? Энэ зорилтоо ханган биелүүлэхийн тулд юу хийх гэж байна. 
 
Ногоон эдийн засгийн үзүүлэлтээр дэлхийн одоо 30 орны нэг болно гэсэн. Бас юу ч харагдахгүй байна. Энэ чиглэлээр юу хийх гэж байгаа юм. Бизнес эрхлэлтийн үзүүлэлтээр дэлхийн 40, өрсөлдөх чадварын үзүүлэлтээр 70 орны нэг болно гэсэн. Юу хийх гэж байна. Ямар юм төлөвлөж байна. Дунд хугацаандаа юу төлөвлөх гэж байна. 2020 оны эцэст юу болох вэ? Гэх мэтээр одоо маш их олон асуулт байна. 
 
Би асуултуудаа бүгдийг нь асуучихъя. 21:100 гээд нэг хөтөлбөр баталсан. Энэний хэрэгжилт ямар байдаг юм бол. Мэдэхгүй. 2020 онд ямар юм хийх гэж байгаа юм. 
 
Энэ Гэр хорооллын дахин төлөвлөлт гээд нэг юм бид яриад яваад байдаг. Нэлээн эрчимтэй явж байгаад сүүлийн үед бас жаахан тийм саарчихсан яваад байгаа юм. Энэтэй холбогдуулаад энэ ипотек гээд нэг юм бас нэлээн эрчимтэй, нэг 90 гаруй мянган хүнд ипотекийн зээлийг хүртээгээд байхгүй болсон. Одоо байхгүй ч юу байх вэ дээ бас нэг 6 мянга орчим юм уу даа. 2018 оны үзүүлэлтээр. За энэ чиглэлээр одоо юу хийгдэх гээд байна вэ? 
 
Энэ санхүүгийн зах зээлийг хөгжүүлэх чиглэлээр одоо юу хийгдэх гэж байна вэ? Энэ нийслэл хотоо хөгжүүлэх чиглэлд одоо юу хийх гэж байна вэ? Гэх мэтээр одоо маш их олон асуултууд байна. 
 
Энэ хөвд цөөрмийг 3-аас доошгүйг байгуулна. Нэг парк шинэчлэл хийнэ. Цагдаагийн. Нэг застав шинэчилнэ…/минут дуусав/
 
Ж.Ганбаатар: - Тодруулах л дэгтэй юм байна. Б.Баттөмөр гишүүн. 4 минутаар явсан. Б.Баттөмөр гишүүний асуултад ажлын хэсэг. Сангийн сайд. Дараа нь ажлын хэсгийнхэн хариулахдаа нэрээ хэлээд асуултад тодорхой тодорхой хариулаарай. Гараа өргөөд би хариулъя гээд. Би номерын хэлэх ёстой. Ч.Хүрэлбаатар сайдын микрофоныг өгье. 
 
Ч.Хүрэлбаатар: - Хөгжлийн бодлогын хуульд заасан заалтаараа энэ эдийн засаг, нийгмийг хөгжүүлэх үндсэн чиглэлийг салбарын яамд боловсруулаад Сангийн яам нэгтгэдэг. Энэ жилийн үндсэн чиглэлийг боловсруулахад нийтдээ 400 гаруй зорилт, арга хэмжээний хүсэлт, жагсаалт ирсэн. Нийт өртгийг нь тооцоод үзэхээр 34 их наяд төгрөг. 
 
Тэгэхээр энэ дээрээс юу хэлж байгаа юм бэ гэхээр Сангийн яам нөгөө хэрэгжүүлэх арга хэмжээнүүдийг нь авч үзээд санхүүгийн эх үүсвэр нь боломж байна уу, үгүй юу. Энийг одоо яаж шийдэх боломжтой вэ гэдгийг нь харж байгаад тэгээд тэр дээрээсээ нэгтгээд хасахыг нь хасаад. Ер нь нэмнэ гэж бараг байдаггүй юм даа. Хасаад үндсэн чиглэлийн бодлогын баримт бичгийг одоо Улсын Их Хуралд оруулж ирдэг. 
 
Тэгэхээр энэ жилийн хувьд бол нийтдээ 400 гаруй арга хэмжээнээс 118 арга хэмжээг сонгож авсан. Энэний одоо санхүүжүүлэх шаардлагатай нийт өртөг нь бол 10 их наяд 216.3 тэрбум төгрөг байгаа. 
 
Нэлээд олон асуудлууд байгаа. Ядуурлыг яаж бууруулах вэ, Улаанбаатар хотыг яаж хөгжүүлэх вэ, эдийн засгийн өсөлтийг хэрхэн яаж хангах вэ гээд энэ бүгдийг бол яг энэ Улсын Их Хурлын сонгуулийн дараа Засгийн газар бүрдэж байх үед Засгийн газрынхаа үйл ажиллагааныхаа хөтөлбөрийг боловсруулахдаа энийг тооцож хийгээд тэгээд 4 жилдээ энэ үйл арга хэмжээг салгаж энэ үндсэн чиглэл болгож оруулж ирж байгаа. Тэгэхээр тэнд тавигдсан зорилтуудаараа энэ нь шийдэгдээд явж байгаа. Энэ биелэлт бол ингээд янз янзын дүгнэгдээд байгаа гэж байгаа. Би бол санал нэг байна. 
 
Засгийн газар бол мэдээж өөрийнхөө үйл ажиллагааг хийгээд, дүгнээд за ийм үр дүн гарсан гэж үздэг. Аудит бол бас өөрийнхөөрөө дүгнэнэ. Зарим зүйлийг одоо Засгийн газар хэт одоо өндөр тооцсон байна гэж үзээд хасах ийм зүйл байдаг. Энэ нь ч бас эрүүл болов уу гэж бодож байгаа. 
 
Тэгээд цаашдаа энэ олон зүйлүүд нэг болгох тал дээр нь нэлээд анхаарч ажиллах ёстой. Бодит үнэлгээг. Ер нь бол би энэ үнэлгээг хөндлөнгөөс нь өгч явуулбал илүү оновчтой болов уу гэсэн ийм бодолтой байгаа, Засгийн газар. Мэдээж хийсэн ажил бол өөрөө өөрийнхийгөө тайлагнаж таарна. Гэхдээ бодит үнэлгээ нь бол хөндлөнгөөс хийгдсэн үнэлгээнүүд байвал их оновчтой болов уу гэж бодож байгаа. 
 
Тэгэхээр аудитынхаа үнэлгээгээрээ явах нь зөв болов уу гэсэн ийм бодолтой байдаг гэдгийг хэлье. Тэгээд бусад асуудлуудыг яг асуулт хариуцсан хүмүүс нь хариулах байх. 
 
Ж.Ганбаатар: - Ч.Хүрэлбаатар сайдад баярлалаа. Х.Баделхан сайдын микрофоныг өгье. 
 
Х.Баделхан: - За баярлалаа. Б.Баттөмөр гишүүний асуултад хариулъя. Яг өнөөдөр амьдрал дээр тулгамдсан их чухал асуудал асуугаад байна л даа, Б.Баттөмөр гишүүн. 
 
Энэ ипотекийн зээлийн хүсэлт бол маш их өндөр байгаа. Орон сууц нь ч бэлэн байгаа. Гэхдээ зээлийн хүртээмжийн хэмжээ бол маш бага байгаа. Энэ жилдээ бол улсын төсвөөс 115.0 тэрбум. Монголбанкны эргэн төлөлтөөр 200.0 тэрбум төгрөг байгаа, ерөнхийдөө. 
 
Энэ төсвийн төсөл дээр бид нар нийтдээ 12 мянган иргэнийг хамруулъя. Ирэх жилээс одоо нөгөө Олон Улсын Валютын Сангийн хөтөлбөрөөрөө Монголбанк бол ипотекийн зээлээс гараад Сангийн яам хариуцахаар болж байгаа. Тэгэхээр бид нар төсвийн төсөл бол нийтдээ 12 мянган айлыг орон сууцтай болгоё. 500.0 тэрбум тавья гэсэн санал өгсөн. Энэ өнөөдөр төсвийн төсөл дээр бол 60.0 тэрбум төгрөг ороод явж байна. Энэ бол туйлын хангалтгүй байна. Энэ дээр одоо Эдийн засгийн байнгын хорооны гишүүд анхаараад өгөөчээ. Энэ эх үүсвэрийг нэмэгдүүлж өгөөчээ. 
 
Бид нар өнгөрсөн оны 2 сард судалгаа гаргасан. Улсын хэмжээнд урьдчилгаа 30.0 хувиа төлөөд ипотекийн зээл авах хүсэлтэй 43 мянган иргэн байгаа. Орон сууц нь бэлэн байгаа. Одоо хөрөнгийн эх үүсвэрээ шийдэх л шаардлагатай байгаа юм. Тийм учраас Эдийн засгийн байнгын хорооны гишүүд, Байнгын хорооны дарга энэ асуудал дээрээ бас хэлэлцэх явцдаа анхаарч өгөөчээ гэсэн хүсэлт байна. 
 
Хоёр дахь нь бол Гэр хорооллын дахин төлөвлөлтийн хүрээнд. Энэ бол хамгийн гол нь одоо инженерийн дэд бүтцийн асуудлыг бид нар шийдэх ёстой. Энэ бол төрийн үүрэг. Хот хөдөөгүй инженерийн дэд бүтцийг нь шийдэж байж л орон сууц баригдана. Энэ хүрээндээ сүүлийн хоёр жил төсөвт огт мөнгө тавигдаагүй. Тавигдаагүй байгаа. 
 
Нэг ёсондоо манай яамны мэдэлд инженерийн дэд бүтцийн чиглэлээр одоо тусгагдсан мөнгө байхгүй байна. Тийм учраас энэ дээр ч гэсэн одоо Эдийн засгийн байнгын хорооны гишүүд төсөв хэлэлцэх үедээ бас анхаараад өгөөчээ. Манай яам бол өмнө нь үерийн далан, инженерийн дэд бүтэц дээр бөөндөө бас мөнгө батлагдаад тэрийг бид нар хуваарилаад шаардлагатай газарт хэрэгжүүлж байсан юм байна. Сүүлийн хоёр жил бол энэ арга хэмжээ бүрэн зогссон. Ер нь инженерийн дэд бүтцийн ажил хийгдэхгүй байгаа гэж хэлж болно. Энэ үндсэн дээр инженерийн дэд бүтцийг нь шийдээгүй учраас гэр хорооллын дахин төлөвлөлтийн төсөл бас сайн хэрэгжихгүй байгаа. Тийм учраас энэ төсөл дээр энэ гурван асуудлыг эрхэм гишүүд онцгой анхаарч өгөөчээ гэсэн хүсэлттэй байна. Баярлалаа. 
 
Ж.Ганбаатар: - Х.Баделхан сайдад баярлалаа. Б.Баттөмөр гишүүн тодруулах уу та. Байгаль орчны яам. 1 дүгээр микрофоныг өгье. 4 дүгээр микрофон өгье. 
 
Ц.Цэнгэл: - Эрхэм гишүүд болон энд хүрэлцэн ирсэн Та бүгдийн өнөөдрийн амгаланг айлтгая. Ер нь яах вэ байгаль орчинтой холбоотой асуудал бол нийтлэг асуудлууд байдаг. Б.Баттөмөр гишүүний хувьд энэ хөв цөөрөм байгуулах асуудал онцгой асуулаа. 
 
Улсын хэмжээнд Монгол Улсын чийгшил буюу за тэгээд ер нь гол горхи, нуур цөөрөм бол үнэхээрийн ширгэж дундарч байгаа. Энд тодорхой хэмжээний асуудлыг бид нар тавихгүй бол бас л нөгөө ярьдаг саяны Х.Баделхан сайдын ярьдагтай адилхан хөрөнгө мөнгөний асуудлаас болоод энэ гол мөрөн, хөв цөөрөм байгуулах асуудал маань нэлээн хойш тавигдаж байгаа. Энэ жил бол томоохон хэмжээний. Бид нар яах вэ хилийн усны бүрэн эрхийн хүрээнд нэлээн томоохон ажил яригддаг. Оросын Холбооны Улс болон Бүгд Найрамдах Хятад Ард Улс бол манай орж ирж байгаа Онон, Хэрлэн, хойд талын Сэлэнгэ болоод Сэлэнгэд цутгаж байгаа Орхон, Туул, бүх голууд дээр тодорхой хэмжээний далан, тодорхой хэмжээний хөв цөөрөм байгуулахыг хориглоод байгаа. ЮНЕСКО-гийн шугамаар энэ бүхнийг ЮНЕСКО-гийн байгаль орчны үнэлгээ хийлгэсний дараа усны барилга байгууламж, хөв цөөрөм буюу далан барих асуудлууд яригддаг. Энэ дээр бас манай Засгийн газар болоод Их Хурлын гишүүд маань энэ дээр нэлээн анхаарал тавьж энд бас асуудлыг ер нь нааштай тавихгүй бол болохгүй. 
 
Ер нь хөв цөөрөм байгуулах асуудал дээр бид нар баруун аймгийн гол мөрөн, мөс хайлж байгаатай холбогдуулаад тодорхой хэмжээний хөв цөөрөм байгуулах ийм арга хэмжээ байгаа боловч энд хөрөнгийн асуудал тавигдаж зохих түвшинд тавигдсан юм бол байхгүй байгаа. Энэ дээр бас Эдийн засгийн байнгын хорооны нөхдүүд маань энэ асуудал дээр онцгой анхаарч өгөөч ээ гэж би хэлэхийг хүсэж байна. 
 
Ж.Ганбаатар: - За баярлалаа. Б.Баттөмөр гишүүн тодруулах уу? Та. Эрүүл мэндийн яам. Тэр микрофон руу босоод очиж болно шүү. Хэрвээ микрофон ажиллахгүй бол. Очоод. Эсвэл 3, 4 рүү нөхөж суугаад. 3 дугаар микрофоныг өгье. Албан тушаалаа хэлээд, нэрээ хэлээд. 
 
Б.Бямбадорж: - Сайн байцгаана уу? Эрүүл мэндийн яамны Төрийн нарийн бичгийн дарга Б.Бямбадорж. Та бүхэнд энэ өдрийн мэнд хүргэе. 
 
Тэгэхээр 2020 оны хөгжүүлэх үндсэн чиглэлд эрүүл мэндийн салбараас нийтдээ 10 зорилтын хүрээнд 34 үйл ажиллагааг төлөвлөсөн. Тэгээд энэ 2020 онд үйл ажиллагааны төлөвлөлтөөс харж байхад хүн амын наслалтыг уртасгахад хамгийн түрүүнд нь зонхилон тохиолдох өвчнөөс сэргийлэх, эрт илрүүлэх, эмчлэн сэргийлэх дээр чиглэгдсэн арга хэмжээнд. Энэ дээр тоног төхөөрөмжийн хангалт бол хамгийн чухал болсон байна. Энэ дээр бид нар одоо бас нэмэлт санхүүжилтийн энэ төлөвлөлт дээр анхаарч ажиллах зайлшгүй шаардлага байгаад байгаа юм. 
 
Хоёрдугаарт нь, гемодиализ эмчилгээ гээд өвчнийх нь оношилгоо үнэхээр шийдэгдээд удаан хугацаанд тасралтгүй эмчилгээгээр амь насыг нь уртасгах ийм бололцоотой энэ технологи байгаа. Тэгэхээр 2019 оны байдлаар бол өнөөдөр нийтдээ 738 хүн орж байна. Одоо 95 гемодиализид одоо нэмэлтээр орох шаардлагатай одоо ингээд гараад ирсэн байж байдаг. Тэгээд энэ дээр бид нар нийтдээ 3.7 тэрбум төгрөг 2020 онд бас зайлшгүй шаардлагатай байгаад байгаа. 
 
Гурав дахь асуудал бол Засгийн газрын мөрийн хөтөлбөрт орсон байгаа. С болон В вирусын эмчилгээг сэргийлсэн эмчлэх маш сайн хөтөлбөрийг дэлхийн хэмжээнд загвар байдлаар хэрэгжүүлж байгаа. Энэний дараагийн нэг асуудал бол хавдрыг эрт үед нь илрүүлэх үндэсний хэмжээний диспансерийн сүлжээ байгуулах. Энэ дээр бас хөрөнгө оруулалтын дэмжлэг, хамтын ажиллагаа хэрэгтэй байгаа. 
 
Ж.Ганбаатар: - Б.Баттөмөр гишүүн тодруулах уу та. 
 
Б.Баттөмөр: - Би маш тодорхой тодорхой асуултууд асуусан. Тэгээд хариулахгүй байна л даа. Тэгээд яах вэ ер нь бол энэ хэлэлцүүлгийн явц дунд хариултаа авна. Тухайлбал, одоо бүх төрлийн ядуурлыг эцэс болгоно гэсэн. Хариултаа авсангүй. Тэгээд 80.0 хувь нь дундаж чинээлэг болно гээд зорилт тавьсан байсан. 2020 оны түвшинд ямар ахиц гарах юм бэ гэсэн. Хариултаа авсангүй. Хүний хөгжлийн өндөр үзүүлэлт бүхий 70 орны нэг болно гэсэн. Алга байна. Өрсөлдөх чадварын үзүүлэлтээр эхний 70-д орно гэсэн. Алга байна. Энэ хариулах боломжгүй байна л даа. Хариулдаг тэр субьектууд нь алга байна. Энэ өрсөлдөх чадвар энэ тэрийг чинь одоо Сангийн яам гаргаад байхгүй байх л даа. Хөгжлийн бодлогын Хөгжлийн яам нь уг нь ярьж байх ёстой байгаа юм. Тэгэхээр  хариулт авсангүй. Үг хэлэхдээ одоо би саналуудаа хэлье. 
 
Ж.Ганбаатар: - С.Чинзориг сайдын микрофоныг өгье. С.Чинзориг сайд. 
 
С.Чинзориг: - Б.Баттөмөр гишүүний асуултад хариулъя. Ядуурлын асуудал бас жаахан хүндрэлтэй байгаа гэдгийг манай гишүүд ойлгож байгаа байх. “Тогтвортой хөгжил 2030” гэсэн зорилтод ядуурлыг үндсэнд нь эцэс болгоно гээд ингээд зорилт бол орсон байгаа. 2016 оны жилийн эцсийн байдлаар Статистикийн ерөнхий газар, Дэлхийн банкнаас хийсэн судалгаагаар ядуурал 29.6 хувьд хүрсэн байна гэсэн ийм статистик мэдээ гарсан байгаа. 
 
Засгийн газар энэ эдийн засгийн жаахан өсөлт одоо бас гарч байгаа. Төсөв санхүүгийн боломж гарч байгаа бол үүнийгээ иргэддээ, өрх бүрдээ тэгш шударга хүртээх ёстой гэсэн ийм л бодлого явуулж байна. 2018 оны улсын төсөв болоод 2019 оны улсын төсөв дээр энэ дундаж давхаргыг дэмжих, иргэдийнхээ бодит орлогыг нэмэгдүүлэхтэй холбоотойгоор иргэний шууд бодит орлого нэмэгдүүлэхтэй холбоотойгоор 500-гаас 600 тэрбум төгрөгийг улсын төсөвт тусгаж цалин нэмэгдүүлэх, тэтгэвэр, тэтгэмж…/минут дуусав/
 
Ж.Ганбаатар: - С.Чинзориг сайдын микрофоныг өгье дөө. 4 минутаар өгчихье. 
 
С.Чинзориг: - 2018, 2019 оны улсын төсөвт 500-гаас 600 тэрбум төгрөгийг жил тутам тусгаж энэ иргэдийн бодит орлогыг нэмэгдүүлэх арга хэмжээ авч байгаа. Үүний үр дүнд статистикийн гаргасан жилийн эцсийн байдлаар өрхийн сарын мөнгөн орлого 2018 онд 2017 оныхоос 16.9 хувиар өссөн гэсэн ийм дүн мэдээ гарсан байна лээ. 
 
Тэгэхээр энэ бас ядуурлыг бас зохих хэмжээгээр бууруулахад бас тодорхой үр дүнгээ өгч байгаа байх гэж бид бодож байгаа. Энэ оны хагас жилд Статистикийн ерөнхий газраас ядуурлын үзлэг явуулж байгаа, судалгаа хийж байгаа. Ингээд 7 сарын эхээр энэ үзлэгийн дүнг одоо бас олон нийтэд зарлах юм байна гэсэн ийм ойлголттой байгаа. Тэгэхээр ядуурлын түвшин яг одоо хэд болоод байна вэ гэдэг нь бас энд харагдах байх аа гэж бодож байгаа. 
 
Нөгөө талаасаа энэ иргэдийг бас ажлын байртай болгохтой холбоотой асуудал дээр Засгийн газраас нэлээдгүй анхаарч байгаа. 2019 оны улсын төсөв дээр анх удаагаа Хөдөлмөр эрхлэлтийг дэмжих санд одоо бас 20.0 тэрбум төгрөгийг улсын төсвөөсөө бас олгож байгаа. Гадаадаас авч байгаа ажиллах хүчийг бид бас нэлээн бууруулъя. Энэ бол дотооддоо бас ажлын байрыг хадгалахад, ажилгүй байгаа залуучуудыг ажлын байраар хангахад ядуурлыг бууруулахад бас үр дүнтэй болно гэж үзэж байгаа. 
 
Бид 2018 онд 30.0 хувь, 2019 онд 20.0 хувиар бууруулах ийм зорилт дэвшүүлсэн. 2018 оны дүнгээ 2017 онтой харьцуулбал 22.0 хувиар. 2016 оны дүнтэй харьцуулбал 41.0 хувиар гадаадаас авч буй ажиллах хүчний тоо бас буурсан байгаа. Энэ хэрээр дотооддоо бас ажилгүй байгаа залуучууд ажлын байраар хангагдах нөхцөл боломж нь нэмэгдээд цалин орлого нь бол өсөж байгаа гэсэн ийм бодолтой байна. 
 
Жил тутам, хоёр жил тутам хөдөлмөрийн хөлсний доод хэмжээг шинэчлэн тогтоох ёстой. Бид 2019 оны 01 дүгээр сарын 01-нээс хөдөлмөрийн хөлсний доод хэмжээ 320 мянган төгрөгт хүргэж тогтоосон. 2020 онд хөдөлмөрийн хөлсний доод хэмжээг 420 мянган төгрөгт хүргэж одоо нэмэгдүүлэхээр ийм шийдвэр гаргасан. Энэ бол үндсэндээ бас энэ хувийн хэвшилд ажиллагсдын цалин орлогыг нэмэгдүүлэхэд бас нэлээд тийм үнэтэй чухал шийдвэр болох болов уу. Эерэг бас ийм үр дүн бас гаргах болов уу гэсэн ийм чигтэй байгаа. 
 
Иргэдийг бас орлоготой болгохтой холбоотойгоор бас ийм арга хэмжээнүүд авч байгаа гэдгийг бас товчхон хэлье. 
 
Ж.Ганбаатар: - Микрофонд очоод хариулчхаарай. Микрофонд нэрээ хэлээд. Микрофон минутгүй учраас минутаа бариад. 
 
Г.Билгүүн: - Та бүгдийн энэ өдрийн амгаланг айлтгаж байна. Хууль зүй, дотоод хэргийн яамны Төрийн нарийн бичгийн дарга Г.Билгүүн. Б.Баттөмөр гишүүний асуултад хариулъя. 
 
Б.Баттөмөр гишүүн манай салбартай холбоотой яг хоёр тодорхой асуулт асуусан. Цагдаагийн байгууллагын автопарк шинэчлэлийг яаж шийдэж байгаа юм бэ. 2020 онд юу хийх юм бэ. 
 
Хоёрдугаарт нь, энэ хилийн цэргийн барилга, байгууламжийг засварлах, шинэчлэх, шинээр барих чиглэлээр ямар ажил хийх юм бэ гэсэн ийм хоёр асуулт асуулаа. Энэ хоёр ажил маань хоёулаа Монгол Улсын Засгийн газрын 2016-2020 оны үйл ажиллагааны мөрийн хөтөлбөр, түүнийг хэрэгжүүлэх арга хэмжээний төлөвлөгөөнд хоёулаа туссан. Үндсэн чиглэлийн төсөл боловсруулахдаа бид мөрийн хөтөлбөрөө бариад энэ хоёр дээр хоёулан дээр нь Сангийн яамандаа санал хүргүүлсэн байгаа. 
 
Цагдаагийн байгууллагын автопаркийг бүрэн шинэчлэхэд нийтдээ 30.1 тэрбум төгрөг шаардлагатай гэсэн ийм тооцоо судалгаа байдаг. Бид нөхцөл байдлыг харгалзан үзээд 2020 онд 12.0 тэрбум төгрөгөөр шинэчилье гэсэн ийм саналыг Сангийн яаманд хүргүүлсэн. Сангийн яам хянаж Засгийн газар, Улсын Их Хуралд өргөн барьсан төслөөр бол 7 тэрбумыг хасаад буюу 5 тэрбум төгрөг тавигдсан байгаа. Нэг ёсондоо яамны зүгээс 2020 онд шинэчилье гэснийхээ 40.0 хувийг шинэчлэхээр энэ төсөл дээр ингэж явж байгаа. 
 
Хилийн цэргийн барилга, байгууламжийг шинэчлэх, засварлах ажлын хүрээнд бас энэ төсөл дээр, үндсэн чиглэлийн төсөл дээр орсон. Сэлэнгэ аймгийн Сүхбаатар суман дахь хилийн 0244 дүгээр ангийн барилга, байгууламжийг шинэчлэх асуудал дээр энэ онд 500.0 сая төгрөг тавигдаад бид ажлаа эхэлсэн явж байгаа. Энийгээ энэ ондоо хийж дуусгана. Энэ өргөн барьсан төсөл дээр 6.5 тэрбум төгрөг байгаа. Мөн Дорнод аймгийн Хэрлэн суман дахь хилийн цэргийн 0132 дугаар ангийн 0192 дугаар салбар. Бидний ярьдгаар Хавиргын барилга, байгууламжийг энэ ондоо бүрэн шинэчилж барьж дуусгахаар ингэж төлөвлөсөн. Энэ төсөл дээр Сангийн яам хянаад 6.5 тэрбум төгрөгөөр Улсын Их Хуралд өргөн барьсан байгаа. Баярлалаа. 
 
Ж.Ганбаатар: - Баярлалаа. Д.Эрдэнэбат гишүүн асуултаа асууя. 
 
Д.Эрдэнэбат: - За баярлалаа. 2018 оны үндсэн чиглэл бол гол он жилүүд байсан л даа. Энэ дээр дайн болж байсан юм тэр үед. Гишүүд тийм ч юм аа оруулна, ийм ч юм аа оруулна гээд. 
 
Тэгээд харамсалтай нь энэний биелэлт тун хангалтгүй гарсныг бүгд мэдэж байгаа. Одоо 2020 оны үндсэн чиглэл гээд ороод ирсэн чинь энэ дээр дайн байхгүй. Буцаагаад бүр хасаад оруулж ирж байгаа юм л даа. Яагаад гэвэл сонгуулийн жил учраас энд хийгдэх магадлал тун багатай. Тэр бол туйлын үнэн. 
 
Би зүгээр эндээс нэг ганц нэг зүйлийг тодруулъя. Энэ эдийн засгийн хүртээмжийг иргэдэд, өрх айлд буй болгоно гээд ингээд яриад 3 жил өнгөрөөд бодитой юм юу ч болсонгүй л дээ. 
 
Тэгээд энэ тоон үзүүлэлтүүдийг хараад байхад яг эдийн засагтай холбоотой, ажлын байрыг нэмэгдүүлэхтэй холбоотой, жижиг, дунд үйлдвэрлэлийг дэмжихтэй холбоотой олигтой юм ерөөсөө байхгүй мөртлөө хөрөнгө оруулалт дээр нэг баахан юмнууд тавьчихсан байгаа юм. Би зүгээр нэг жишээ хэлэхэд жишээлбэл одоо музей, театр хоёрыг барихад 100, 100 тэрбум гээд. Би эндүү харсан уу, эсвэл алдааны тоо болсон уу? Энийг нэг хараач та нар. Тэгсэн мөртлөө жижиг, дунд үйлдвэрийг дэмжих гэсэн 20.0 тэрбум тавьсан байх жишээний ийм нэг галзуу хүний өдрийн тэмдэглэл шиг юм оруулж ирчхээд. Би тэгээд гайхаад л хараад сууж байна. 
 
Оюу Толгойгоо зогсооно, зогсоохгүй гээд бөөн хэрүүлтэй байж Оюу Толгойгоор, хувийн хөрөнгө оруулалтаар 2.7 их наяд төгрөгийн хөрөнгө оруулалт далд уурхайд орно ч гэх шиг. Тавантолгойн үр өгөөжийг дээшлүүлэхийн тулд одоо хөрөнгө оруулалтыг нь дэмжиж 1 их наядыг хувийн хөрөнгө оруулалтаар оруулна ч гэх шиг. Би ерөөсөө ойлгохгүй юм та нарын энэ хийгээд байгаа юмыг. 
 
Бид нар нэг ярьдаг даа. За өнөөдрийн маргаашийн өөхнөөс өнөөдрийн уушги нь дээрээ гэж. Одоо өнөөдрийнхөө уушгийг л яримаар байна. Би хэд хэдэн зүйлийг одоо Сангийн яам байгаа дээр, энэ холбогдох яамд байгаа дээр тодруулмаар байна. Энэ 2020 оны үндсэн чиглэл ингээд нэг юм батлагдах л байх. Нэг номтой юм гээд ёсчлоод. 
 
Энэ сүүлийн үеийн энэ огцом үнэ ханшийн өсөлтийг яаж зохицуулах юм бэ? Бид нар эхлээд шатахуун гээд л ярьж байсан. Дараа нь мах нь ороод л ирсэн. Одоо талх огцом өссөн. Өдөр тутмын иргэний зүгээр л энгийн хэрэглээ. Энэ дээр ер нь Засгийн газар бодлого барих юм уу, барихгүй юм уу. Ингээд чөлөөтэй явж байг гээд явах юм уу? Хамгийн иргэдийн гомдлоод байгаа зүйл юу вэ гэхээр, бухимдаад байгаа зүйл юу вэ гэхээр энэ эдийн засаг өсчхөөд бидний амьдралыг доройтуулаад байна. Бидний амьдрал ерөөсөө дээшлэхгүй, үнэ ханш чинь нэмэгдээд амьдралд ингээд садаа болоод байна л гэж байгаа шүү дээ. Тийм учраас бид нар мянган сайхан эдийн засаг өсөж байна гэж ярьсан яриа чинь хий замхраад өнгөрөөд байгаа юм. Энэ дээр нэг тайлбар авмаар байна. 
 
Дараа нь, энэ нэг сүүлийн үед нэг том том амлалтууд буй боллоо. Үдийн хоолны хөтөлбөр хийнэ гээд Их Хурал дээр хууль явсан. 300.0 тэрбум. Одоо сая итгэлийн зээл ч гэх шиг. 300.0 тэрбум яригдаад л байгаа. 
 
Сая Ерөнхий сайд цалин халамжийг нэмэхэд 400.0 тэрбум гээд 1 их наядын амлагаа давхичихлаа л даа. Энэ хэр зэрэг бодитой зүйл юм бэ? Энэ төсөв чинь энийг даах юм уу? Ер нь Сангийн яам, Засгийн газар энэ төсөв, мөнгөтэй холбоотой энэ амлагааны юмнуудыг хянаж үзэж байр сууриа илэрхийлж байгаа юм байгаа юм уу? Хэзээ энийгээ нэг байр сууриа бидэнд илэрхийлэх юм бэ? Инфляци 8 хувь гэсэн. Одоо өнөөдрийн байдлаар 2019 онд 8 хувиас давсан явдаг. 2020 онд 8 хувьдаа байж чадах юм уу? Дахиад юмны үнэ өсөхгүй байлгах ямар арга механизм цаашид хэрэглэх юм бэ гэдэг дээр тодорхой хариултыг надад өгөөчээ. 
 
Ж.Ганбаатар: - Д.Эрдэнэбат гишүүнд баярлалаа. Ч.Улаан сайдын микрофоныг өгье. Ч.Улаан сайд. 
 
Ч.Улаан: - За баярлалаа. Түрүүн Б.Баттөмөр гишүүн 21:100 хөтөлбөрийн хэрэгжилтийн талаар асуулт асуусан л даа. Тийм. Тэгээд 21:100 хөтөлбөрийн хүрээнд төлөвлөгдсөн арга хэмжээнүүд явж байгаа. 2018 оны дүнгээр нэгтгэж үзэхэд 40 гаруй үйлдвэр ашиглалтад орсон байна. Үүнээс 21 нь шинээр ашиглалтад орж байгаа үйлдвэрүүд байгаа. 
 
21:100 хөтөлбөрийн хэрэгжилтийн үндсэн эх үүсвэр бол гадаад эх үүсвэр буюу хувийн хөрөнгө оруулалт байгаа. Улсын төсвөөс энэ дээр одоо хөрөнгө тооцогдож төлөвлөгдсөн одоо ийм зүйл бол байхгүй. 2019 онд ч ийм байгаа. Ер нь энэ аймгуудад байгуулагдах 100 үйлдвэрийн хэрэгжилтийн явцад одоо нэг 44 үйлдвэрийн арга хэмжээ хэрэгжиж эхэлсэн. 70 орчим хувийн биелэлттэй байна гэсэн ийм үнэлгээтэй байгаа. 
 
Д.Эрдэнэбат гишүүний асуултад, ялангуяа махны үнийн өсөлттэй холбоотой ойрын өдрүүдэд бас нэлээд одоо ард иргэдийг бухимдуулсан ийм явдал болсон. Энэ байдалд бас Хүнс, хөдөө аж ахуйн яам, нийслэл хотын удирдлага, холбогдох байгууллагууд хамтарч судалгаа хийж зохицуулах арга хэмжээ авч байна. Энэ дээр одоо тодорхой арга хэмжээнүүдийг бид нар бас төлөвлөөд хэрэгжүүлж яваа. 
 
Цаашдаа одоо энэ махны үнэ ханшийг тогтвортой байлгахын тулд ялангуяа төв суурин газруудад үнийн савлагаа гаргахгүй байхад энэ төвлөрсөн газрын хэрэгцээний нөөцийг бий болгох асуудал чухал яригдаж байгаа юм. Тэгэхээр энэ чиглэлээр бид нар одоо энэ үндсэн чиглэл дээр бас тодорхой асуудал тусгаад явж байгаа. 2019 ондоо бид нар доор хаяж 10 мянган тонноос доошгүй ийм махыг бэлдэж нөөцлөх ийм зорилготой явж байна. Тийм. 
 
Өнгөрсөн жил бол бид нар одоо харьцангуй бага мах бэлдсэн. Энэнээс болоод одоо энэ зах зээлд нийлүүлж байгаа махны нөөцийн махны хэмжээ бага байгаа. Гэхдээ өдөр тутмын хэрэглээний 30 орчим хувийг бол нөөцийн махаар бид нар бас нийлүүлж байна. Нөөцийн махны хангамж хүрэлцээ тогтвортой байна. Үнэ бол одоо зах зээлийн дундаж үнээс 20, 25 хувиар доогуур байгаа. Цаашдаа энэ хангамжийг тогтвортой байлгахын тулд энэ нөөцийг бүрдүүлэхэд анхаарна. За баярлалаа. 
 
Ж.Ганбаатар: - Сангийн сайдын микрофоныг өгье. Ч.Хүрэлбаатар сайд. 
 
Ч.Хүрэлбаатар: - Б.Баттөмөр гишүүний асуултаас эхлээд хариулчихъя. Бизнес хийх орчны индексээр Монгол Улс 2019 онд 190 орноос 74 дүгээр байранд байгаа. Хойш нь татаж байгаа заалтууд нь юу вэ гэвэл дампуурлыг хэрхэн шийдвэрлэх вэ гэдэг дээр жаахан хойш нь татагдаж байгаа гэдгийг би хэлье. 
 
Хүний хөгжлийн индексээрээ одоо 189 орноос 92 дугаар байранд Монгол Улс явж байгаа гэдгийг хэлье. 
 
Өрсөлдөх чадварын индексээр дэлхийн 137 орноос 101 дүгээр байранд. Үүн дээр нөгөө нэг хамгийн гол хүндрэлүүд бол энэ алслагдсан байдал, санхүүгийн зах зээлийн хөгжил, татварын, хөдөлмөрийн зах зээлийн үр ашиг гэсэн ийм үзүүлэлтүүд дээр нэлээд жаахан хоцрогдсон тийм байдалтай байгаа гэдгийг би хэлье. 
 
Д.Эрдэнэбат гишүүний асуултад хариулъя. Төсөвтэй холбоотой зүйлээр одоо Сангийн яам байр сууриа илэрхийлэх, ер нь хэзээ илэрхийлэх юм бэ гэж. Сангийн яам бол төсвийн бодлогыг хэрэгжүүлээд явж байгаа. Үр дүн гарч байгаа. Зүгээр нэг байр суурь илэрхийлээд энд тэнд хэвлэлийн мэдэгдэл хийгээд явуулах биш үр дүн гарахад ажиллаж байгаа. 
 
2018 онд Монгол Улсын төсөв сүүлийн 10 жилд анх удаагаа ашигтай гарсан. Хоёрдугаарт нь, эдийн засгийн өсөлт бид нар 6.9 гэж байсан. Үндэсний статистикийн газар өнөөдөр хэвлэлийн тоо хэлнэ гэсэн. Сая энэ хурлын өмнө тааралдаад Монгол Улсын эдийн засгийн өсөлтийг 8.6 хувь гэж байгаа. Төсвийн сахилга бат сайжирсан. Дөрөв таван төсөвтэй явж байсан улс одоо нэг төсөвтэй. Нэлээд сахилга баттай явж байгаа. Мэдээж Монгол Улс ардчилсан учраас хүн болгон өөр өөрийнхөө байр суурийг илэрхийлэх, байр сууриа, өөрийнхөө бодсоноо ярих зүйл бол Монгол Улсад нээлттэй шүү дээ. Хэний ч амыг хэн ч очоод хорихгүй. Хориулахгүй ч үгүй. 
 
Тэгэхээр ярьсан зүйлүүд бол Монгол Улсын Сангийн яам бол төсвийнхөө байр суурийг 2020 онд, 2021 онд, 2022 онд хийх байр сууриа одоо төсвийн хүрээний мэдэгдлээр өгсөн байгаа. Өнөөдөр Төсвийн байнгын хороон дээрээ яригдана. Тэгэхээр байр суурь бол тэндээ ороод явж байгаа гэдгийг хэлье. 
 
Итгэлийн зээл гээд сая ярьж байна. Энэ дээр Монгол Улсын Засгийн газар бол санал өгөөгүй байгаа. Улсын Их Хурлын хэсэг гишүүд хууль санаачилж байгаагаа хэлээд бүлэгт танилцуулсан. Нэг дэх өдөр болсон бүлгийн хурал дээр маш олон гишүүд, манай намын маш олон гишүүд болгоомжилсон, анхааруулсан байр суурь илэрхийлж байсан. Зарим гишүүд эсэргүүцэж үг хэлж байсан. Тэгэхээр одоо тэрийг нэг болсон юм шиг яриад явах нь бол бас буруу болов уу гэж бодож байгаа. Ардчилсан нийгэмд байр сууриа илэрхийлээд санаачлах гэж байгаа хуулиа хэлээд явах бол нээлттэй шүү дээ. 
 
Тэгэхээр энийг Засгийн газар хийсэн юм шиг бас ингэж мушгиж ярьж болохгүй ээ. Засгийн газар саналаа өгөөгүй байгаа. Бүлгийн гишүүд ч гэсэн маш олон гишүүд болгоомжилсон, анхааруулсан, эсэргүүцсэн байр суурьтай гишүүд нэлээдгүй байсныг би бол энд заавал хэлэх ёстой гэж үзэж байгаа. 
 
Жижиг, дунд үйлдвэрлэл дээр их бага мөнгө тавьчихжээ гээд ингэж ярьж байна. Жижиг, дунд үйлдвэрлэлийн сантай холбоотойгоор энд хэрэгжүүлж байгаа хэд хэдэн тийм эх үүсвэрүүдээр нийт эх үүсвэр нэг 500 гаруй тэрбум төгрөг байгаа. Үүний ашиглалтыг сайжруулах чиглэлээр одоо Ч.Улаан сайд нэлээд санал санаачилгатай ажиллаж байгаа. Журмуудаа хэлэлцүүлэг хийгээд, өөрчлөөд гаргаад яаж тэр эзэндээ хүрэх вэ гэдэг талаас нь…/минут дуусав/
 
Ж.Ганбаатар: - За баярлалаа. С.Чинзориг сайдын микрофоныг өгье. Хариулт хангалттай болов уу гэж бодож байна. С.Чинзориг сайд. 
 
С.Чинзориг: - Д.Эрдэнэбат гишүүний асуултад хариулъя. Тэгэхээр Засгийн газраас энэ нэг жаахан гарч байгаа эдийн засгийнхаа өсөлтийг, төсөл санхүүгийнхээ боломжийг иргэддээ, өрхдөө тэгш шударга хүртээх, иргэдийнхээ орлогыг нэмэгдүүлье гэсэн ийм л бодлого баримталж байгаа. 
 
2014 оноос хойш нэмж чадаагүй явж ирсэн төрийн албан хаагчдын цалинг энэ Засгийн газар богинохон хугацаанд хоёр удаа нэмэгдүүлэх арга хэмжээ авсан. Төрийн албан хаагчдын цалин дундаж цалин нь 27.6 хувиар 2016 оныхоос өссөн байгаа. Зөвхөн 2019 оны улсын төсөв дээр цалин нэмэгдүүлэхэд 270.0 тэрбум төгрөг 2019 оны төсөвт тусгаж хэрэгжүүлж байгаа. 
 
Иргэдийнхээ орлогыг нэмэгдүүлэхтэй холбоотой олон талын арга хэмжээ авч байгаа. Тэтгэвэр, тэтгэмжээ нэмж байгаа. Халамжийн тэтгэврийг гэхэд л энэ жил амьжиргааны доод түвшинд хүргэж одоо нэмэгдүүлсэн. 0-ээс 3 насны хүүхдийг харж асарч байгаа ээжүүдийг энэ хугацаандаа бас орлоготой байх ийм хөтөлбөр хэрэгжүүлж байгаа. Зөвхөн энэ хөтөлбөрт л гэхэд энэ 2019 онд 96.0 тэрбум төгрөгийг улсын төсөв дээр тусгаж “Цалинтай ээж” хөтөлбөр хэрэгжүүлж байгаа. Энэ мэтчилэн эдийн засгийнхаа гарч байгаа жаахан өсөлтийг иргэдийнхээ орлогыг нэмэгдүүлэхэд чиглүүлж байгаа гэдгийг бас хэлмээр байна. 
 
Тэтгэврийг нэмэгдүүлж байгаа. 79.0 тэрбум төгрөг 2019 онд тусгаад хэрэгжүүлж байна. Тэтгэврийн зээлийг одоо бас 15.0 хувийн хүүтэй байсан зээлийг бид өнөөдөр 10.0 хувьтай болгосон. Мал аж ахуйн гаралтай бүтээгдэхүүний үнийг бас тогтвортой барих ийм бодлого явуулж байгаа. Энэ бодлогын үр дүнд хөдөөгийн малчдын орлого нэмэгдэж байгаа. Хөдөөгийн иргэдийн малчдын банкны зээлийн хэмжээ одоо бас буурч байгаа гэсэн олон бас эерэг үзүүлэлтүүд гарч байгаа. 
 
Тийм учраас ерөөсөө энэ эдийн засгийн өсөлтийн иргэддээ чиглүүлэхгүй бол бодит орлогыг нэмэгдүүлэхэд чиглүүлэхгүй байна гэдэгтэй бол санал нийлүүлэхгүй байгаа гэдгийг. Д.Эрдэнэбат гишүүн ээ. Тодорхой ийм тоонуудаар хэлье. 
 
Би түрүүн хэлсэн. Үндэсний статистикийн газраас гаргасан судалгаагаар үзэхэд өрхийн сарын мөнгөн орлого 2017 оныхоо 16.9 хувиар одоо бас буурсан байна лээ. Энэ эдийн засгийн өсөлтийг ард түмэндээ, иргэддээ чиглүүлэх энэ бодлогын үр дүнд ажилгүйдлийн түвшин одоо бас буурч байгаа. 2016 онд ажилгүйдлийн түвшин 10 хувьтай байсан. Өнөөдөр ажилгүйдлийн түвшин бас буугаад 7 хувьтай болсон гээд ингээд ийм бас эерэг өөрчлөлтүүд одоо бас гарч байгаа гэдгийг хэлье. 
 
Тийм учраас энэ эдийн засгийн өсөлт багахан өсөлт гарч байгаа. Гэхдээ энэ бол бас эдийн засаг нь сайхан сэргэсэн, сайн сайхан болсон гэж бид бас үзэхгүй байгаа. Эмзэг хэвээрээ байгаа гэдэгтэй санал нийлэх байх. Гэхдээ гарч байгаа жаахан эдийн засгийнхаа өсөлтийг ард түмнийхээ, иргэдийн бодит орлогыг нэмэгдүүлэхэд нь одоо бас нэлээн чирэгдүүлж байгаа. Би түрүүн хэлсэн. 2018 онд 500 орчим тэрбум төгрөг. 2016 оны улсын төсөв дээр яг энэ иргэдийнхээ бодит орлогыг нэмэгдүүлэхэд 600.0 тэрбум төгрөг тусгаад явж байгаа. 2020 онд ч гэсэн бас иргэдийнхээ бодит орлогыг нэмэгдүүлэх энэ арга хэмжээгээ үргэлжлүүлнэ. Тэтгэвэр тэтгэмжээ нэмэгдүүлэхээр төлөвлөж байгаа. Ирэх оны 01 дүгээр сарын 01-нээс эхлээд төрийн албан хаагчдын цалингаа нэмэгдүүлэхээ төлөвлөж байгаа гэдгийг хэлье. 
 
Энэ бол үндсэндээ энэ иргэдийнхээ бодит орлогыг одоо бас нэмэгдүүлэхэд бас нэлээн тийм эерэг өөрчлөлтүүдийг бас бий болгож байгаа гэдгийг хэлмээр байна. 
 
Ж.Ганбаатар: - С.Чинзориг сайдад баярлалаа. Д.Эрдэнэбат гишүүн тодруулах уу? Д.Эрдэнэбат гишүүний микрофоныг өгье. 
 
Д.Эрдэнэбат: - Нэг их тодруулаад нэг сайхан хариулт авна гэж би бодохгүй л байгаа л даа. Би та нарт нэг л юмыг хэлье. Та нарын ярьж байгаа, амалж байгаа зүйл өнөөдрийн иргэдийн бодит амьдрал хоёр өдөр шөнө шиг өөр болсон шүү гэдгийг би хэлж байгаа юм. Хамгаалах нь бол та нарын эрх. 
 
Итгэлийн зээлийг болох юм шиг ярьсан нь танай намын бүлгийн хурлын мэдээлэл шүү. Түүнээс биш би зохиож яриад байгаа юм биш ээ, Ч.Хүрэлбаатар сайд аа. Энийг олон нийтэд түүгээгээд бүр болох юм шиг маргаан сэдэв болгож үүсгэсэн нь танай намын хэвлэлийн бага хурал шүү. Би энийг харин хэлчихье. 
 
Хорин хэдэн хувь цалин нэмэгдсэн цалингийн чинь нэмэгдэл өнөөдөр үнийн өсөлт идчихсэн шүү. Энийг би С.Чинзориг сайд аа. Хэлчихье. Харин Ч.Улаан сайд үнэнээ хүлээлээ. Үнэхээр өсөн нэмэгдэж байгаа. Энэ бол хүнд байгаа. Тийм. Хүнд байгаа. Энийг нь дахиад хүндэрчих вий гэдэг дээр энэ төр л юм бол иргэдийнхээ эрх ашгийг хамгаалсан бодлогыг хийгээчээ л гэж би хэлж байгаа болохоос биш…/минут дуусав/
 
Ж.Ганбаатар: - Д.Эрдэнэбат гишүүн үг хэллээ. Д.Тэрбишдагва гишүүний микрофоныг өгье. Асуултаа асууна. 
 
Д.Тэрбишдагва: - Монгол Улсын эдийн засаг, нийгмийг 2020 онд хөгжүүлэх үндсэн чиглэл л дээ. Тэгэхээр 2020 онд бид ямархуу зураг төрхтэйгээ харах гэж байгаа. Тийм ч учраас өнөөдөр энэ их олон яам, тамгын газрын удирдлагууд ирсэн энд их ач холбогдол өгч байгаа гэж ойлгож байна. 
 
Тэгэхдээ энэ эдийн засаг, нийгмийн өнөөдрийн байдал ер нь ямар байна вэ гэдгийг бид нэг иж бүрнээр нь харах хэрэгтэй байна. Тэгэхээр өнөөдөр тэр гэмт хэрэг, хэв журмын зөрчил хичнээн хувь өсөөд байгаа юм. Өнөөдөр чинь одоо хүн үхэх асуудал бол Монголд ерөөсөө дайн дажин болсноос, одоо тийм улсуудаас л доор болсон байна шүү дээ. Энэ гэмт хэрэг, хэв журмын тоо ямархуу байдалд байна. Энэ бие биенийгээ амиа хорлож байгаа эд нар чинь одоо ер нь хэрээс хэтэрч байгаа юм биш үү. 
 
Энэ халдварт өвчин, сүрьеэ, тэмбүү. Одоо тэгээд л муу муухай өвчин болгоны тоо нэмэгдээд байгаа гэсэн тоо үзүүлэлт бас гараад байгаа. Энэ дээр нэг тоо хэлээдэхээч. Мансууруулах бодисын хэмжээ их байна гэж яригдаад байгаа. Тэгээд энэ чинь эдийн засаг, нийгмийн хөгжлийн эцсийн дүр зураг, сүүдэр нь биш юм уу. Тийм учраас энэ дээр өнөөдөр бид зүгээр сайн сайхан юмнууд байгаа гэдгийг би ерөөсөө үгүйсгэхгүй байгаа. Тэгэхдээ бас саар байгаа энэ болгоныгоо засаж сайжруулж ярих л ёстой байх л даа гэж бодож байна. 
 
Би тэгээд хоёр зүйл дээр их тодорхой хариу авмаар байна. Өнөөдөр бид одоо ардчилал, зах зээлд орсноос хойш 30 жил боллоо. Сум, орон нутагтаа халуун усанд орж байгаа, гэр орондоо халуун усанд орж байгаа, нольдоо орж байгаа хөгшчүүл байгаа билүү. Ихэвчлэн хөгшчүүл хот руу орж ирээд байна. Яг сум хөгжүүлэх ийм нэг том хөтөлбөрийн хэмжээ хийх болоогүй юм одоо. 
 
Би сая энэ ганц хоёр сумаар ороод ирсэн. Энэ дээр одоо энэ сумуудад хөгжил байж тэнд ажлын байр бий болно. Ажлын байр бий болж байж энд Улаанбаатарын энэ их ачаалал багасна гэж бодож байгаа. Энэ дээр тодорхой төсөл, хөтөлбөрийн юм хийвэл дэмжих үү гэж. Нэгдүгээр асуудал. 
 
Хоёрдугаарт, Үндэсний аюулгүй байдлын чухал нэг хэсэг нь бол хүнсний аюулгүй байдал байдаг. Өнөөдөр бид хүнсний аюулгүй байдлаар хоёр гурван удаа зөвлөгөөн хийлээ. Ерөнхийлөгчийн ивээл доор ч хийлээ. Засгийн газар ч бас Ч.Улаан сайд хийх шиг боллоо. Тэгэхээр энэ дээр бид өөрийгөө хүнсээрээ хангачих бүрэн боломжтой улс. Ийм боломж байна. Энэ дээр одоо том төсөл энэ үйлдвэр, аж ахуйн газрууд, төрийн бус байгууллагууд, яам, тамгын газруудтай уулзаж байхад бид махаар өөрийгөө хангах боломжтой, сүүгээрээ өөрийгөө хангах боломжтой байна, үр тариа, гурилаар хангах боломжтой байна. Тэр ч байтугай нарийн ногоогоор хангах зоорь нь бий болоод эхэлсэн байна. Хадгалалтын зоориуд бий болсон байна. Хүлэмжийн аж ахуйнууд бий болсон байна. 
 
Энэ дээр одоо нэг иймэрхүү том үндсэн чиглэлд чинь оруулаад ерөөсөө 2020 онд хүнсээр өөрийгөө хангасан зорилт тавиад ийм томоохон ажлыг санаачлаад хийвэл дэмжих үү гэж. Би бол энэ хүмүүсийг ажил орлоготой болгох энэ “Ажилсаг Монгол” гэж яриад л, миний “Ажилсаг Монгол” гэсэн үгэнд их дургүй л дээ. Д.Тэрбишдагвын нэрлэсэн “Ажилсаг Монгол” биш Засгийн газрын “Ажилсаг Монгол” гэсэн хөтөлбөрийг одоо ерөнхийдөө бэлэн болчхоод байгаа юм. Энийг Засгийн газраар оруулбал дэмжих үү? 
 
Ингээд нэг бодлогын хэмжээний хэдэн юмнуудыг л хийхгүй бол үнэхээрийн ажилгүйдэл, ядуурал их байна уу байж байна. Одоо ингээд л мөнгөний бодлого хэрэгжүүлж, ханшийн тогтвортой байдлыг бий болгоно гээд л оруулсан байна. Тэгээд ингээд бодоод үзэхээр бид энэ дээр бас нэг жаахан иж бүрнээр нь хараад хэдэн том юм л хийчихмээр санагдаад байгаа юм л даа. 
 
Тэгээд би Ч.Хүрэлбаатар сайдаас энэ төсвийн хүрээний мэдэгдэл, энэ эдийн засаг, нийгмийг хөгжүүлэх 2020 оны энэ үндсэн чиглэл хоёр хоорондоо аль зэрэг уялдаатай байна? Энэ одоо их сайн уялдахгүй бол одоо ингээд л үндсэн чиглэлийг чинь одоо ярьж байгаа юм болгоныг нь нэмж оруулаад, хасахыг нь хасаад ингээд танигдахгүй болоод тэгээд Үндсэн чиглэл хэрэгждэггүй гэж яриад байна л даа. Тэгээд энэ хоёрын уялдаа холбоог нэг хэлж өгөөчээ. 
 
Ер нь бол асуух асуулт яг чиг чиглэлээр, салбар салбараар бол бас нэлээн их байна л даа. Тэгээд Сангийн яам бол базаад оруулаад ирдэг. Ер нь бол яам, тамгын газрууд бол сая ярьж байгаа нь бол…/минут дуусав/
 
Ж.Ганбаатар: - Д.Тэрбишдагва гишүүнд баярлалаа. Эхлээд Хууль зүйн яам микрофонд хариулъя. Дараа нь Эрүүл мэндийн яам бэлдэж байгаарай. Тэр гэмт хэрэгтэй холбоотой асуудал, мансуурах бодис. 
 
Г.Билгүүн: - Д.Тэрбишдагва гишүүний асуултад хариулъя. Хууль зүй, дотоод хэргийн яам Монгол Улсад гэмт хэргээс урьдчилан сэргийлэх ажлыг зохицуулах зөвлөл ажиллаж байгаа. Энэ зөвлөл маань яамтайгаа хамтраад шүүх, прокурорын байгууллагатай хамтраад жил болгон гэмт хэргийн цагаан ном гэж гаргаж байгаа. Энэ ном нь гэмт хэргийн гаралт, бууралт, өсөлт, шалтгаан, статистик тоон мэдээ энэ бүгд тусгагдаж байгаа. 
 
Би одоо яг цээжээр хэлж мэдэхгүй байна. Энэ номыг өнөөдөртөө багтаагаад танд хүргүүлье. Энэ гэмт хэргийн гаралт ихсэж байна гэж яриад байгаа нь бид бас нөгөө Эрүүгийн хуулиа 2017 онд өөрчлөлттэй холбоотой юм байгаа. Энэний шалтгаан нөхцөлөө бичгээр танд танилцуулъя. 
 
Ж.Ганбаатар: - Мансууруулах бодистой асуулт асуусан шүү дээ. Нэмэгдээд байна уу, яагаад байна. Тэр талаар мэдээлэл өгөөч. 
 
Г.Билгүүн: - Цагдаагийн байгууллагад бүртгэгдэж байгаа мансууруулах бодистой холбоотой хэргийн тоо жил ирэх тусам бага хэмжээгээр нэмэгдэж байгаа. 
 
Ж.Ганбаатар: - Их л бүдэг хариулах юм даа. Эрүүл мэндийн яам. 3 дугаар микрофоныг өгье. 
 
Б.Бямбадорж: - За баярлалаа. Д.Тэрбишдагва гишүүний асуултад хариулъя. 
 
Тэгэхээр энэ сүүлийн 30 орчим жилд манай нийгмийн энэ харилцаа өөрчлөгдсөн. Тэгээд энэ эдийн засгийн хоорондох бүтэц, тэгээд шилжилт хөдөлгөөн гээд энэ болгоны үндсэн дээр энэ хүн амын дундах дадал заншил, амьдралын хэв маяг өөрчлөгджээ. Эргээгээд энэ 30 жилийн хугацаанд иргэдээ хөгжүүлэх, иргэдээ зөв дадалтай болгох талаар бид нар бас төдийлөн анхаарахгүй орхигдуулснаас болоод системтэй арга хэмжээ хийхгүйгээс болоод энэ ард иргэдийн дунд сэргийлж болдог зүйлүүдээсээ бид нар сэргийлж чадахгүй байна. Одоо энэ талаар Засгийн газар нэлээн их арга хэмжээ авч байгаа. Та бүхэн мэдэж байгаа. Их Хуралд хүртэл дэмжлэг авсан хөтөлбөрүүд, семинар, үндэсний хөтөлбөрүүдийг бас батлуулж ажиллаж байна. 
 
Тухайлбал, осол гэмтэл. Өнөөдөр бид нар жилдээ 500 гаруй хүнийг алдчихаад байна л даа. Өвчнөөр гэмтлээс. Тэр битгий хэл зөвхөн хүүхдийн осол гэмтэл, хүүхдийн нас баралт дотор 20 орчим хувь нь зөвхөн ахуйн ослоороо хүүхдээ алдчихаад байгаа юм. Тэгэхээр энэ болгон бол цэвэр салбар дундын, салбарын хоорондын уялдаа холбоо нэг нэгнийгээ одоо дэмжсэн ийм ажиллагаа. Ард иргэдээ их зөв дадалтай болгох, зөв хэвшил, соёлыг бий болгох. Энийг л одоо энэ нийгмээрээ нэг тийм ажиллах хэрэгтэй болчхоод байгаа юм. Салбар болгон, яамд болгоны бид нар хамтарсан зөвлөгөөнийг хийсэн. Тэгээд энэ дээр яам болгон, салбар болгон асах их ажил хийж байна. Гэхдээ хоорондын уялдаа байхгүй. Эргээгээд тэр нь ард иргэддээ ингээд шингэсэн шингэц байхгүй. Нөгөө говийн хөрсөн дээр гэнэт аадар бороо орсон юм шиг юу ч тогтохгүй ингээд алга болчхоод. Иймэрхүү байдал шалтгаан байгаад байгаа. 
 
Тэгэхээр ийм учраас бид нар энэ дэмжих сангийн мөнгийг нэмэгдүүлэх, ард иргэдээ одоо энэ эрүүл мэндийн боловсролыг нэмэгдүүлэх тал дээр энэ 2020 онд нэлээн хэдэн төгрөг тавьсан. Тэгээд энэ бас жаахан анхаарч үзэж энийг дэмжиж хамтарч ажиллаачээ гэж хүсэх байна. 
 
Дараа нь бид нар энэ урьдчилан сэргийлэх үзлэг гэдгийг бол нийгмийн дунд халдварт бус өвчин нэмэгдээд ард иргэд хэдийгээр энэ архи, тамхи, согтууруулах ундааны зүйл гээд эрүүл мэндэд халгаатай хүчин зүйлүүдээс хувь хүн өөрөө сэргийлээд байгаа боловч заавал эмнэлгийн туслалцаатайгаар урт наслах хэрэгтэй болчхоод байгаа юм. Тэр нь юу вэ гэвэл жил болгон урьдчилан сэргийлэх үзлэгт орох ёстой. Тэгэхээр өнгөрсөн жил бид нар Эрүүл мэндийн яамнаас хийсэн хамгийн том дэвшил бол эрсдэлтэй зонхилон тохиолддог, нас баралт өндөртэй энэ өвчнүүдээсээ эрүүл мэндийн даатгалаар урьдчилан сэргийлэх үзлэг оруулж эхэлсэн. Энэ бол нэлээн идэвхтэй ажиллаж байна. Гэхдээ иргэдийн оролцоо болон эрүүл мэндийн байгууллагууддаа бас графикчилсан үзлэгт орох идэвх жаахан сул байгаа. Энийг нэмэгдүүлэх тал дээр бид нар бас салбар хоорондын хамтын ажиллагаа хэрэгтэй байна.
 
Сүрьеэ өвчин, бэлгийн замаар дамжих халдварт өвчин бол бас их байна. Энэ бас л түрүүний хэлсэн ард иргэдийн зан үйл, эрүүл мэндийн боловсролоос хамаарч байгаа. Тухайлбал одоо бид нар сүрьеэ өвчнөөс сэргийлье гэвэл идэвхтэй тандалт, идэвхтэй илрүүлэлт л чухал байдаг. Одоо Монгол Улс сэндвич улс гээд ярьдаг. Хоёр талын хөрш улс бол сүрьеэгийн асар их тийм эрсдэлтэй. Тэгэхээр бид нар энэ сүрьеэгээс сэргийлэх тусдаа менежмент хийхгүй бол болохгүй. Ноднин Ерөнхий сайдын санаачилгаар ивээл доор одоо зүүн баруун бүс, төвийн бүс, нийслэлийн дүүргүүдээс бид нар бас судалгаа хийж эмчилгээнд хамруулж идэвхтэй тандалтыг хийхэд нэлээн анхаарал татсан тоонууд…/минут дуусав/
 
Ж.Ганбаатар: - За баярлалаа. Салбар хоорондын хамтын ажиллагааны талаар Их Хурал дээр яриад байхгүй л дээ. Засгийн газар дээр яриад одоо гүйцэтгэх засаглал өөрөө хамтран ажиллаад явах ёстой шүү дээ. Ярианы чинь утга гол нь тэр лүүгээ хандаад байх юм. Сангийн сайдын микрофоныг өгье. Сангийн сайд. 
 
Ч.Хүрэлбаатар: - Ж.Ганбаатар даргатай санал нэг байна. Салбар хоорондын уялдааг хангах ёстой албан тушаалын хүмүүс өөрсдөө энд одоо иймэрхүү юм ярьж явахаа болих хэрэгтэй шүү дээ ер нь. Өөрсдөө хоорондоо суугаад ажлаа уялдуулаад зохицуулаад ярьчих хүмүүс энд орж ирж үлгэр яриад суугаад байх юм. Тэрийгээ анхаарч ажиллацгаана биз дээ. Нэг. 
 
Хоёрдугаарт, Д.Тэрбишдагва гишүүн ээ. Энэ үндсэн чиглэл, төсвийн хүрээ хоёуланг нь манай яам боловсруулж орж ирж байгаа. Уялдааг нь хангаад л оруулж ирж байгаа. Энэ дээр гэхдээ бид нар нөгөө жишээлбэл төсөв дээр тавигдвал энэ нь 100 хувь хэрэгжинэ гэж үзээд үндсэн чиглэлдээ тусгаад явчихдаг. Тэгээд явц дунд нь хэрэгжилтийн явц дээр одоо түрүүн хэлж байсан 100 хувь хэрэгжих ёстой юм нь 80.0 хувьтай, 70.0 хувьтай, 60.0 хувьтай, 90.0 хувьтай гараад ирчихээр ингээд уялдаа нь бас хангагдаж өгөхгүй ийм зүйлүүд гардаг гэдгийг би бас хэлье. 
 
Хоёрдугаарх асуулт нь бол энэ эдийн засгийн байдал ер нь ямар байна вэ гэдгийг хэлсэн. Ерөнхийдөө Монгол Улсын эдийн засгийн байдал нөгөө их өрийн дарамттай, доошоогоо уначихсан байсан зүйлүүд одоо зогсоод өсөлтийнхөө шатанд ороод явж байгаа. Нэг үүр цайж байгаа гэж нэг нэр томьёо хэлж байсан. Тэр бол гараад ажиглагдаад явж байгаа. Ялангуяа энэ 2019 он, 2020 он бол энэ Засгийн газрын мөрийн хөтөлбөрийг хэрэгжүүлэх, үндсэн чиглэлийн биелэлтүүдийг хэрэгжүүлэхэд үнэхээр чухал ач холбогдолтой жил байгаа гэдгийг би хэлмээр байна. 
 
Ж.Ганбаатар: - За баярлалаа. Хүнсний аюулгүй байдлын талаар асуултаа асуусан. Ч.Улаан сайд хариулах уу? Ч.Улаан сайдын микрофоныг өгье. 
 
Ч.Улаан: - Хүнсний аюулгүй байдлын асуудлаар тодорхой төсөл, одоо санал гарвал бид нар бүх талаар дэмжиж хамтарч ажиллахад бэлэн байгаа. Хүнсний аюулгүй байдлын зөвлөл дээр бид нар хүнсний гол нэр төрлийн барааны хангамж, хүрэлцээний талаар ярилцаж шуурхай зохицуулах арга хэмжээ авч ингэж ажиллаж байгаа. 
 
Засгийн газраас онцгой анхаарал хандуулах стратегийн хүнсний дотроос одоо энэ мах, гурилын хангамжийг тогтвортой байлгах асуудлаар бас онцгой анхаарч ирэх долоо хоногийн Засгийн газрын хурлаар энэ байдлыг авч хэлэлцэхээр бид нар бас бэлдэж байна. 
 
Ер нь ирэх жил одоо энэ хүнсний хангамжийн нийлүүлэлтийн тогтвортой байдлыг хангах, үнийн энэ савлагааг гаргахгүй байх үүднээс тодорхой хэмжээний нөөц бүрдүүлэх, үйлдвэрлэлийг нэмэгдүүлэх шат дараалсан арга хэмжээ авахаар бид нар төлөвлөөд ажиллаж байгаа. Энэ үндсэн чиглэлийн төсөлд гэхэд бид нар энэ махны нөөц бүрдүүлэх зорилгоор бас тодорхой хэмжээний хөрөнгө мөнгө төлөвлөж тусгагдсан. Гэвч хөрөнгө мөнгөний хүрэлцээ одоо хангалтгүй байгаагаас энэ маань нэлээд танагдсан байдалтай ингэж орж ирсэн байгаа. Та бүхэн бас энэ тооцоо үндэслэлийг бас нарийвчлан авч үзэж тодорхой санал хэлж хамтарч ажиллахад бид бэлэн байна. За баярлалаа. 
 
Ж.Ганбаатар: - Д.Тэрбишдагва гишүүний “Ажилсаг Монгол”. Асуултад С.Чинзориг сайд хариулна. 
 
С.Чинзориг: - Д.Тэрбишдагва гишүүний асуултад хариулъя. Тэгэхээр Д.Тэрбишдагва гишүүн бас энэ хөдөлмөр эрхлэлтийн асуудалд их анхаарлаа хандуулж байгаа “Ажилсаг Монгол” хөтөлбөр гээд бас нэлээн их ярьж байгаа. Бидэнд бас санаа авах ийм зүйлүүд нэлээн их хэлж байгаад нь бас талархаж байгаа. 
 
Засгийн газар 4 сард ажилгүйдэл, ядуурлыг бууруулах үндэсний хэмжээний “Ажилсаг Монгол” гэсэн ийм хөтөлбөрөө баталсан. Засгийн газрын хуралдаанд оруулаад, Үндэсний хөгжлийн газар, манай яам, холбогдох яамдтай хамтраад боловсруулаад Засгийн газраар батлуулсан байгаа Д.Тэрбишдагва гишүүн ээ. Тэгэхээр энэ хөтөлбөрийг одоо харин хэрэгжүүлэх асуудал дээр таны санаа оноог бид авъя. Таны санаа оноо чинь энэ үндэсний хөтөлбөрт туссан байгаа. 
 
Тийм учраас Засгийн газраас баталсан энэ ажилгүйдэл, ядуурлыг бууруулах энэ “Ажилсаг Монгол” хөтөлбөрийг хэрэгжүүлэх ажил дээрээ тантай хамтарч, таны санаа оноог авч хэрэгжүүлэх асуудал дээр хамтран ажиллая гэсэн ийм бодолтой байна. 
 
Ж.Ганбаатар: - С.Чинзориг сайдад баярлалаа. Д.Тэрбишдагва гишүүн тодруулах уу? Та. Д.Тэрбишдагва гишүүний микрофоныг өгье. 
 
Д.Тэрбишдагва: - Статистикийн газар бас хэдэн тоо хэлэх байх гэж бодож байна. Ч.Хүрэлбаатар сайд аа, энэ 2020 оны үндсэн чиглэл. Энэ Улаанбаатар хотыг чинь утаагүй хот болгоно. Гэр хорооллын дахин төлөвлөлт энэ тэр гээд л. Улаанбаатарт бас дотаци аваад байгаа юм. Энэ Улаанбаатар хотыгоо Монголын хүн амын бараг 50 шахуу хувь нь болсон. 46.0 хувь байж байгаа. Тэгээд дээрээс нь ажилгүйдэл, ядуурал чинь Улаанбаатар хотод үнэхээрийн хэтэрсэн байна. Хөдөө орон нутагт яах вэ ноолуурын үнэ, махны үнэ өссөнөөс болоод одоохондоо гайгүй байгаа талаар сая С.Чинзориг сайд ярьсан. Зөвхөн мах, юуны үнээр ч бас тэр хүмүүсийг хэмжиж болохгүй л дээ. Тэр нь бас ажиллах нөхцөл энэ тэрийг сайжруулах ёстой л байх. 
 
Тэгэхээр энэ Улаанбаатар хотын төсөв дээр нь цаашдаа төсвийн хүрээний мэдэгдэл дээр ч ярья гэж бодож байгаа. Тэгэхдээ энэ Улаанбаатар хотыг одоо утаагүй болгоно, түлшээр хангана, дэд бүтцийг сайжруулна гээд л хамгийн их ажлын байр, хамгийн их асуудалтай тээврийн асуудал гээд их байдаг. Энэ дээр одоо нэг жаахан дотаци юм нь дээр нь авахаа…/минут дуусав/
 
Ж.Ганбаатар: - Д.Тэрбишдагва гишүүнд баярлалаа. Тэр Улаанбаатар хотын тэр татварыг Улаанбаатар хотод нь үлдээе гэдэг дээр Сангийн сайд, би ч гэсэн бас одоо санал нэгтэй байгаа шүү. Одоо ирэх онуудад бас Улаанбаатар хотын татварыг Улаанбаатар хотод нь үлдээвэл Улаанбаатар хотын хөгжилд хувь нэмэр болох юм гэж. 
 
Үндэсний статистикийн хороон дарга А.Ариунзаяа асуултад хариулъя. А.Ариунзаяа дарга хэддүгээр микрофон дээр байна. 6 ажиллахгүй. 5 руугаа юм уу, 3 руугаа суучих. З дугаар микрофоныг өгье. 
 
А.Ариунзаяа: - Д.Тэрбишдагва гишүүний асуултад өнөөдрийн байдлаар, өнөөдөр 11.00 цагаас бид эхний 4 сарын албан ёсны статистикийн мэдээллийг зарласан байгаа. Хэдэн тоо хүргэе. Эрүүл мэндийн мэдээлэл. Халдварт өвчнөөр өвчлөгчид 2019 оны эхний 4 сард 14.1 мянга болсон. Энэ нь өмнөх оны мөн үеэс 728 тохиолдол буюу 5.4 хувиар өссөн үзүүлэлт байна. 
 
Гэмт хэргийн мэдээллийг. Эхний 4 сарын байдлаар 12.9 мянган гэмт хэрэг бүртгэгдсэн. Өмнөх оноос 1700 хэрэг буюу 11.6 хувиар буурсан үзүүлэлттэй байна. Үүнд, өмчлөх эрхийн эсрэг гэмт хэрэг 18.0 хувиар, хулгайлах гэмт хэрэг 38.0 хувиар, дээрэмдэх гэмт хэрэг 47.0 хувиар, хүний эрхийн эрүүл мэндийн халдашгүй байдлынх нь 12.0 хувиар буурсан ийм үзүүлэлтүүд байна. 
 
Дотоодын нийт бүтээгдэхүүн. Түрүүн хэлсэн. 8.6 хувийн өсөлтийг үзүүлсэн байна. Эхний улирлын байдлаар. Улсын нэгдсэн төсөв 286.5 тэрбум төгрөгийн ашигтай гарсан байна. 
 
Өрхийн орлого, зарлага. Өрхийн орлого, зарлага эхний улирлын байдлаар өрхийн мөнгөн орлого 11.0 хувиар өссөн. Мөнгөн зарлага 15.6 хувиар өссөн ийм үзүүлэлтүүд байна. Өрхийн мөнгөн зарлага 1.1 сая төгрөг. Мөнгө зарлага 1.2 сая төгрөг байна. 
 
Үнийн өсөлт. Өмнөх оны мөн үеэс 7.0 хувиар өссөн байна. Үүн дотроо мах, махан бүтээгдэхүүний дэд бүлэг 20.0 хувиар өссөн үзүүлэлт байна. Зөвхөн 1 сарын өмнөх оны мөн үетэй харьцуулахад тийм ээ. Одоо харин өмнөх оны эцсээс харьцуулахад 2.8 хувиар үнийн өсөлт явагдсан байна. Үүн дотроо мах, махан бүтээгдэхүүний үнийн өсөлт 22.9 хувь буюу 23.0 хувиар өсөлт явагдсан байна. 
 
Экспортын бүтээгдэхүүн. Экспорт бас нөлөөлж байгаа. Мэдээж одоо юу гэдэг юм адууны мах, хонь, ямааны махны экспорт эхний 4 сарын байдлаар өмнөх оны мөн үеэсээ 2.7 дахин өссөн ийм үзүүлэлт байна. 2018 оны хувьд ер нь өрхийн хэрэглээний нийт 8.4 хувийг мах, махан бүтээгдэхүүн эзэлдэг. Улаанбаатар хотод зардлын одоо 9.5 хувийг эзэлдэг байгаа. Өмнөх онд мах, махан бүтээгдэхүүний үйлдвэрлэл дунджаар 67.0 хувиар өссөн үзүүлэлт байна. Үүнд ямааны мах 2.5 дахин, адууны мах 79.0 хувь, хонь 56.0 хувь, үхэр 48.0 хувь гэх мэтчилэн ингээд нэмэгдсэн. Энэ хэмжээгээр экспортын тоо өөрөө 2.2 дахин нэмэгдсэн ийм үзүүлэлт байгаа юм. 
 
Одоо ч гэсэн одоо энэ экспортын бүтээгдэхүүнүүд өөрөө өсөж байгаа нь яг түрүүн Ч.Улаан сайдын хэлж байгаагаар экспортод гарч байгаа бүтээгдэхүүн ердийн иргэдийн хэрэглээний махнаас одоо нийлүүлэгдэж байгаатай эрэлт нийлүүлэлтийн ийм юу үүсэж байгаа учраас үүн дээрээ бас мэдээллийг өгье гэж бодсон юм. Баярлалаа. 
 
Ж.Ганбаатар: - А.Ариунзаяа даргад баярлалаа. Б.Ундармаа гишүүн асуултаа асууя. 
 
Б.Ундармаа: - Та бүхэнд энэ өдрийн мэнд хүргэе. Өнөөдөр нийгэмд тулгамдаад байгаа бас олон асуудлуудын нэг нь хүүхдийн хүчирхийлэл, хүүхдийн өвчлөл, мөн одоо хүүхдийн хавдар гээд ингээд ийм олон зүйлүүдийг ярьж байна. Тэгвэл бид нар нэг зүйлийг ерөөсөө ярихгүй байна. Энэ юу вэ гэвэл одоо юмных нь яг үндэс болоод байгаа хүүхдээ үл хайхрах энэ хүчирхийллийн тухай бол ерөөсөө бас ярихгүй байна. 
 
Энэ юунаас үүдэлтэй, яагаад ийм болов гэвэл Улсын Их Хурлын гишүүд бас бид эмэгтэй гишүүд, мөн гишүүд ер нь санаачлаад сургуулийн хүүхдийн энэ хоол үйлдвэрлэл, үйлчилгээний хуулийг санаачлаад Улсын Их Хурал дээр хэлэлцүүлэг нь бас явагдсан. Гэтэл бид нарт өнөөдөр ирж байгаа мэдээллээр бол одоо энэ н.Даваасамбуу гээд Төсвийн тогтвортой байдлын зөвлөлийн гишүүн бичиг ирүүлээд. Үүндээ 2020 оноос хойш 1 их наяд төгрөг хэрэгтэй гэсэн ийм тооцоолол гаргаж ирж байгаа юм. 
 
Тэгэхээр энэ яаж байна вэ гэхээр төсөвт аягүй хүндрэлтэй байна. Энэ бол одоо хэрэгжих боломжгүй гэж байна. Бид нар ямар нэгэн өвчлөл юм уу, хүчирхийлэл гарсных нь, осол аваар гарсных нь араас нь биш урьдчилж энэ зүйлүүдийг хийх ёстой. Тэр дундаа өнөөдөр яг одоо 34.0 тэрбум төгрөгийг “Үдийн цай”-д оруулж өдрийн хүүхдийн үдийн цайны зардал нь 600 төгрөг. 1-ээс 5 дугаар ангийн хүүхдүүдэд олгогдож байгаа энэ тоогоороо бол 394 мянган хүүхдэд хамрагдаж байгаа юм.
 
Энэ хуулийнхаа санаачилгаар бол тоног төхөөрөмж, хүний нөөц, урсгал зардалд 65.0 тэрбум төгрөг хэрэгтэй. Одоогийн энэ үнэ, үнийн өсөлт, ханшийн зөрүүнээс болоод хүүхдийн энэ 600 төгрөгийг 50 хувь өсгөе гэхэд 900 төгрөг буюу төсөвт одоогийн 34.2 тэрбум байгааг 51.0 тэрбум төгрөг болгоё гэсэн ийм тооцооллыг өгсөн юм. 
 
Гэтэл эцэст нь одоо ямар зүйл ярьж байна вэ гэхээр хаанаас гаргаж энэ н.Даваасамбуу гэдэг хүн гаргаж ирж 1 их наяд төгрөг хэрэгтэй гэж энэ нийгмийн салбарынхныг айлгаж, Сангийн яамныхныг айлгаж, сандаргаж. Тэгээд энэ хүүхдээсээ мөнгө харамлаж байгаа зүйлийг ерөөсөө ойлгохгүй байна. 
 
Эцсийн эцэст бид өнөөдөр одоо яг энэ ерөнхий боловсролын сургуульд хамрагдаж байгаа энэ хүүхдүүд бол одоо төрийн болон төрийн бус энэ сургуулиудад 750 мянга орчим хүүхдүүд байна. Энэ хүүхдүүдийг одоо бас ингэж айлгаж энэ хоол цай өгөхгүй энэ асуудал дээр бол энэ тооцооллыг буруу гаргаж. Дээр нь ажлын хэсэг бол өөрөө 400.0 тэрбум төгрөг гэж гаргасан. Ажлын хэсэг бол хүүхдээ ялгаварлаад явах вэ. 1-ээс 12 дугаар ангийн хүүхдүүдэд бүгдэд нь өгье гэсэн. Бид бол энэ эдийн засгийн өсөлт, мөн өнөөдрийн энэ тулгараад байгаа байдлуудыг харж үзээд үе шаттайгаар хэрэгжүүлье л гэсэн энэ саналыг өгсөн байгаа. 
 
Тэгээд Боловсролын яам энэ дээр одоо яг тодорхой саналаа Сангийн яаманд өгөөчээ. Энэ төсөв хэлэлцэж байгаа, нийгэм эдийн засгийн 2020 оны энэ байдлыг хэлэлцэж байгаа энэ үед бас өгөх хэрэгтэй байна. Тэгээд энэ дээр бол энэ зөв ойлголтыг өгч энэ хийж байгаа зүйлээ бас явуулмаар байна. 
 
Тэгээд бид өнөөдөр Монголын ирээдүй болсон иргэн, Монгол хүнээс, Монгол хүүхдээс одоо энэ төсөв мөнгөө бас харамламааргүй байна гэсэн энэ зүйлийг хэлж байна. Энэ дээр Боловсролын яам хариулах байх. 
 
Хоёрдугаарт нь, энэ Улаанбаатар хотын утаа, агаарын бохирдол, дээр нь энэ хөрсний бохирдол хэрээс хэтрээд, энэ зүйлээс бас одоо ямар нэгэн байдлаар бодит ажил хийхийн тулд энэ ипотекийн зээлийг одоо бодитой юм аа. Энэ бол үнэхээр энэ баригдсан барилгаа цааш нь эргэлтэд оруулж энэ дээр бас иргэдээ оруулъя гэсэн энэ саналыг Эдийн засгийн байнгын хорооны гишүүдэд болон Улсын Их Хурлын гишүүд дэмжиж байгаа. 
 
Тэгээд салбарын сайд энэ дээр бодитойгоор бас ингэж дэмжлэг аваад энэ ажлаа хэрэгжүүлж салбараа та дэмжээч ээ. Тэр ч юм болохгүй, энэ ч яам, энэ ч Монголбанк, тэр ч одоо…/минут дуусав/
 
Ж.Ганбаатар: - Б.Ундармаа гишүүнд 1 минут нэмж өгье. Б.Ундармаа гишүүний микрофоныг өгье. 1 минут. 
 
Б.Ундармаа: - Та энийг бол одоо ажил хэрэг болгож энэ зүйлээ хийгээчээ, сайд аа. Одоо энэ чинь ерөөсөө ялангуяа энэ Улаанбаатар хотын иргэдэд хамгийн их тулгараад байгаа зүйл бол энэ. Ялангуяа залуучууд ипотекийн зээлийг бас их ярьж байгаа. 
 
Тэгээд та энэ салбараа дэмжиж, энэ олон барилгачид, энэ барьсан энэ олон хөрөнгө оруулалтууд, энэ бүгдээ та яг бодитойгоор дэмжээч. Болохгүй бол та Улсын Их Хурлаасаа дэмжлэг аваач ээ. Яг энэ алтан цаг, моментод. Энэ дээр дахин та тодорхой санал хэлээч. Тэгээд байр сууриа ингэж илэрхийлж бас болохгүй гэж ингэж үзэж байна. 
 
Гуравдугаарт нь, өнөөдөр бас яг бодит байдлаар валютын ханш бол одоо маш их савалгаатай байна. Энэ дээр одоо ямар байр суурьтай байгаа юм бэ? Энийгээ бас одоо тогтвортой байлгах талаасаа явахгүй бол хувийн хэвшилд ажиллаж байгаа ажлын одоо энэ байран дээр ажиллаж байгаа хүмүүст чинь маш их хүнд байна. Харин ч одоо ажлын байрыг нэмэгдүүлэх биш ажлын байрыг одоо бас багасгаж байгаа бас ийм зүйлүүд бас байна. 
 
Ж.Ганбаатар: - Б.Ундармаа гишүүнд баярлалаа. Хүүхдийн хүчирхийллийн талаар Хууль зүйн яам хариулъя. Микрофонд. Дараа нь Боловсролын яам. Г.Ганбаяр сайд бэлдэж байгаарай. 
 
Г.Билгүүн: - Б.Ундармаа гишүүний асуултад хариулъя. Энэ асуудлаар Улсын Их Хурлын эмэгтэй гишүүд санаачлаад уулзалт хийсэн. Цагдаагийн ерөнхий газраас Цагдаагийн ерөнхий газрын дарга оролцсон. Ерөнхийлөгч дээр уулзалт хийсэн. Бидэнд ямарваа нэгэн тодорхой чиглэл өгөх юм бол бид энэ талаар бүхий л шаардлагатай арга хэмжээг авч ажиллахад бэлэн байгаа.
 
Ямар ч байсан цагдаагийн байгууллагын зүгээс бидэнд сүүлд яаманд ирүүлсэн судалгаагаар хүүхэд хамгаалах чиглэлээр ажиллаж байгаа хэсгийн байцаагчдын орон тоо хангалтгүй байгаа. Энийг нэмж өгөөч гэсэн асуудал тавьсан. Энэ асуудлыг бид Сангийн яаманд нэг удаа уламжилж үзсэн боловч нөгөө өргөтгөсөн санхүүжилтийн хөтөлбөрт хамрагдсан байгаа орон тоо нэмэх боломжгүй гэдэг шалтгаанаар 2019 он, 2020 онд шийдвэрлэх боломжгүй байгаа юм билээ, одоогоор. 
 
Ж.Ганбаатар: - Г.Ганбаяр сайдын микрофоныг өгье. Хэд байна? 3. 
 
Г.Ганбаяр: - Та бүхэнд өдрийн мэнд хүргэе. Б.Ундармаа гишүүн нарын өргөн мэдүүлсэн энэ хуулийн төслийг манай яам дэмжиж хамтран ажиллаж байгаа. Эхний хэлэлцүүлгээр орсон. Одоо ирсэн байгаа тэр 1 их наяд төгрөгийн тооцоотой бичгийг бид бас судлаад яаж 1 их наяд төгрөгийн тооцоо гараад байгааг бид нар олж харж чадахгүй байгаа. 
 
Манай тооцоогоор бол 303.0 тэрбум төгрөг. Түүний 144 нь бол яг хоол үйлдвэрлэлийнхээ зардалд. Үлдсэн 160 орчим тэрбум төгрөг нь бол хоол зүйч, тогооч, туслах тогооч нарын цалин болоод өнөөдрийн байгаа сургууль, дотуур байрууд дээр шаардлага хангахгүй байгаа гал тогооны тоног төхөөрөмж болон гал тогоог засварлах энэ зардалд нэг удаа нэг 160 орчим. Яг үндсэн одоо яг хоол үйлдвэрлэлээрээ бүх хүүхдүүддээ 1-ээс 12 дугаар ангийн хүүхдүүдэд хоол өгөхөд бол 140-өөс 160 тэрбум төгрөгийн байнгын ийм зардал гарах юм байна гэдэг ийм тооцооллоо бид нар хийгээд өгсөн байгаа. 
 
Ер нь энэ хуулийг батлагдаасай гэдэг тал дээр нь манай яам байр суурьтай байна. Яагаад гэхээр өнөөдөр энэ сүрьеэгийн асуудал. Хоёрдугаарт, өнөөдрийн яг үйл ажиллагаа явуулж байгаа ерөнхий боловсролын сургуулиудын гал тогооны чадамжийн асуудал, эрүүл аюулгүй орчин, хүнсний аюулгүй байдал тэнд зөрчигдөж байгаа асуудал. Дээрээс нь 600 төгрөгөөр үдийн цай өгч байгаагийнх нь тодорхой хувь нь түрээсийн гал тогоо руу яваад хүүхэд дээр 600 биш 400, 300 төгрөгөөр л үдийн цай нь очиж байгаа. 
 
Тэгэхээр энэ нь бол бас хүүхдүүддээ зайлшгүй хийх ёстой л төрийн бас нэг ийм үйлчилгээ байх ёстой гэдэг ийм байр суурьтай манай яам энэ хуулийн төсөл дээр ажиллаж байгаа. Тэгээд Байнгын хороон дээрээ энэ хууль хэлэлцэгдээд Их Хурал руу эцсийн хэлэлцүүлэг рүү орох байх аа гэж бид найдаад ажиллаж байна. 
 
Ж.Ганбаатар: - Г.Ганбаяр сайдад баярлалаа. Монголбанк. Дараа нь Х.Баделхан сайд хариулах юм байна. 3 дээр. Валютын ханшны талаар асуусан. 
 
А.Энхжин: - Та бүхэнд энэ өдрийн мэнд хүргэе. Ингээд валютын ханштай холбоотой асуултад хариулъя. 
 
Он гарснаас хойш валютын ханш ерөнхийдөө тогтвортой байгаа. Монголбанкнаас энэ оны одоо эхний 5 сарын байдлаар нийт 775.0 сая ам.долларыг валютын захад нийлүүлээд байгаа. Монголбанкнаас дуудлага худалдааг тогтмол зохион байгуулж дуудлага худалдаанд оролцоод явж байна. 
 
Энэ оны хувьд бол ер нь ханш тогтвортой байх болов уу гэсэн хүлээлттэй байна. Эхний нэгдүгээр улирлын байдлаар төлбөрийн тэнцэл 219.0 сая ам.долларын ашигтай гарсан. Экспортын өсөлт харьцангуй сайн. Импорт тогтворжиж өсөлт саарах хандлагатай байгаа. 
 
Мөн Монголбанкнаас хэрэгжүүлсэн макро зохистой бодлогын арга хэмжээнүүдийн үр дүнд арилжааны банкны зээлийн өсөлт бас буурч байгаа. Ялангуяа иргэдийн зээлийн өсөлт бол он гарснаас хойш огцом буурах хандлага ажиглагдаж байгаа. 
 
Тэгэхээр зээлийн өсөлт энэ хүү бас бас удааширч төлбөрийн тэнцэл энэ оны хувьд ашигтай гарахаар тооцогдож байгаа энэ үед ханш ер нь харьцангуй тогтвортой байх болов уу гэсэн хүлээлттэй байгаа. 
 
Монголбанкнаас макро эдийн засгийн суурь хүчин зүйлээс шалтгаалаагүй түр зуурын ханшийн огцом савлагаа үүсэхээс сэргийлэх зорилгоор валютын интервенц, дуудлага худалдааныхаа үйл ажиллагааг цаашид тогтвортой үргэлжлүүлээд явна. Тэгэхээр ханш ер нь тогтвортой байх болов уу гэсэн хүлээлттэй байна. 
 
Ипотекийн хөтөлбөртэй холбогдуулаад бас нэмэлт тайлбар хэлэх гэсэн юм. Он гарснаас хойш одоо энэ оны эхний 5 сарын байдлаар нийт 170.0 тэрбум төгрөгийг нийт 2500 орчим иргэдэд олгоно гэсэн хүлээлттэй байна. 
 
Улсын Их Хурлын Эдийн засгийн байнгын хорооны 35 дугаар тогтоолоор улсын төсөвт суусан 115.0 тэрбум төгрөгийн санхүүжилтийн хүүг 4 хувиас 1 хувь болгож бууруулсан байгаа. Үүнтэй холбогдуулаад Монголбанкнаас Барилга, хот байгуулалтын яам, Сангийн яам, арилжааны банкууд болон Монголын ипотекийн корпорацитай хамтарч ажиллаад холбогдох гэрээ, журмуудад өөрчлөлт оруулсан байгаа. Энэ хүрээнд 4, 5 дугаар сарын байдлаар Сангийн яамнаас 45.0 тэрбум, арилжааны банкууд өөрийн эх үүсвэрээс 45.0 тэрбум. Эхний 5 сарын байдлаар Монголбанкнаас 80.0 тэрбум гээд нийт 170.0 тэрбум төгрөгийн санхүүжилт олгоно. 
 
Энэ оны хувьд санхүүжилтийн хэмжээг бид нар 450 орчим тэрбум төгрөгт хүргэхээр ажиллаж байна. Энэ нь өнгөрсөн онтой харьцуулахад санхүүжилтийн хэмжээ 50 орчим хувиар нэмэгдэнэ гэсэн хүлээлттэй байна. 
 
Ж.Ганбаатар: - Баярлалаа. Х.Баделхан сайд нэмэх үү? Шаардлага байна уу, байхгүй юу? Тэгье. Дараа нь саналаа хэлчихье. Сангийн яам ипотек дээр хариулт байна уу? Ч.Хүрэлбаатар сайдын микрофоныг өгье. Ч.Хүрэлбаатар сайд. 
 
Ч.Хүрэлбаатар: - Өдрийн хоолны тухай асуудал байгаа. Сангийн яам айгаад сандраад гүйгээд байгаа зүйл бол байхгүй. 
 
Бас яг бодит байдлаа нэлээд сайн харж байгаад ээлж дараалалтайгаар хийж явахгүй бол бас сургуулиудад өдрийн хоол, цай нийлүүлдэг хувийн хэвшлийнхэн байдаг. Энүүгээр одоо олон жил тогтсон, олон жил хөрөнгө оруулалт хийсэн хүмүүсийн үйл ажиллагааг 100 хувь үгүйсгээд хаагаад хаяхыг би зөв бодлого гэж үзэхгүй байгаа. Адилхан л тэнд хоол хийдэг газар байгаа. Тэгээд энийгээ бид нар нэлээн сайн бодож хиймээр байгаа шүү гэдгийг би бүр онцолж хэлмээр байна. 
 
Бас нэг зүйл хийх гээд нөгөө талдаа хувийн хэвшлийнхнийхээ үйл ажиллагааг хааж боогоод байдаг байж болохгүй шүү дээ. Тавьдаг стандартаа сайжруул. Тэр хоолныхоо порц, нэр төрлөө гаргаж өг. Тавьдаг хяналтаа сайжруул. Адилхан шүү дээ. Тэнд төр хийх, хувийн хэвшил хийх хоёр бол нэг их зарчмын ялгаа байхгүй болов уу гэж бодож байгаа. Тавих хяналтаа л сайжруулах тухай асуудал. 
 
Тэгэхээр тэр хувийн хэвшлийнхний хийсэн хөрөнгө оруулалтын ажлыг бас ор тас үгүйсгээд заавал тэнд гал тогоо барина, нэмж барина, тоног төхөөрөмжүүд авч өгнө гээд ингээд явдаг нь бүх газар бол тийм шаардлага бол байхгүй гэж үзэж байгаа. 
 
Хоёрдугаарт, ямар нэгэн асуудал үүсэхээр л ерөөсөө орон тоо нэмж өгөөч гэдэг энэ хандлагаа одоо болимоор байна. Төрийн албанд ажиллаж байгаа хүмүүсийн тоо чинь одоо 190 мянган хүн хүрчихлээ шүү дээ. Одоо сая тэнд асуудал тавихаар Сангийн яам орон тоо шийдэж өгөхгүй байна. Тэгээд асуудал шийдэхгүй байна гэж байна. 190 мянган хүнтэй Монгол Улсын төрийн алба ажиллаж байгаа. 
 
Тэгээд нэг асуудал одоо шийдэх гэхээр орон тоо нэмж өг. Өөр юу ч байхгүй. Ийм байдлаар бас төрийн ажилд хандмааргүй байна гэдгийг би хэлмээр байна. Энд янз бүрийн хариулт өгөөд байгаа хүмүүсүүдэд. Яг тэр асуудлыг бид нар ингэж шийдэх ёстой, ингэж ингэж гэдгээ хэлэх ёстой болохоос биш Их Хурлын гишүүд нэлээд дэлгэрэнгүй асуудал тавингуут урдаас орон тоо байхгүй учраас бид нар шийдэж өгөхгүй гэдэг чинь наадах чинь тайлбар биш шүү гэдгийг би дахин хэлмээр байна. 
 
Ж.Ганбаатар: - Л.Болд гишүүн асуултаа асууя. Л.Болд гишүүний микрофоныг өгье. 
 
Л.Болд: - За баярлалаа. Тэгэхээр энэ үндсэн чиглэлийн хэлэлцүүлэг үнэхээр нэг сэтгэлд нийцэхгүй байгаа юм. Ер нь бол бид нэг болохоор энэ Засгийн газрын үйл ажиллагааны одоо дөрвөн жилийн хөтөлбөрийг л яриад байгаа юм шиг. Эсвэл энийг зүгээр одоо нэг хэлбэр төдий. Яах вэ гишүүд нэг одоо зүгээр нэг хийгээ гаргасан. Гишүүдийг нэг тайвшруулсан. Худлаа үнэн одоо тавьсан саналуудыг нь баталсан болоод явдаг нэг ийм л буруу зуршил руу улам бүр шигдээд байгаа байхгүй юу. 
 
Уг нь бол жил жилийн үндсэн чиглэлд ерөнхийдөө бол мэдээжийн хэрэг одоо энэ дөрвөн жилийнхээ үйл ажиллагааны хөтөлбөрт байгаа гол асуудлуудад чиглэлээ барих байх. Дээр нь тухайн жилд онцлог шинэ зүйлүүдээ тусгаад. Тэрийгээ дараа дараагийн жил нь үргэлжлүүлээд батжуулаад явах ийм л зүйл гэж хараад байгаа байхгүй юу. Одоо жишээ нь өнгөрсөн жил ер нь бол Засгийн газрын үйл ажиллагааны хөтөлбөрт ипотекийг дэмжинэ, иргэдээ орон сууцтай болгоно. Гэр хорооллын асуудлыг шийднэ гээд байж байгаа шүү дээ. 
 
Өнгөрсөн жил бид нар маш дэвшилттэй нэг заалт оруулсан юм. Анх удаагаа бүр одоо олон улсын санхүүжилт, төсвийнн санхүүжилтийг нь тавиад гэр хороололд амины орон сууцанд одоо ипотекийн зээлийг, хөнгөлөлттэй зээлийг олгоно гэж. Энэ бол угаасаа бүхий л мөрийн хөтөлбөр, бүх бичиг баримтад байгаа энэ зорилтыг оруулсан. Тоог нь тавьсан. 
 
Тэгээд сая одоо чиглэлийн өмнөх жилийн биелэлтийг Их Хурал дээр ярих үеэр өнгөрсөн долоо хоногт Барилга, хот байгуулалтын сайдаас асуухад энэ одоо ингээд 5 сар боллоо. Өнгөрсөн одоо энэ 2019 оны үндсэн чиглэл маань хэрэгжилт нь ямар байна вэ. Энэ тавигдсан энэ зорилт одоо хэрэгжиж байгаа өнөөгийн түвшин. Ядаж эхний улирлын дүн мэдээг өгөхийг асуухад зөвхөн журамд өөрчлөлт оруулсан юм ярьж байгаа байхгүй юу.
 
Тэгээд бүтэн жил журамдаа өөрчлөлт оруулаад одоо тэгээд хэзээ яаж хэрэгжих. Одоо ингээд барилгын сезон чинь одоо л шийдэхгүй бол өнгөрөө шүү дээ. Ингээд цаашаа нөхцөл байдал одоо тэр үндсэн чиглэл гэдэг чинь зүгээр хоосон цаас болж хувирах гээд байна л даа. 
 
Одоо энэ шинэ 2020 оныход нь ядаж энэ тал дээр одоо ахиулаад дараагийн шатны асуудал байна уу гэхэд 8.8 дээр бол одоо бүр ухралт. Тоо нь багассан, хэмжээ нь багассан. Нөгөө гэр хорооллын амины орон сууцны дэмжих тэр бодлого нь бүр эргээд бүр байхгүй болчихсон. Тавиад огт хэрэгжүүлэхгүй байж байгаад ингээд ухарч байгаа ийм нөхцөл байдал өнөөдрийн энэ Үндсэн чиглэлээс харагдаад байгаа байхгүй юу. Тэгэхээр энэ тал дээр одоо яах юм бэ? Бид одоо ажлын хэсэг дээр үнэхээр ажиллаж Сангийн яамтай бодитой энэ дээр өөрчлөлт гаргахгүй бол одоо Барилгын сайд нь ипотек одоо баларсан шүү. Юу ч мөнгө байхгүй шүү л гээд тавиад яриад энэ гишүүдэд хандаад уриалаад суугаад байдаг. Гэтэл үнэхээр одоо ингээд яг өнөөдөр өвөл болж байгаа шүү. Цас орж байна. Сануулга. Яг өнөөдрөөс өгсүүлээд түүхий нүүрс оруулахгүй гэсэн ийм шийдвэр хэрэгжиж эхэлж байгаа. Өөрөөр хэлбэл энэ том сануулга шүү дээ. Одоо ирэх өвөл яах вэ. Гэр хорооллын асуудлаа тэгээд яаж шийдэх юм. Ард түмнийг та нар одоо хөлдөж үх гэх үү. Тийм ээ. Яг ийм асуудал бол өнөөдөр яг одоо та бүхний хамар дээр чинь тавигдаж байна шүү дээ. Тэгээд энийгээ тодорхой болгож өгөөч ээ. 
 
Хоёр дахь асуудал нь тэр итгэлийн зээл гээд одоо хууль гарах ч юм шиг, өргөн барих ч юм шиг ингээд 20, 30 сая төгрөг их л олон зуун мянган хүнд өгөх юм яригдаад байгаа. Яг одоо 16.2-т энэ итгэлийн зээлийг үндсэн чиглэлд тусгасан байна л даа. 2 мянган хүнд 8 тэрбум төгрөг. Нэг хүнд 4 сая төгрөг ногдохоор тусгагдсан байна. Тэгээд хууль нь гараагүй байхад угаасаа энэ итгэлийн зээлийг чинь хэзээдээ яаж батлагдсан юм. Ямар хэмжээнд батлагдах юм. Хэрвээ хууль нь гарах юм бол энэ дахиад өөрчлөгдөх юм уу. Энэ бодлого чинь өнөөдөр ард иргэд бол чих тавин хүлээж байгаа шүү дээ. 
 
Ж.Ганбаатар: - Дараа нь тодруулах уу? Та. Би С.Магнайсүрэн даргаас хариулт сонсмоор байна. Энэ гэр хорооллын асуудлаар Л.Болд гишүүн их тодорхой асуулт асуулаа. Ипотекийн зээлд хамруулах уу? 3 дугаар микрофон руу С.Магнайсүрэн дарга суучихдаа. Тэгээд дараа нь Сангийн сайд ипотекийн талаар ер нь ямар байр суурь засаг барьж байгаа юм бол гэдэг дээр бас хариулт авъя. 
 
С.Магнайсүрэн: - Л.Болд гишүүний асуултад хариулъя. Барилга, хот байгуулалтын яамны Төрийн нарийн бичгийн дарга С.Магнайсүрэн.
 
Энэ жил сая ипотекийн зээлийн хүртээмжийг нэмэгдүүлэх асуудлаар Засгийн газрын үйл ажиллагааны мөрийн хөтөлбөрт туссаны дагуу 2019 оны төлөвлөгөөнд суугаад энэ асуудал хэрэгжээд явж байна. Сая Монголбанк бол үндсэндээ эхний өнөөдрийн байдлаар дүн мэдээгээ танилцууллаа. 
 
Ер нь бол өнгөрсөн оны мөн үетэй харьцуулах юм бол бид нар 50 орчим хувиар нэмэгдүүлж чадсан. Өнөөдрийн байдлаар 460.0 тэрбум төгрөг ипотекийн зээлд гарах ийм тооцоо байгаа. Одоогийн байдлаар мөн өнгөрсөн оны мөн үетэй харьцуулах юм бол нэг дахин их ийм ипотекийн зээл олгогдсон байгаа. 
 
Ипотекийн зээлийн журам дээр Монголбанк, Сангийн яам, манай гурвын нэг оруулсан гол асуудал бол нэгдүгээрт энэ амины орон сууц. Ногоон шийдэл бүхий өөртөө инженерийн шийдэл бүхий ийм амины орон сууцыг ипотекийн зээлд хамруулъя. Метр квадрат нь 120 метр квадратаас илүүгүй. Үнэ нь 60.0 саяас илүүгүй ийм орон сууцыг хамруулахаар тусгасан. 
 
Хоёр дахь нэг асуудал нь болохоор зэрэг хөдөө орон нутагт олгож байгаа энэ арилжааны банкууд ипотекийн зээл олгож байгаа тохиолдолд салбараараа дамжуулаад 30-аас доошгүй хувийг нь орон нутагт олгоно гэсэн ийм үндсэн шийдлүүдийг бид нар тохирч баталж чадсан. 
 
Өнөөдөр Барилга, хот байгуулалтын яаман дээр энэ Ногоон бодлогын зөвлөл байгуулагдаад өчигдөр хуралдсан. Тэгээд энэ ямар амины орон сууцанд одоо өгч болох тэр ногоон гэдэг асуудлаа бид нар ойрын хугацаанд тодруулж Л.Болд сайдад тодорхой мэдээлэл өгье. 
 
Хоёрдугаарт нь, энэ инженерийн шийдэл гэдгээ яг юу гэж тооцох вэ гэдгээ бас бид нар тооцож үзэж байгаа. Тэгээд энэ Монголбанк энэ ипотекийн зээл олгож байгаа банкууддаа яг энэ юмаа эцэслэн тохирч бид нар ойрын хугацаандаа өгнө гэсэн ийм юутай байгаа. 
 
Ж.Ганбаатар: - Уг нь ипотек бол жинхэнэ Монголдоо үлддэг л мөнгө, хөрөнгө гэж одоо ойлгодог. Сангийн сайд хариул даа. Сангийн сайдын микрофоныг өгье. Ч.Хүрэлбаатар сайд. 
 
Ч.Хүрэлбаатар: - Ипотекийн талаар Засгийн газрын барьж байгаа бодлогыг бас би Х.Баделхан сайд дээр нэмээд хэлье. Сая Татварын багц хуулийг бид нар өргөн барьж Улсын Их Хурал баталсан. Харамсалтай нь хориг тавьчихлаа. 
 
Тэр Татварын хууль дээр юу гэж байгаа вэ гэхээр нөгөө орон сууц худалдаж авсан тохиолдолд нөгөө татварын хөнгөлөлт өгдөг хэмжээ нь 3 сая төгрөг байсныг хоёр дахин өсгөөд 6 сая төгрөг болгосон. Энэ бол эхнийх. 
 
Хоёрдугаарт нь, хэрвээ арилжааны банкнаас одоо би орон сууцны зээл авбал ипотекийн зээлийн хүү 8 байгаад арилжааны банкаас би 14 хувийн хүүтэй зээл авчихсан бол тэр зөрүү 6 хувийг төлсөн татвараараа буцаагаад эргүүлээд авах ийм заалтыг хийж өгсөн. Энэ нь юу гэсэн үг вэ гэхээр яг одоо зах зээлийнхээ зарчмын дагуу хүүгээр нь зээл авсан хүн дээр тэр зээлийн хүүгийн энэ зөрүүгийн татвар төлсөн татвараас нь буцааж олгох ийм шинэ эх үүсвэрийг бид нар оруулж өгсөн байсан. Харамсалтай нь хориг бүхэлд нь тавигдлаа. 
 
Энэ дээрээс бид нар бас нэлээд олон эх үүсвэр гарч ирэх байх. Тодорхой хэсэг нь зах зээлийн зарчмаар яваад эхлэх юм бол яг Монгол Улсын ипотекийн зах зээл дээр одоо хөрөнгө оруулъя гэсэн маш олон сангууд байж байгаа. Эдийн сангууд орох ирэх боломжтой. Одоо энэ сангууд Монголд орж ирэх гэхээр юу саад болоод байдаг вэ гэхээр танай энэ зах зээл чинь өөрөө яг зах зээлийн зарчмаар биш байна гээд оруулж ирж мөнгөө хийдэггүй юм. Тэгэхээр бид нар энэ төсвийн нэг тав арван цаас. Урд нь нөгөө нэг Монголбанк чинь 8 их наяд төгрөг хэвлээд гаргачихсан. Тэр мөнгөний эргэлтийн мөнгө хоёрыг л одоо хольж хийж байгаа шүү дээ. Өөр ямар ч байгууллагаас гаднын олон улсын санхүүгийн байгууллага, хөрөнгө оруулалтын сангууд энэ ипотекийн зээл рүү мөнгө хийдэггүй юм. Яагаад гэвэл зах зээлийн бус байна гээд. 
 
Тийм учраас бид нар энэ санаачлагуудыг оруулж өгөөд явж байгаа. Энэ бол өөрөө ер нь 2020 оны. Хууль нь бол уг нь 2020 оны 01 сарын 01-нээс хэрэгжихээр оруулж ирээд өгсөн байсан. Засгийн газар бол 2018 оны 4 дүгээр сард өргөн мэдүүлээд одоо хэлэлцэхгүй байж байгаад сая ээлжит бусаар батлагдсан ийм татварын хуулиуд байгаа юм. 
 
Тэгэхээр ийм бодлогыг бид нар бариад цаашдаа энэ ипотекийн зах зээлийг хөгжүүлэхэд үнэхээр одоо чухал ач холбогдолтой юм. Яагаад гэвэл энэ байгаа хүү бол дэлхийн Монголд тогтсон хүү бол дэлхийн дунджаас аваад үзэх юм бол хамаагүй өндөр байгаа шүү дээ. Тэгэхээр ийшээгээ мөнгө ороод ирэх бүрэн боломжууд байгаад байгаа. Тэгэхээр нэг зах зээлийн зарчмаар хөгжүүлэх юм бол бид нар тэр энэ олон асуудлыг шийдэх боломж бол бүрдэнэ гэж одоо бид нар үзэж байгаа гэдгийг хэлье. Түүнээс биш төсвөөс нэг 100 тэрбум төгрөг, 120 тэрбум төгрөг өгөөд л. Тэр нь ний нуугүй хэлэхэд 5, 6 мянган хүний л асуудал шүү дээ. Тэгээд энэ бол эцсийн шийдлүүд болж чадахгүй байгаа гэдгийг хэлье. 
 
Тэгээд цаашдаа энийг улам өргөжүүлэхийн тулд бид нар одоо гаднын тэр сангуудын хөрөнгүүдийг оруулж ирэх ийм нөхцөл бололцоог тодорхой хэмжээнд хангаж өгөх ёстой гэж бодож байгаа. 
 
Ж.Ганбаатар: - Ч.Хүрэлбаатар сайдад баярлалаа. С.Чинзориг сайдын микрофоныг өгье. 
 
С.Чинзориг: - Засгийн газрын үйл ажиллагааны хөтөлбөрт бол яах вэ итгэлийн зээл олгоно гээд орчихсон. Гишүүд санаачлаад тийм итгэлийн зээл олгохтой холбоотой хууль эрх зүйн орчин бүрдүүлнэ гээд тийм асуудал ярьж байгаа юм билээ. 
 
Гэхдээ би бол бас арай өөр бодолтой байгаад байдаг юм. Одоогийн Хөдөлмөр эрхлэлтийг дэмжих тухай хуулиар Л.Болд гишүүн ээ. Яг итгэлийн зээл гэж нэрлээгүй боловч энэ хөтөлбөртөө нэрийг нь өөрчлөөд итгэлийн зээл болгоод ингээд явуулчих тийм бас боломж бол манайд байгаа гэж үздэг. 
 
Хөдөлмөр эрхлэлтийг дэмжих сангаас аж ахуйн нэгж, байгууллагуудад 20, иргэнд бол 10 сая төгрөгийн жижиг зээлийг жилийн 8.4 хувийн хүүтэйгээр ХААН банк, Төрийн банкаар дамжуулан жижиг зээл олгож байгаа. Нөгөө талдаа энэ Хөдөлмөр эрхлэлтийг дэмжих сангаасаа бид энэ аж ахуй эрхлэх сонирхолтой байгаа иргэн, нөхөрлөл, хоршооллыг дэмжиж яг хөдөлмөр эрхлэлтийн албад өөрсдөө хүүгүй санхүүгийн дэмжлэг олгож байгаа юм. Хүүгүй санхүүгийн дэмжлэг. Иргэнд бол 5 хүртэлх сая төгрөгийн. Нөхөрлөл хоршоололд бол 10 хүртэл сая төгрөгийн санхүүгийн дэмжлэг олгож байгаа юм. Хүүгүй санхүүгийн дэмжлэг. Гэхдээ буцаан эргэн төлөх нөхцөлтэйгөөр хүүгүй олгож байгаа. 
 
Энэ санхүүгийнхээ дэмжлэгийг хөрөнгийг нь эх үүсвэрийг нь жаахан нэмэгдүүлж өгөөд энийгээ одоо нэгэнт одоо хүүгүй зээл олгож байгаа учраас итгэлийн зээл гээд ингээд жаахан өргөжүүлээд хүрээг нь, хамрах хүрээг нь жаахан өргөжүүлээд явахад бол бүрэн боломжтой гэж би бол тэгж үздэг. 
 
Тэр утгаараа одоогийн 2020 оны энэ үндсэн чиглэлд орсон итгэлийн зээл олгоно гэдэг бол тэр гишүүдийн санаачилсан итгэлийн зээлийг хуулийг нь батлаад гаргаад олгоно гэж байгаа тийм томьёоллоор ороогүй юм. Хөдөлмөр эрхлэлтийг дэмжих сангаас олгож байгаа тэр санхүүгийнхээ дэмжлэгийг өргөтгөөд ингээд хөтөлбөрөө өргөтгөөд хамрах хүрээг нь нэмэгдүүлээд явъя. Энийгээ одоо итгэлийн зээл гэдэг ийм нэрэн доор энэ санхүүгийн дэмжлэгийг өргөжүүлээд явъя гэсэн ийм л томьёоллоор бид оруулсан юм. 
 
Тийм учраас яг одоо тэр гишүүдийн өргөн барих гээд санаачлаад явж байгаа зүйлийг Их Хурал батлаад тэгээд 2020 онд үндсэн чиглэлд тусгаад итгэлийн зээл олгоно гэсэн ийм томьёоллоор оруулаагүй юм. Манай одоогийн байгаа Хөдөлмөр эрхлэлтийг дэмжих сангаас олгож байгаа тэр иргэнд бол 5 сая, 5 хүртэлх сая төгрөгийн. Аж ахуйн нэгж, байгууллага, нөхөрлөл хоршоодод бол 10 хүртэл сая төгрөгийн хүүгүй санхүүгийн дэмжлэг олгож байгаа. Энэ асуудлаар бид нар итгэлийн зээл гэж ингээд ийм томьёолоод ингээд оруулаад явж байгаа юм гэсэн ийм бас ойлголтын асуудал зөрүү байх шиг байна гэж тайлбар хэлж байна. 
 
Ж.Ганбаатар: - За баярлалаа. Л.Болд гишүүн тодруулах уу? Л.Болд гишүүний микрофоныг өгье. 
 
Л.Болд: - Тэгэхээр тэр ипотекийн зээл дээр бид нар уг нь маш том бодлогын өөрчлөлтийг өнгөрсөн жилийн үндсэн чиглэлд хийсэн юм. Одоо ингээд л эргээд л энэ орж байгаа томьёолол бол орон сууцны хангалтыг нэмэгдүүлэх гээд л юу гэдэг юм одоо эргээд л нэг компаниудыг дэмжээд бүх зээл санхүүжилтийн компанидаа очдог. Компани нь цаашаа маш өндөр үнээр иргэдэд цаашаа зээлээ олгодог. Ингээд баахан хоосон орон сууцууд бий болдог. 
 
Тэгэхээр энийг л зогсоож иргэд дээрээ, тэр амьдарч байгаа, өөрийнхөө газар дээр амьдарч байгаа тэр гэр хорооллын ард иргэддээ тэр зээлийг нь олгодог. Энэ чинь бол бүх дэлхийд хамгийн зөв хувилбар л байхгүй юу. 
 
Тэгээд энийгээ нэг одоо ажлын хэсэгт би орж энэ санал дээр дахиж ажилламаар байна. Тэгээд ажлын хэсэгт намайг багтааж өгөөрэй. Тэгээд энэ дээр үргэлжлүүлээд Барилгын яамтайгаа ажиллая гэж бодож байна. 
 
Ж.Ганбаатар: - Та ажлын хэсэгт багтаж байгаа. Л.Болд гишүүн. Б.Жавхлан гишүүн асуултаа асууя. 
 
Б.Жавхлан: - За баярлалаа. Тэгээд нэг ерөнхий асуулт, хоёр тодорхой асуулт байна. 
 
Ингээд жил жилийн үндсэн чиглэлүүд дээр өмнө нь ч бас хэлээд л байсан. Энэ удаа бас л харагдахгүй л байх юм. Юу вэ гэхээр энэ төлбөрийн тэнцэл, гадаад худалдааны тэнцэл, урсгал тэнцэл гээд ядаж Засгийн газраас өөрсдөө энийг удирдах ёстой шууд хамаарал бүхий ийм макро үзүүлэлтүүдээ ерөөсөө тусгаж оруулж ирэхгүй юм. Уг нь ингэж нэг том матрицаар нь бид нар харж энэ эдийн засгийнхаа хөгжлийн үндсэн чиглэл, өөрчлөлтүүд, дунд болон урт хугацааны хандлагуудаа ингэж харж томьёолж төлөвлөж явмаар санагдаад байдаг юм. 
 
Тэгэхгүй ингээд яг нөгөө салбар салбарын хөрөнгө оруулалтуудын жагсаалт, хийх ажлын ийм жагсаалтуудаа ингээд л базаад оруулж ирээд танилцуулчихдаг. Тэгээд салбар хоорондын ийм уялдаа холбоо энийгээ нэг бүтнээр нэг матриц болгож харж л явмаар байгаа юм. 
 
Тэгээд уг нь төлбөрийн тэнцлийнхээ 2020 оныхоо төсөөллийг оруулж ирээд өнөөдөр одоо ямар байгаа юм. Тухайлбал, уул уурхайн эдийн засгийн нөлөөлөл нь ямар байгаа юм, хөдөө аж ахуйнх нь ямар байгаа юм, аялал жуулчлал нь ямар байгаа юм, үйлчилгээний салбар нь ямар байгаа юм. Тэгээд энэ 2020 оны үндсэн чиглэл хэрэгжсэнээр энэ төлбөрийн тэнцэл дээр ямар эерэг өөрчлөлтүүд гараад уул уурхайгаас хамаарал нь багасаад хөдөө аж ахуйн салбарынх нь өсөлт нь ингэж эерэг өөрчлөлтүүд гараад ингэж ийм ийм болох юм аа гэсэн ийм нэг ерөнхий матрицаар нь оруулж ирэх, өөрчлөлт хийх боломж байгаа юу? Нэг ийм ерөнхий асуулт байна. 
 
Хоёрдугаарт нь, нэг ийм зүйл байгаа юм. 2018 оны төсвийн гүйцэтгэлийг ингээд харж байхад ашигтай гарсан. Энэ бол сайн хэрэг. Төсвийн яг зардал тал дээрээ 871.0 тэрбум төгрөгийн хэмнэлттэй байгаа гэж байгаа. Тэр дотроо хөрөнгө оруулалт. Хөрөнгө оруулалтын төлөлт бол 680.0 тэрбум байсан. Гүйцэтгэл нь 578.0 тэрбум гээд. 102.0 тэрбум төгрөгийн хөрөнгө оруулалт одоо хэмнэсэн гэх үү, эсвэл одоо тасарсан гэх үү. Ямар ч байсан энийг эргэж нэг харахгүй бол одоо төсвийн хөрөнгө оруулалтын гүйцэтгэл ингэж одоо тасарч гарахад төрийн зохион байгуулалт, хурд дутуу, эсвэл энийг гүйцэлдүүлэх хувийн хэвшлийн даац нь хүрсэнгүй юу. 
 
Ирэх онд мөн одоо энэнээс багагүй хэмжээний хөрөнгө оруулалтууд төлөвлөгдөж орж ирж байгаа. Тэгэхээр дахиад ийм эрсдэл, ийм гүйцэтгэл гарахгүй байх ямар ажлууд хийгдэх вэ. Ийм эрсдэлүүд одоо гарч болзошгүй байх вий дээ гэсэн ийм болгоомжлол байна. Энэ дээр бас хариулт сонсъё гэж бодлоо. 
 
Гуравдугаарт, энэ Дарханы төмөрлөгийн асуудал шүү. Үндэсний хөгжлийн газрын Б.Баярсайхан дарга хариулаарай. Худлаа ярьж болохгүй шүү. Энэ Дарханы төмөрлөгийн үйлдвэрийн концессын гэрээ танай вэбсайт дээр ил байгаа. Олон нийтэд ил байгаа. Тэр гэрээн дотор энэ концессын гэрээгээр металлургийн цогцолборыг барьж байгуулна л гэсэн байгаа болохоос биш Дарханы төмөрлөгийн үйлдвэрийн эзэмшиж байгаа лиценз бүхий тэр газруудаас, орд газруудаас ингээд олборлолт хийгээд экспортод гаргаад байна гэсэн ямар ч заалт, зохицуулалт байхгүй. Гэтэл 2010 оноос хойш маш их хэмжээний олборлолт, экспорт хийгдсэн байгаа. Одоо ч өдөр шөнөгүй хийгдэж байгаа. 
 
Энэ дээр төрөөс ямар нэг хяналт байна уу? Та ажлаа авснаас хойш энэ гэрээнийхээ дагуу хэдэн удаа ямар хяналт тавьсан бэ? Ганц ч хяналт тавиагүй байгаа. 
 
Ж.Ганбаатар: - Минутаа авах уу? Б.Жавхлан гишүүний микрофоныг өгье. 1 минут. 
 
Б.Жавхлан: - Та тэгэхээр хяналт тавьж байгаа, одоо эсвэл тавих гэж байгаа, эсвэл тайлангаа ирүүлдэггүй гэж битгий тийм худлаа яриарай. 
 
4 сарын 18-ны өдөр Дарханы гурван гишүүн бланк дээрээ бичиг бичээд Ерөнхий сайдад хүргүүлсэн байгаа. Энэ талаар асуулга явуулсан. Их Хурал дээр сонсъё гээд. Энэ долоо хоногт хуулийнх нь сарын хугацаа дуусаж байна. Энэ долоо хоногт чуулганаар төлөвлөгдсөн ажлуудыг харахад энэ талаар юу ч байхгүй байна лээ. Ингээд хууль зөрчөөд эхлэх нь. 
 
Энэ тайлангаа Улсын Их Хурал дээр олон нийтийн өмнө хэзээ тавих вэ? 2010 оноос хойш энэ гэрээнийхээ дагуу энэ компани нь хэдэн төгрөгийн хөрөнгө оруулалт хийгээд металлургийнхаа цогцолборыг одоо өөрчлөлт оруулсан юм бэ? 2010 оноос хойш хэдэн сая долларын хүдрийн экспорт хийсэн бэ? Энэ асуултуудад маш тодорхой хариулт өгнө үү. 
 
Ж.Ганбаатар: - Үндэсний хөгжлийн газрын дарга Б.Баярсайхан дарга асуултуудад сайн бэлдэж байгаарай. Эхлээд Сангийн яам. Ч.Хүрэлбаатар сайдын микрофоныг өгье. Гадаад худалдааны тэнцэл, төлбөрийн тэнцлийн талаар. 
 
Ч.Хүрэлбаатар: - Би энэ Б.Жавхлан гишүүний энэ хөрөнгө оруулалт, төсвийн санхүүжилттэй холбоотой асуулт дээр хариулт өгье. 


Энэ дээр 2018 онд хөрөнгө оруулалтын ажил тааруу явсан. Энэ дээр одоо Засгийн газрын алдаа голлож нөлөөлсөн гэж би хэлмээр байгаа юм. Тендерүүдийг удаан зарласан. Цаг хугацаанд нь зарлаагүй. Хойш нь уясан, татсан. Дараа нь одоо яг ний нуугүй хэлэхэд би буруу санаагүй байх. 2018 оны 12 дугаар сар эхэлж байхад хөрөнгө оруулалтын ажлыг явц 53.0 хувьтай л байсан. Тэгээд оны төгсгөлдөө 93. 40 хувиар. 
 
Үүнийг уг нь одоо түрүүн тэр 93 гэхээр чинь 7 хувь бол дутуу санхүүжилтүүд гэсэн үг. Зарим байгууллага нь хөрөнгө нь төсөв дээр хураагдсан. Зарим нь баталгаа гаргаж өгөөд явсан ийм байгаа. 
 
Тэгэхээр энэ алдааг бид нар энэ 2019 онд гаргахгүйн тулд дахиад л Засгийн газар болгон дээр бид нар анхааруулж хэлж явцыг нь байнга хэлж байгаа. Сангийн яамны зүгээс. Тендер зарлаад л тэдэн хувьтай байна. Хөрөнгө оруулалтын ажил тэдэн хувьтай байна. Энийгээ одоо ингэж шуурхайл гээд ингээд явж байгаа. 
 
Нөгөө дараагийн бас нэг асуудал бол одоо жишээлбэл энэ 2019 оны төсвийн хөрөнгө оруулалтыг хэрэгжүүлээд явж байхад Улаанбаатар хотод бас нэг дахиад хүндрэл гараад эхэлсэн. Яг өнөөдрийн байдлаар 19 обьект. Төсөв дээр суусан 19 обьект газрын асуудал шийдэх боломжгүй гэсэн ийм байдалтай байгаа. 19 обьект дээр. Тэгээд харахаар дандаа сургууль, цэцэрлэгүүд. 
 
Тэгээд газрын асуудал одоо тухайн үедээ шийднэ, асуудалгүй л гээд байдаг. Бараг шийдчихсэн гээд л байсан. Яг одоо ирээд ажлыг нь хийх болгоод шахаад эхлэхээр газар байхгүй гэдэг ийм байдал, тайлбар өгөгдөөд явж байгаа. Энэ бол дахиад л оны төгсгөл дээр энэ хөрөнгө оруулалтын ажил дутсан, удаан байна, гүйцэтгэл дутуу байна гэдэг ийм шүүмжлэлд орно. Тэгээд ийм 19 обьект бол дутуу байгаа гэдгийг. Газаргүй гэдэг зүйл байгаа. Хөдөө орон нутгууд дээр газрын асуудал бол зүгээр. Ихэнх ажлууд бол хөдөө орон нутагт хийгдсэн. Санхүүжигдээд явж байгаа. 
 
Б.Жавхлан гишүүний хэлж байгаа зүйлтэй санал 100 хувь нэг байна. Энэ үндсэн чиглэл, эдийн засгийн төсвийн хүрээний мэдэгдлийг бид нар хийхдээ эдийн засгийг аль болохоор их олон талаас нь харахыг хичээдэг. Зөвхөн Монголынхоо нөхцөл байдлаас гадна худалдааныхаа гол партнёруудтай эдийн засгийн нөхцөл байдал ямар байх юм, төлөв нь ямар байх юм гэдгийг бид нар байнга харж үзэж явдаг. Тэгээд хийдэг. Төлбөрийн тэнцэл ямар байх юм. Худалдааны алдагдал эерэг байх юм уу, алдагдалтай байх юм уу. Хөрөнгө оруулалтын урсгал ямар байх юм. Хөрөнгө орж ирлээ гэхэд яг ямар ямар салбар дээр хөрөнгө оруулалт орж ирэх вэ гээд энэ бүгдийг бид нар Сангийн яам одоо харж хичээж тусгаж ажилладаг гэдгийг бид хэлье. 
 
Одоо жишээлбэл хөрөнгө оруулалт гэхэд чинь л бид нар томоохон компаниудтай нь манай яам…/минут дуусав/
 
Ж.Ганбаатар: - Үндэсний хөгжлийн газрын дарга Б.Баярсайхан асуултад тодорхой хариулаарай. Яг асуултуудад товч товч тодорхой. Таны наад микрофон ажиллахгүй. Тэр 3 юм уу, 4 дүгээр микрофон дээр оччих. 4 дүгээр микрофоныг өгье. 
 
Б.Баярсайхан: - Та бүхэнд энэ өдрийн мэндийг хүргэе. Б.Жавхлан гишүүний асуултад хариулъя. 
 
Үндэсний хөгжлийн газар Төр, хувийн хэвшлийн түншлэлийн хуулийг хэрэгжүүлж ажиллаж байгаа. Энд 2016 онд Үндэсний хөгжлийн газар байгуулагдаад. Хуучин Хөрөнгө оруулалтын газраас энэ гэрээ шилжиж ирсэн байгаа. Энэ гэрээ нь Дарханы төмөрлөгийн үйлдвэрийн үйл ажиллагаа, хүчин чадлыг жилийн 300 мянган тоннд хүргэх өргөтгөл, техник, технологийн шинэтгэл хийж үйлдвэрийн хүчин чадлыг нэмэгдүүлж төмрийн хүдэр боловсруулж төмөрлөгийн цогцолбор байгуулж эцсийн бүтээгдэхүүн гаргах гэсэн ийм төсөл байгаа. 
 
2014 оны 4 сарын 04-нд шинэчлэн сайжруулах, барих, ашиглах, шилжүүлэх гэсэн ийм концессын шууд гэрээ QSC гэдэг компанитай хийгдсэн байгаа юм. 
 
Бид нар энэ ажлыг хүлээж авснаас хойш энэ гэрээн дотор бас 3 цахилгаан дамжуулах агаарын шугамын өргөтгөл, дэд станцын хамт барих, мөн 95 километр хатуу хучилттай авто зам, мөн төмөр замын 33.4 километр төмөр зам, ачиж болох терминалын хамт барих гэсэн ийм дэд бүтэц барих ийм 3 концессын дэд гэрээтэй. Бүгдээрээ тухайн үедээ барих, ашиглах, шилжүүлэх ийм гэрээ байсан боловч сүүлдээ 2016 оны 7 сард барих, шилжүүлэх гэсэн ийм гэрээнд өөрчлөлт оруулснаас болж энэ дээр бас хууль хяналтын байгууллага ажиллаад явж байгаа. Шүүх явж байгаа. 
 
Үүнээс гадна Үндэсний хөгжлийн газар дээр 2018 оны 12 сард энэ хэрэгжилтийн талаарх тайланг гаргасан. Ерөнхийдөө одоогийн байдлаар энэ гүйцэтгэлийн хувь 75.0 хувьтай гэсэн маягаар бид нар дүгнээд байгаа. Сая 4 сард Дарханы нэр бүхий гишүүдээс энэ санал, агуулга тавигдаад бид нар энэ салбарын яам, Уул уурхай, хүнд үйлдвэрийн яамтай энэ талаар зөвлөлдсөн. Тэгээд хамтарсан ажлын хэсэг байгуулж газар дээр нь ажиллахаар ингээд бэлтгэл ажлыг хангаад явж байгаа. 
 
Гэхдээ одоо хуулийн хүрээнд энэ санал, асуулгыг хариулт хийх ёстой тул энэ долоо хоногт одоо бид нар энэ байгаа нөхцөл байдлаар нь хэрэгжилтийн талаарх тайланг хүргүүлье гэж бодож байна. Ингэж ажиллаж байна. 
 
Ж.Ганбаатар: - Б.Жавхлан гишүүнд 1 минут өгье. Б.Жавхлан гишүүн тодруулна. 
 
Б.Жавхлан: - Б.Баярсайхан дарга аа. Та одоо ингээд л тойроод зугтаагаад байгаа шүү. Танай вэбсайт дээр энэ гэрээ чинь ил байж байгаа шүү дээ. Маш тодорхой байж байгаа. Монголын ард түмэн энийг чинь бүгд уншиж байгаа. Бүгд харж байгаа. 
 
Би тэгээд түрүүн асуусан шүү дээ. Энэ гэрээний ямар заалт, зохицуулалтаар энэ концессыг хэрэгжүүлж байгаа компани нь тэр лиценз бүхий орд газруудаасаа хүдрийн экспорт хийгээд байгаа юм бэ? Энийг Монголын төр хянаж байна уу? Энэ чинь өмчлөл нь төрийнх, улсынх хэвээрээ байгаа шүү дээ. Одоо менежментийн гэрээ гэж ойлгох уу, юу гэх вэ одоо. Концессын гэрээ ч юм шиг, эсвэл одоо менежментийн гэрээ ч юм шиг нэг. Ямар заалт, зохицуулалтаар ийм экспорт хийгээд байгаа юм. 2010 оноос хойш хичнээн сая долларын экспорт хийсэн юм. Тэгээд зөрүүлээд хэдэн, одоо ямар хэмжээний хөрөнгө оруулалтаар саяын таны тэр…/минут дуусав/
 
Ж.Ганбаатар: - Уул уурхайн яамнаас дараа нь хариулна шүү. Уул уурхайн яамнаас хэн байна? Та бэлдэж байгаарай. 4 дүгээр микрофоныг дахиад өгье. Б.Баярсайхан даргын микрофон. 
 
Б.Баярсайхан: - Яг энэ гэрээний хэрэгжилтийн талаар ерөнхийдөө Уул уурхай, хүнд үйлдвэрийн яамтай ажлын хэсэг байгуулаад тэгээд энэ тал дээр яг нарийвчилсан тайлан гаргаж ажиллая гэж зөвшилцсөн байгаа. Энэ дагуу ойрын хугацаанд одоо энэ ажлын хэсгийг гаргаад газар дээр нь нөхцөл байдлыг судалж гишүүдийн асуулгын хариуг явуулна гэж бодож байна. 
 
Ж.Ганбаатар: - Хэний зөвшөөрлөөр төмрийн хүдэр зөөгөөд байгаа юм бэ гээд л хоёр гурван удаа тодорхой асуугаад байх юм. Тэгээд гэрээний биелэлтэд энд ямар зүйл, заалт дээрээс тэр төмрийн хүдэр зөөгөөд байгаа юм бэ гээд л хоёр гурав асуугаад байна шүү дээ. Тэнд хариулт байна уу? Бусад ажил нь явахгүй тэгээд ганцхан төмрийн хүдрийг нь зөөгөөд байдаг нь ямар учиртай юм. 
 
Уул уурхай, хүнд үйлдвэрийн яамны. 5 номерын микрофоныг өг дөө. 
 
Б.Анхбаяр: - За сайн байцгаана уу? Та бүхэнд энэ өдрийн мэндийг хүргэе. Уул уурхай, хүнд үйлдвэрийн яамны Хүнд үйлдвэр, газрын тосны бодлогын хэрэгжилтийг зохицуулах газрын дарга Б.Анхбаяр. 
 
Дархан, Сэлэнгийн бүсэд хар төмөрлөгийн цогцолборыг дэд бүтцийн хамт барьж байгуулах төсөл нь бол Засгийн газрын үйл ажиллагааны хөтөлбөрт тусгагдсан ийм ажил байгаа. Үүн дээр яг одоогийн байдлаар бол Дархан төмөрлөгийн үйлдвэр ХК нь 2018 онд төслийн бүтээн байгуулалтад нийт 8.6 тэрбум төгрөгийн хөрөнгө оруулалтыг хийсэн байгаа. Үүнд, 
 
Нэгдүгээрт, шанаган зуухны угсралтад 2.2 тэрбум, усан хөргөлтийн цамхагт 413 гэх мэтчилэн одоо ингээд хөрөнгө оруулалтыг хийсэн байгаа. 
 
Б.Жавхлан гишүүний асуулттай холбоотойгоор лицензийг яг хэн, ямар албан тушаалтан олгосон талаарх мэдээллийг танд дахиж тодруулж мэдээлэл хүргэе. 
 
Ажлын хэсгийг байгуулахаар одоо Сангийн яам болон Зам тээврийн яам, Үндэсний хөгжлийн газар, Уул уурхай, хүнд үйлдвэрийн яам болон төрийн бус байгууллагуудын хамтарсан ажлын хэсгийг байгуулж энэ сардаа багтааж байдал дээр нь очиж танилцахаар ажиллаж байна. 
 
Ж.Ганбаатар: - Б.Жавхлан гишүүний асуултад тодорхой хариулж чадахгүй байна шүү. Хариултаа бэлдээрэй. За. 
 
Б.Анхбаяр: - За ойлголоо. 
 
Ж.Ганбаатар: - Тэгээд дарга нар чинь байхгүй байна шүү дээ. Тэгээд сайд чинь хаана байна? Дэд сайд чинь хаана байна? 1 минут байхгүй. Уучлаарай. Я.Содбаатар гишүүн асуултаа асууя. Я.Содбаатар гишүүн. 
 
Я.Содбаатар: - Гишүүдийнхээ энэ өдрийн мэндийг дэвшүүлье. Тэгэхээр үндсэн чиглэлийг их чухал 2020 оны үндсэн чиглэл болчхоод байна л даа. Яагаад гэхээр Засгийн газрын 4 жилийн ажлаа дүгнэх жил. Тэр утгаараа энэ үндсэн чиглэлийг ирэх оны төсөвтэй уях асуудал бол их чухал байгаа. Сая бид нар 2018 оны үндсэн чиглэлийг хэлэлцэхэд Байнгын хорооноос 5 чиглэлээр дүгнэлт гаргасан. Энэ 5 чиглэлийг бас үндсэн чиглэлийг боловсруулахдаа би Засгийн газрыг анхаарсан байх аа гэж бодож байна. Тийм учраас энэ үндсэн чиглэлийг хэлэлцэх явцдаа төсвийн төсөөлөлтэй, төсөвтэйгөө уях тал дээр нэлээн анхаарах ёстой юм байна гэж нэгдүгээрт санал байна. 
 
Хоёрт, энэ хэд хэдэн салбарын зүйлүүд байна. Атрын IV аяныг эхлүүлнэ гэж бичсэн байх юм. Ч.Улаан сайд аа, энэ дээр ямар яг ийм шийдвэр албан ёсоор гарсан юм уу. Энэ одоо ямар зүйлийг гаргаад биччихэв гэж. 
 
Хоёрт, энэ Тавантолгойн ашиглалтыг өргөжүүлэх, хүчин чадлыг нэмэгдүүлэхээр хувийн хөрөнгө оруулалт 1 их наяд төгрөг хийнэ гээд бичсэн байх юм. Сангийн яам энэ Уул уурхайн яам Тавантолгой дээр, одоо Эрдэнэс Тавантолгой дээр хийх гэж байгаа юм уу, эсвэл хувийн Энержи Ресурс дээр хийх гэж байгаа юм. 1 их наяд төгрөгийн хөрөнгө оруулалтыг ямар зорилгоор хаанаас ороод ирэв гэж. 
 
Шивээ Овоо, Багануурын нүүрсний уурхайн хүчин чадлыг өргөтгөж нэмэгдүүлэх, санхүүжилтийг шийдвэрлэх ажлын явц 100 хувьтай байна гэж байна. Ард талд нь ямар нэгэн хөрөнгө мөнгө тавиагүй байгаа. Тэгэхээр зөвхөн санхүүжилтийг нь шийдвэрлэх үйл явцыг нь бичсэн юм уу. Ерөөсөө хоёр уурхайг өргөтгөх ажил нь энэ онд, 2020 онд эхлэх үү, үгүй юу? Эхлэхгүй бол одоо тэр яриад байгаа эрчим хүчний бусад одоо энэ Амгаланг өргөтгөх, II-ийг өргөтгөх, III цахилгаан станцыг өргөтгөх, бусад цахилгаан станцуудын өргөтгөлтэй холбоотой хүссэн хүсээгүй энэ асуудал босож байгаа. Тийм учраас 2020 оноос хэтрүүлэхгүй энэ уурхайнуудыг Шивээ Овоо, Багануурын уурхайн өргөтгөлийг хийхгүй бол бид нар нүүрсний тээвэрлэлт хүндрэл учирна. Тийм учраас энийг ямархуу байдлаар үзэж байгаа юм бэ гэж. 
 
Хангимандал-Зүүнбаянгийн төмөр зам, Тавантолгой-Зүүнбаянгийн төмөр хоёулаа тусаагүй байна. Үндсэн чиглэл дээр. Ялангуяа Тавантолгойн төмөр замын асуудлаар сая Засгийн газрын шийдвэр гараад үндэсний бүтээн байгуулалт байдлаар эхэлнэ гээд хөрөнгө мөнгө босгоод гаргаад тавьж байх шиг байгаа юм. Энэ ондоо ажил нь эхэлнэ гэж ойлгосон. Ирэх онд энэний бас энэ чиглэл дээр ямар нэгэн зүйл орохгүй юм уу? 
 
Хангимандал-Зүүнбаянгийн төмөр замыг бид нар яаралтай барих зайлшгүй шаардлагатай байгаа. Эрээнээр авч байгаа ачаа эргэлт гацаатай байгаа. Цаашдаа ч хязгаарлалт үргэлжилнэ. Бүгд Найрамдах Хятад Ард Улсад болох Өвлийн олимптойгоор энэ хязгаарлалт цаашид ч үргэлжилнэ. Тийм учраас бид нар энэ Хангимандалын, Зүүнбаянгийн чиглэлийн төмөр замаа эхлүүлж байж. Тэр чинь нурмаг ачааг доош нь авах зайлшгүй шаардлага гарч байгаа. 
 
Тэгэхээр энэ чиглэлээр үндсэн чиглэлд бас үг өгүүлбэр алга гэж. Дараагийн нэг юу нь бол энэ жуулчдын тооны өсөлт хувь гээд 15-аас доошгүй хувиар гэхээр 75 мянга. Одоо нэг 500 мянган хүн авч байгаа гэхээр 75 мянгаар өснө гэсэн байх юм. Яг мэргэжлийн байгууллага ийм санаатай байгаа юм уу? Гэтэл Засгийн газрын үйл ажиллагааны хөтөлбөрийн 4 жилийн зорилтод 1 саяд хүргэнэ гээд бичсэн байж байгаа. Сүүлийн үед сайд, Байгаль орчин, аялал жуулчлалын сайд 1 саяд хүргэнэ гэсэн зүйл яриад байгаа. 2020 онд бол одоо яг энүүгээр байх юм бол 610 мянга л болох юм байна. Манай жуулчдын тоо. 
 
Бусад жуулчдын тоог нэмэгдүүлэх, дэд бүтцийн чиглэлээр бол нэлээн ажлууд хийгдсэн шүү дээ. Зөвхөн одоо Зам, тээврийн яаман дээр гэхэд энэ жил гэхэд 130 гаруй мянган шинэ суудлын орон зай үүсэж байгаа. Тэгэхээр энэ тоог ямар тоогоор гаргаж ирээд та нар 75 мянгаар жуулчдын тоог нэмэгдэнэ гээд авчихав аа? 
 
Ер нь энэ Байгаль орчин, аялал жуулчлалын яам аялал жуулчлалын талаар баримтлах, төрөөс баримтлах бодлогын баримт бичгийг хэзээ оруулж ирэх вэ? Боловсрогдож байгаа зүйл байгаа юу? Энэ бодлогын баримт бичиг орж ирэх юм бол Монгол Улсад энэ аялал жуулчлалын салбар аль бүс нутагтаа хаанаа ямар зүйлээр хөгжүүлэх чиглэлээр бас их тодорхой зүйл гарах юм. Тийм учраас энэ цаас үзэг, баримт бичгийг…/минут дуусав/
 
Ж.Ганбаатар: - 1 минутаа дараа нь авах уу? Тийм ээ. Асуултуудад хариулъя. Тэр Байгаль орчны яамнаас нэлээн тодорхой асуултууд асуусан. Ц.Цэнгэл сайд бэлдэж байгаарай. Эхлээд Сангийн сайд Атрын IV аян явах уу? Ч.Улаан сайд. Уучлаарай. За Ч.Улаан сайдын микрофоныг өгье. 
 
Ч.Улаан: - Энэ жил атар газар эзэмшсэний 60 жилийн ой тохиож байгаа. Тариаланчдын улсын зөвлөгөөн дээр ярилцаад энэ жил одоо атрын 60 жилийн ой угтсан ажлынхаа хүрээнд ер нь газар тариалангийн салбарынхаа дараагийн хөгжлийн үе шатны зорилтыг тодорхойлъё гэсэн ийм байр суурь дээр санал нэгдсэн. Тэр нь бол одоо Атрын IV аян байх юм байна гэж бид нар бас төсөөлж байгаа. Ингээд энэ жилдээ бид нар бодлого чиглэлээ гаргаж ажиллана. 
 
Ер нь Атрын IV аян гэдэг бол энэ газар тариалангийн салбарын эрчимжсэн хөгжлийн үе байх юм гэсэн ийм төсөөлөлтэй байна. Энэ чиглэлээр ингээд оны эцэс дээр бид нар бодлого чиглэлээ тодорхой болгочихно гэсэн төсөөлөлтэй байгаа. Ингэснээр ирэх жилээс энэ газар тариалангийн салбарын хөгжлийнхөө шинэ үеийг эхлүүлэх тодорхой ажлуудыг бас эхлүүлнэ гэсэн байдлаар бид нар үндсэн чиглэлд Атар IV аяныг эхлүүлнэ гэсэн зорилтыг дэвшүүлсэн байгаа юм. За баярлалаа. 
 
Ж.Ганбаатар: - Тавантолгойн асуудлаар Б.Ганхуяг дарга. Б.Ганхуяг дарга тэр 3 юм уу, 4 дүгээр микрофон дээр очиж суугаад. Дараа нь тэр Шивээ-Овоон асуудлаар Уул уурхайн яам болоод Эрчим хүчний яам уялдаатай хариулаарай. 
 
Б.Ганхуяг дарга хурдхан явчихаарай. Хэд байна? 4 дүгээр микрофоныг өгье. 4 дүгээр микрофон. 
 
Б.Ганхуяг: - Энэ өдрийн мэндийг хүргэе. Би энэ үндсэн чиглэлтэй холбоотой Тавантолгой дээр төсөв тавьсан байсныг сая харлаа. Би сайн ойлгохгүй байна. Яагаад юм гэхээр Эрдэнэс Тавантолгой хувьцаат компани техник, эдийн засгийн үндэслэлээ шинэчлээд явж байгаа. Шинэчлэлийн хүрээнд түрүү жил 2018 онд Улсын Их Хурлаас 73 дугаар тогтоол, Засгийн газраас нэлээн хэдэн тогтоол гаргаад энэ Тавантолгойн хөгжлийг цогцоор нь авч үзэх, IPO-гоос хөрөнгө босгож дунд болон урт хугацааны хөрөнгийг санхүүжүүлэх, анхны хөрөнгө оруулалтын зарим төслүүд, ялангуяа энэ Тавантолгой-Зүүнбаянгийн чиглэлийн төмөр замыг санхүүжүүлэх Засгийн газрын 135 дугаар тогтоол гараад энэ тогтоолын хэрэгжүүлэх хүрээнд бид ажлын хэсэг байгуулаад эхний санхүүжилтийг хийгээд явж байгаа. 
 
Тавантолгой-Гашуунсухайтын чиглэлийн төмөр замын аудитлагдсан тайлан одоо байгаа суурь болон барилга байгууламжийн бүтцийн асуудал дээр бид судалгаа хийгээд ямар түвшинд байгаа гэдгийн мэдээллийг нь авсан. Хоёр дахь шатны санхүүжилтийг хийх ажлыг бид бэлтгэл ажлын хүрээнд хангаад явж байгаа. 
 
Бусад дагалдах болон хамаарал бүхий санхүүжилтийн асуудлыг Тавантолгой өөрөө IPO болон бусад хөрөнгө оруулалтын компаниудтай хамтарсан байдлаар шийдүүлэхээр явж байгаа. Засгийн газраас ямар нэгэн байдлаар хөрөнгө татан төвлөрүүлж санхүүжүүлэх ийм үүрэг хүлээгээгүй байгаа. 
 
Ж.Ганбаатар: - Шивээ-Овоо, Багануурын уурхай, тэр III, IV цахилгаан станцын өргөтгөлийг холбоотойгоор нүүрсний нийлүүлэлт хангалттай юу гэсэн. Ямар уялдаатай ажиллаж байна гэж. Т.Гантулга сайд. 4 дүгээр микрофоныг өгье. 
 
Т.Гантулга: - Та бүхэнд өдрийн мэнд хүргэе. Ер нь бол Уул уурхайн яам бас энэ нүүрснийхээ уурхайн бодлогын талаар бас байр сууриа илэрхийлэх байх. 
 
Ерөнхийдөө энэ дээр ялангуяа Ч.Хүрэлбаатар сайд манай Эрчим хүчний сайд байсан хүн сайн мэдэх байх. Эх үүсвэрүүдийг нүүрсээр хангах асуудал бол энэ хоёр уурхай хариуцдаг. Байдал бол уурхай дээр хүнд байгаа. Яагаад гэвэл парк шинэчлэл байхгүй. Нэлээн урт хугацааны зээлүүд хүндэрсэн. Шивээ-Овоогийн нүүрсний уурхай дээр одоо байнгын нуралттай. Энэ төвөгтэй асуудал бол байгаа. Тэгээд энэ дээр бид нар Багануурын нүүрсний уурхай. Нэг сайн юм нь бол хоёр уурхайн өргөтгөлийн техник, эдийн засгийн үндэслэлүүд бүгд хийгдсэн байгаа. 
 
Бид нар манай яамны зүгээс энэ хоёр уурхайг дэмжиж ямар ч байсан нэг 250 орчим тэрбум төгрөгийг үндсэн чиглэлд тусгаж өгсөн байгаа. Тэгэхдээ Эрчим хүчний яам бол өөр хувилбарууд бас хайж байгаа. Тухайлбал, Бөөрөлжүүтийн уурхайг түшиглээд энэ дээр хувийн хэвшлийн 2 компани шинэ эх үүсвэр хайж эхэлж байгаа. Нэг компани бол яах вэ төмөр замынхаа зөвшөөрлийг авчихсан. Энийг Эрчим хүчний яам бодлогын хувьд дэмжиж ажиллаж байгаа. 
 
Ж.Ганбаатар: - Аялал жуулчлалын яамны дэд сайд Ц.Цэнгэл. Ц.Цэнгэл даргын микрофон өгье. 1 дүгээр микрофон ажиллах байх. Төрийн нарийн бичгийн дарга. 
 
Ц.Цэнгэл: - Я.Содбаатар гишүүний асуултад хариулъя. 2018 онд нийт 529 мянган гадаадын жуулчид ирсэн нь урд оныхоос 10.4 хувиар нэмэгдсэн байгаа юм. Бид нар төсөөллөөрөө бол одоо энэ 2019 онд 600 гаруй мянга болно гэсэн. 15.0 хувиар өснө гэсэн ийм төсөөлөлтэй явж байгаа. Энэ юунаас шалтгаалах вэ гэвэл өнөөдөртөө ер нь бол манай яам бол бодлогынхоо түвшинд 2020 он гэхэд сая жуулчин авна гээд байгаа. Энэ сая жуулчин авахад манай Гадаад хэргийн яам, хил орчмын виз даруулах асуудал, хил дээр орж ирсэн онгоцны буудал, вагон буудал дээр визийг хурдан даруулах асуудал, хил орчмын визийг бий болгох асуудлууд хөнгөвчлөөд яваад ирэх юм бол энэ ер нь бол жуулчдын тоо нааштай явах ийм хандлага байгаа. 
 
Дээр нь чартер рейс, Иргэний нисэхийн ерөнхий газартай бид нар бас ярина гэж бодож байгаа. Чартер рейсүүдээ л хийх юм бол манай улсыг зорих долоо хоногтоо нэг юм уу, 10 хоногтоо нэг яваад байх. Энэ бүхэн цаашдаа нэмэгдэх ийм бололцоотой гэж үзэж байгаа. 
 
2015 онд үндэснийхээ хөтөлбөрийг бид нар батлуулаад одоо тэр хэрэгжилтийг нь хангаад л явж байгаа. Өнгөрсөн жил бид нар гол маршрут чиглэлүүдээ ингээд тогтоосон. Энэ чиглэлүүдийн хүрээнд одоо саалиа бэлтгэхээр саваа бэлд гэхээр бид нарын дэд бүтэц үнэхээрийн одоо, дэд бүтцээс болоод энэ асуудал бас нэлээн хүндэрдэг. Ихээхэн хэмжээний жуулчин ирэхээр сав суулга одоо ялангуяа хөдөө орон нутагт одоо зочид буудал хангамж хүрэлцэхгүй ийм юм бол байдаг. 
 
Ер нь бол бид нар Шихихута Нууц товчоо түүхэн аялал жуулчлалын цогцолбор Хэнтийн Норовлин гээд л. Дарьгангийн зусланг одоо орчин үед нийцсэн амралтын цогцолбор болгоно гээд ийм ийм төлөвлөгөөнүүд 2019-2020 онд тавигдаад явж байгаа. Тэгээд энэ цаашдаа одоо бид нар хэд хэдэн байгууллагатай зөвшилцөөд явах юм бол сая орчим жуулчин 2020 онд авах тийм төлөвлөгөөтэй яваа л гэдгийг хэлмээр байна. 
 
Ж.Ганбаатар: - Өглөө ажлын хэсгийн нэр дуудагдсан хүмүүс яг сууж байгаарай. Хүмүүс асуулт асууна шүү. Яг эндээс дуудагдсан ажлын хэсгийн гишүүд бүгдээрээ сууж байгаарай. Я.Содбаатар дарга тодруулах уу? Та. Төмөр замын талаар. Л.Халтар сайд 4 дүгээр микрофон дээр. 4 дүгээр микрофоныг өгье. 
 
Л.Халтар: - Та бүхэнд энэ өдрийн мэнд хүргэе. Я.Содбаатар гишүүний асуултад хариулъя. Зүүнбаян-Хангийн чиглэл. Засгийн газар дээр энэ асуудлыг хэлэлцсэн. Тогтоол гарсан. Зүүнбаян-Хангийн чиглэлийн төмөр замыг барьсан нөхцөлд эхний ээлжинд одоо үйлчилж байгаа Монгол-Оросын хувь нийлүүлсэн Улаанбаатар төмөр замын үргэлжлэл байх асуудал яригдаад Төмөр замын удирдлага ерөнхий хороонд чиглэл өгсөн. Оросын талтайгаа энэ асуудлыг яриад хэрвээ Оросын талаас Улаанбаатар төмөр замдаа энэ чиглэлд төмөр зам барихад нь хөрөнгө оруулалтын асуудлыг нь шийдье гэсэн ийм шийдэл ирвэл асуудлыг цааш нь үргэлжлүүлж ярилцъя. Хэрвээ Оросын талаас тодорхой хариу өгөхгүй бол дараагийн шатны арга хэмжээндээ оръё гэсэн ийм шийдэл дээр байж байгаа Хангимандалын чиглэл. 
 
Тавантолгой-Зүүнбаянгийн асуудал дээр хоёрдугаар асуудал байна. Зүгээр энэ үндсэн чиглэл дээр санал авах үед Тавантолгой-Зүүнбаянгийн асуудал бол хараахан сөхөгдөөгүй байсан. Хожуу орж ирсэн. Ажил бол эрчимтэй явагдаж байна. 2019 оны 5 сарын 24-нд Тавантолгой-Зүүнбаянгийн төмөр замын ажил эхлэхээр үндсэндээ шийдвэр гарсан. Монгол Улсын Засгийн газраас гарах ёстой бүх шийдвэрүүд одоо гарсан. Эрдэнэс Тавантолгой компаниас сая Б.Ганхуяг захирал хэллээ. Монголын төмөр зам компанид эхний 156.3 тэрбум төгрөгийн санхүүжилт хийгдсэн. Ингээд 5 сарын 24-нд ажил эхэлнэ. 
 
Цаашдаа хэрвээ шаардлагатай бол бид нар энэ үндсэн чиглэлд эдгээр асуудлуудыг тусгаад явах шаардлагатай гэж үзэж байна. Анхаарал тавьсанд баярлалаа. 
 
Ж.Ганбаатар: - Я.Содбаатар гишүүний микрофоныг өгье. 1 минут. 
 
Я.Содбаатар: - Би ийм л зүйлүүд асуугаад байгаа юм л даа. Энэ 2020 оны үндсэн чиглэл бол Засгийн газрын үйл ажиллагааны дөрвөн жилийн ажлын сүүлийн жил байгаа юм. Тийм учраас манай салбарын яамд энэ Засгийн газрын үйл ажиллагааны дөрвөн жилийн хөтөлбөрт орсон зүйлүүдээс үндсэн чиглэлд юу дутуу үлдээв ээ, юуг нь буруу томьёолоод юм уу, ороогүй байгаа юм бэ? Тавьж байгаа тэр зорилт юунууд дээр нь нягталж үзээчээ л гэж хэлээд байгаа юм. 
 
Тухайлбал би Аялал жуулчлалын яаман дээр сая тэр зүйлүүд яриад байна л даа. Тэр зүйлүүд чинь энэ та нар үндсэн чиглэл дээр яг л энэ цагаан дээр хараар бичнэ гэхээр 15.0 хувиас доошгүй өсөлт гаргаад одоо байгаа 500 мянгаа 15.0 хувиар өснө гэхээр 600 гаруй мянга болгоно гэсэн байгаа байхгүй юу. Тэгтэл Засгийн газрын үйл ажиллагааны чиглэл дээр чинь 1 сая гэсэн байгаа байхгүй юу. 1 сая гэсэн байгаа.  
 
Тэгэхээр 600 мянгыг та нар зорилтоо энэ дээр оруулчихаад байна шүү дэ. Тэгэхээр энэ чинь хоорондоо авцалдаж байгаа юм биш үү. Миний ойлгож байгаагаар зөвхөн одоо…/минут дуусав/
 
Ж.Ганбаатар: - Хариулт одоо хангалттай биш байна шүү. Байгаль орчны яам, Уул уурхайн яам. Тодорхой биш. Яг асуултад хариулчихгүй. Ажлын тайлангаа ингээд би тэгж байгаа, бид ингэж байгаа гээд ажлын тайлан яриад байх юм. Х.Баделхан сайд. Дараа үг хэлэхэд нь хэлчих үү та тэгвэл. Асуулт асуух ёстой. За Х.Баделхан сайдын микрофоныг өгье. 
 
Х.Баделхан: - Би ипотекийн талаар хоёр гурван гишүүн ярилаа. Энэ асуудлаа шийдэх цаг нь болсон. 
 
Энэ ипотекийн зээлийн эх үүсвэрийг нэмэгдүүлэх талаар Засгийн газар өөрийн бодит арга хэмжээ авсан. Энэ бол үр дүнг өгч байгаа. Тухайлбал, улсын төсвөөс гарч байгаа зээлийн эх үүсвэрийг 4 хувь байсныг 1 хувь болгосон. Энүүгээрээ бол эх үүсвэр хоёр дахин нэмэгдэж байгаа. Тухайлбал, эхний улирлын байдлаар өнгөрсөн онтой харьцуулахад эх үүсвэр бол хоёр дахин нэмэгдсэн. Өнгөрсөн жил 54.0 тэрбум төгрөг гаргасан байвал энэ онд 114.0 тэрбум төгрөг гаргасан байна. Гэхдээ Монголбанк бол Эдийн засгийн байнгын хорооны шийдвэрийг хэрэгжүүлсэнгүй. Би энийг Ж.Ганбаатар даргаас хүсмээр байна. Хэрэв Эдийн засгийн байнгын хорооны тогтоолыг одоо Монголбанк хэрэгжүүлсэн байвал Монголбанкны эргэн төлөлтөөс ирсэн, гарч байгаа 220.0 тэрбум төгрөг арилжааны банкны чөлөөт үлдэгдлийг ашиглаад 440.0 тэрбум төгрөг болоод нэмэгдэх байсан. Энэ тогтоол хэрэгжээгүй. 
 
Тийм учраас би танаас эхний ээлжинд хүсэх нь одоо үлдсэн 6 сарын хугацаанд энэ тогтоолоо хэрэгжүүлж өгөөчээ. Энэ тогтоол хэрэгжээд. Энд бол 4 тэрбум төгрөгийн алдагдлын асуудал яригдах юм билээ. Энэ асуудлаа шийдэх юм бол энэ ондоо ипотекийн зээлийн эх үүсвэр бас өнгөрсөн онтой харьцуулахад хоёр дахин нэмэгдэх боломж байна. Энэ оныхыг бол би ингээд Ж.Ганбаатар даргаасаа хүсэлт болгомоор байна. Энэ тогтоолоо хэрэгжүүлээд өгөөчээ гэсэн. 
 
Хоёр дахь нь бол ирэх жилийн хувьд бас манай яамнаас саналаа өгсөн. Ер нь энийг бол эргэн төлөлтөөрөө улсын төсвөөс ингээд аваад явж байгаа. Одоо Монголбанкны эргэн төлөлтөөр хэрэгжиж байгаа төсөл бол ирэх оноос Монголбанк хэрэгжүүлэхгүй. Сангийн яам хэрэгжүүлнэ гэж байгаа. Тэгэхээр энэ удаа энэ Эдийн засгийн байнгын хороо энэ асуудлаа бүр нарийн яриад ирэх оноо нарийн төлөвлөх хэрэгтэй байна. Бид нар бол 12 мянган айлыг орон сууцтай болгоход 500.0 тэрбум төгрөгийн эх үүсвэр хэрэгтэй. Энийг нь одоо хэр хэмжээнд алиныг нь улсын төсвөөс гаргах вэ, эргэн төлөлтөөс ирэх жил Сангийн яам авах юм уу, авахгүй юм уу, яаж гаргах вэ. Энэ асуудлаа энэ удаа нарийн шийдэхгүй бол болохгүй. 
 
Хоёр дахь нь бол МИК компани бол сая зах зээл дээр бонд гаргаад 300.0 сая долларын бонд босгосон. Энэ бол тэр Монголбанкнаас хуримтлуулсан мөнгөний эх үүсвэрийг ашиглаад энэ 300.0 сая долларыг босгосон. Энийг бол зөвхөн ипотекийн зээлд л ашиглах ёстой. Энэ асуудлыг бас энэ удаа энэ хүрээнд яриад шийдэх нь зүйтэй байх байсан ийм саналтай байна. 
 
Хоёр дахь нь энэ инженерийн дэд бүтэц байгаа. Энэ дээр одоо бас мөнгө тавьж өгөхгүй бол болохгүй. Тийм учраас ирэх оны улсын төсвийн хүрээний мэдэгдэл, энэ үндсэн чиглэлд усны үер далан хамгаалахад 65 километрт 70.0 тэрбум, инженерийн дэд бүтцэд 100 километр 85.0 тэрбум гэж тодорхой оруулж өгөөч ээ гэсэн саналыг оруулж байна. Энийг Эдийн засгийн байнгын хорооноос томилогдсон ажлын хэсэг бас нэлээн нарийн судалж өгөөч ээ гэсэн санал оруулж байна. Баярлалаа. 
 
Ж.Ганбаатар: - Х.Баделхан сайд асуулт асуулаа гэж ойлголоо. Асуулт явж байгаа. Энэ Х.Баделхан сайдын ярьж байгаа зүйлүүдийн зарим нь энэ Засгийн газрын хоорондын уялдаа холбоотой асуултууд нэлээн байна гэж би ойлголоо. Сангийн сайд аа. Засгийн газар хоорондоо учраа олох, Засгийн газар дээрээ яригдах зүйлүүд нэлээн байна. Сангийн сайддаа хандаж хэлээд байгаа. 
 
Тэгэхдээ би тэр Эдийн засгийн байнгын хорооны тогтоолыг хэрэгжүүлэх талаар анхаарч ажиллая. Х.Баделхан сайд. Тэгээд Монголбанкны Тэргүүн дэд ерөнхийлөгч О.Эрдэмбилэг дарга Х.Баделхан сайдын тэр асуултад хариулъя. Яагаад Байнгын хорооны тогтоолыг хэрэгжүүлэх боломжгүй байгаа юм. Тэр 4 дүгээр микрофонд очоод суучихдаа. 
 
А.Энхжин: - Х.Баделхан сайдын асуултад хариулъя. Эдийн засгийн байнгын хорооны 35 дугаар тогтоолоор улсын төсөвт суусан эх үүсвэр болон Монголбанкны эх үүсвэрийн хувийг 4 хувиас 1 хувь болгож бууруулах тогтоол гарсан байгаа. 
 
Энэхүү 4 хувийг ерөнхийд нь 1 хувь болгоод арилжааны банкуудын оролцоог нэмэгдүүлээд нийт санхүүжилтийн хэмжээг ихэсгэх саналыг ер нь Монголбанкнаас анх гаргаад үүнтэй холбогдолтой бүх дүрэм, журам, гэрээнд өөрчлөлт оруулаад өнөөдрийн байдлаар нийт санхүүжилтийн хэмжээ 50 орчим хувиар нэмэгдэнэ гэсэн төлөвлөгөөтэй ажиллаж байна. 
 
Монголбанкны хувьд бол өөрийн 4 хувийн эх үүсвэрийн хувь 1 хувь болгож бууруулснаар одоо энэ хүүний зөрүү болох жил бүр 6 тэрбум төгрөгийн алдагдал хүлээхээр байгаа. Тэгэхдээ энэ 6 тэрбумаар зогсохгүй нийт одоо энэ 200 тэрбум төгрөгийн эх үүсвэр нь 20 жилийн хугацаанд олгох учраас 20 жилийн хугацаанд жил бүр 6 тэрбум төгрөг буюу энэ өнөөгийн үнэ цэнээрээ 50-иас 60 тэрбум төгрөгийн алдагдал жил бүр Монголбанк хүлээхээр ийм үр дагавар гарахаар байгаа юм. 
 
Тэгэхээр энэ асуудлыг бид нар Валютын сантай зөвшилцөж ярилцаад Валютын сангийн зүгээс Монголбанкны Төв банкны тухай хуульд орсон нэмэлт, өөрчлөлт, Өргөтгөсөн санхүүжилтийн хөтөлбөрийн хүрээнд Монголбанк Засгийн газраас хүлээсэн үүргийн дагуу хөтөлбөрөөс Монголбанк 2018 онд багтааж гарах ёстой байсан боловч хөтөлбөр эдийн засгийн үр дагавар, нийгэм, эдийн засагт үзүүлэх ач холбогдлыг нь харгалзаж үзээд 2020 оны 01 сарын 01-н хүртэл хойшлуулсан байгаа. 
 
Тэгэхээр ийм тохиолдолд Монголбанк одоо энэ санхүүжилтийгээ хүүг 4 байсныг 1 хувь болгож бууруулах нь Монголбанкны хуримтлагдаад байгаа алдагдлыг улам цааш нь нэмэгдүүлэх. За Монголбанк өөрийн мөнгөний бодлогоо хэрэгжүүлэхэд нь сөргөөр нөлөөлөх учраас энийг бол зөвшөөрөхгүй гэсэн байр суурийг Валютын сангаас илэрхийлээд байгаа.
 
Тэгэхээр бид нар хөтөлбөрийг цааш нь хэрэгжүүлэх зорилгын үүднээс Монголбанкны санхүүжилтийн хүүг бол одоогоор бууруулаагүй байгаа. 
 
Ж.Ганбаатар: - Олон тайлбар сонсохгүйгээр Эдийн засгийн байнгын хорооны тогтоол гэдэг бол хууль. Тэгээд хууль хэрэгжүүлэхийг шаардаж ажиллана шүү гэдгийг анхааруулъя. 
 
Эдийн засаг, нийгмийг 2020 онд хөгжүүлэх үндсэн чиглэлийг. Ц.Гарамжав гишүүний микрофоныг өгье. Ц.Гарамжав гишүүн түрүүн нэрээ өгч амжаагүй. Ц.Гарамжав гишүүний микрофоныг өгье. 
 
Ц.Гарамжав: - Монгол Улсын эдийн засаг, нийгмийг 2020 он хүртэл хөгжүүлэх үндсэн чиглэлийн төлөвлөлтийг сонсож байна. 
 
Тэгэхээр энд нэг хангалтгүй тусгагдсан зүйлүүд байна гэж бодож асуулт байна. Уул уурхай, хүнд үйлдвэрийн салбар дээр бол яах вэ тэр нэг төмрийн баяжмал, цайрын баяжмал, зэсийн баяжмал гээд. Хий боловсруулах үйлдвэрийг төлөвлөсөн байх шиг байна. Хүнд үйлдвэрийн салбарыг цаашид нь илүү өнгөт металл боловсруулах чиглэлд тулгамдсан байна. Хар төмөрлөгөө боловсруулах чиглэлд тулгамдсан. Энэ дээр нэгдүгээрт юу анхаарч, ямар үйлдвэрүүдийг сэргээх буюу шинээр байгуулж бариулах ийм хөрөнгө оруулалтын бодлого юу байна вэ гэдэг асуулт байна. 
 
Энэ үйлдвэржилтийн бодлого дээр аж үйлдвэржилт буюу одоо дунд шатны, жижиг дунд үйлдвэрүүдийг хөгжүүлэх бодлого их чухал байгаа л даа Монгол Улсад. Энэ жишээлбэл одоо хөдөө аж ахуйд одоо 1990 оны үед гэхэд, 1990 он хүртэл Монгол Улсад бүх аймгуудад цагаан идээ, сүү боловсруулах үйлдвэр байсан байна. Тэгвэл одоо манай нөгөө сүү боловсруулах үйлдвэрүүдийн маань төсөл төлөвлөгөө юу болсон бэ? Энийг боловсруулахгүйгээр хөдөө малчид маань малаа саахгүй, цагаан идээгээ боловсруулахгүй. Зарим газар бүр хил дамнуулж одоо цагаан идээ оруулж ирдэг ийм байдал үүссэн байх юм. 
 
Тэгэхээр манай энэ ийм олон сая малтай улс орон одоо сааль сүүгээ боловсруулахгүй байна гэдэг асуудал бол бид нарт одоо үндэснийхээ наад талын зан заншил, соёл уламжлалаа умартах их том аюул нүүрлэсэн байна гэж харж байна. Ийм учраас энэ цагаан идээ боловсруулах үйлдвэрийн талын бодлогууд манай Хөдөө аж ахуйн яаман дээр ямар байгаа вэ? 
 
Дараагийн асуудал. Би энэ дэд бүтцийг ерөөсөө Монгол Улсын дэд бүтцийн асуудал маш их хоцрогдолтой байгаа нь тодорхой байгаа. Тэгээд энийг одоо эхлэх, хөгжүүлэх бодлого их хангалтгүй тусгагдсан байна гэж харж байна л даа. Дэд бүтэц ерөөсөө манай Монгол Улсын хөгжлийн амин сүнс. Тэгээд энэ дэд бүтэц дээр төр ба хувийн хэвшлийн энэ хамтын ажиллагааны үйл ажиллагаанууд, хувийн хэвшилтэйгээ хамтарч одоо дэд бүтцээ барих, байгуулах, төрийн зүгийн дэмжлэг бодлогууд энд алга байна. Хувийн хэвшлүүдийнхээ барьсан байгуулсан цөөхөн дэд бүтцийг төр дэмжиж хүлээж авахгүй дарамтлах, зөвхөн амин хувьдаа барьсан байна ч гэх шиг ийм ёс суртахуунгүй харьцааг төрийн яамдын зүгээс гаргадаг болсон байна. 
 
Дэд бүтэц юу ч байхгүй байж үйлдвэр юун хөгжүүлэх, барилга юун барих юм яриад байгаа юм бэ? Энэ дэд бүтцээ хөгжүүлэх асуудлуудыг яагаад яамд анхаарахгүй байна вэ? Энэ маш чухал байна шүү дээ. Хотод ч гэсэн одоо бид нар энэ дулааныхаа шугам сүлжээг энэ 2020 онд гүйцээгээд энэ гэр хорооллын дахин төлөвлөлт дээрээ гүйцээгээд төлөвлөөд хийчих ийм бодлогууд хэрэгжих санхүүжилтүүд одоо гадаад дотоодын тусламжаар яаж энэ бодлогуудаа хэрэгжүүлэх гэж байгаа юм. 
 
Дэд бүтэц дээр маш чухал анхаарахгүй бол байгаа хэд чинь хүчин чадал нь даахаа больсон байна. Хувийн хэвшлийнхээ санал санаачилгыг дэмжихгүй байна. Тэгээд энэ дээр одоо тэр хувийн хэвшлийн дэд бүтэц дээр хийж байгаа санал санаачилгууд, барьсан зам харгуй, шугам сүлжээ, 110 станцуудыг нь төр яагаад хуулийн журмаар хүлээж аваад хууль дүрмээ хэрэгжүүлэх байна вэ гэдэг асуудал байна. 
 
Тэгээд дэд бүтцийн бодлогыг одоо энэ 2020 оны төлөвлөлтөд дахин сайжруулж төлөвлөж орж ирмээр байна. За асуултууддаа хариулт авъя. 
 
Ж.Ганбаатар: - Ц.Гарамжав гишүүний асуултад хариулъя. Хүнс, хөдөө аж ахуй, хөнгөн үйлдвэрийн яамны сайд. Ч.Улаан сайдын микрофоныг өгье. Ч.Улаан сайд. 
 
Ч.Улаан: - За баярлалаа. Хүнсний гол нэр төрлийн бүтээгдэхүүний хангамж дээр онцгой анхаарах шаардлага байгаа. Бид ч одоо энэ чиглэлээр бас ингээд хөөцөлдөж байна. 
 
Энэ үндсэн чиглэл дээр тусгагдсан асуудлуудын хувьд та бүхэн маань бас одоо бас анхааралтай хандаж цаашид нь судалж дэмжиж өгөөрэй. Бид ерөөсөө энэ дээр махны хангамжийг тогтвортой байлгах асуудал дээр тодорхой хөрөнгөтэй одоо ингэж орж ирсэн байгаа. 
 
Ноднин жил бол одоо санхүүгийн дэмжлэг байхгүй. Банкуудын шаардлагыг хангаж чадаагүйгээс болоод компаниуд бол дотооддоо махны нөөц бэлдэж үндсэндээ чадаагүй. 4-хөн мянган тонныг бэлдсэн. Энийг нь энэ жилийн зах зээл дээр одоо хамгийн эгзэгтэй байдаг энэ 4, 5, 6 сарын хэрэгцээг бол одоо зохицуулахад бол үнэхээр хүрэлцэхгүй байгаа. Тийм учраас бид цаашдаа энэ зах зээлийн хангамжийг тогтвортой байлгах үүднээс 10 мянгаас доошгүй тонн махыг одоо төв суурин газрын хэрэгцээнд зориулж нөөцлөх ийм бодлого гаргаад тооцоо хийсэн. Ингэхэд бол 10.0 тэрбум төгрөгийн санхүүгийн дэмжлэг шаардлагатай. Энийг төсвийн үндсэн чиглэлд тусгая гэсэн ийм саналтай байгаа юм. 
 
Одоо бол нэг 4.2 л тусаад явж байгаа. Энэ хөрөнгөөр бид нар зохицуулалт хийнэ гэвэл мөн л нэг 4, 5 мянгаас хэтрэхгүй ийм байдал үүсэж болзошгүй. Тийм учраас цаашдаа бид нар энэ мах бэлтгэлийн асуудлыг онцгой анхаарна. 
 
Үндсэн хэрэглээний нэг болох гурилын хангамжийг сайжруулах, тогтвортой байлгах чиглэлээр бид онцгой анхаарч байна. Энэ жилийн тариалалтаас эхэлж анхаарна. Ойрын үед одоо ирэх долоо хоногт Засгийн газрын хурлаар бас энэ мах, сүүний хангамжийн асуудлыг одоо Засгийн газрын хуралдаанаар тусгайлан боловсруулж хэлэлцүүлэхээр бид нар ажиллаж байна. Гол үндсэн нэр төрлийн бүтээгдэхүүний зах зээлийн хангамжийг тогтвортой байлгах асуудалд бид нар онцгой анхаарч байгаа. За баярлалаа. 
 
Ж.Ганбаатар: - Асуултаа анхааралтай сонсоорой. Дэд бүтцийн асуудлаар Зам, тээврийн яам болоод Эрчим хүчний яам асуултад хариулъя. Т.Гантулга сайд 4 дүгээр микрофонд очоод саяны тэр дэд бүтцийн асуудлаар Ц.Гарамжав гишүүний асуултад хариулъя. Мөн Зам, тээврийн С.Батболд дарга бэлдэж байгаарай. 
 
Т.Гантулга: - Ц.Гарамжав гишүүний асуултад хариулъя. Яах вэ ер нь бол Монгол Улсын хэмжээнд яг ийм хувийн хэвшил барьчихаад бас хуулийн тодорхой заалтыг давж чадахгүй ийм 16 шугам байгаа юм. Өөрөөр хэлбэл 2015 оны хуулиар яг энэ дамжуулах төв, хоёр шугамыг ялгаад өгсөн байгаа. Тэр дээр ихэвчлэн уул уурхайн зориулалтаар өөрийнх хэрэгцээнд барьсан шугамыг дамжуулах гэж үзэхгүй. Түгээх гэж үзэж байгаа учраас энд хуулийн мухардалд орчхоод бид нар байж байгаа. 
 
Ц.Гарамжав гишүүнтэй би хэд хэд уулзаад ямар нэгэн байдлаар гарц хайх гэж бид нар ажиллаж байна. Яг ийм тантай адилхан. Тантай ч биш л дээ одоо энэ иймэрхүү 16 компани байгаа юм. Энэ асуудлуудад бид нар 2015 оны хуулийн заалтыг одоо давж гарсан шийдвэр гаргахад хүндрэлтэй байна л гэдгийг хэлье. 
 
Ж.Ганбаатар: - Зам, тээврийн яам. 
 
С.Батболд: - Ц.Гарамжав гишүүний асуултад хариулъя. Зам, тээврийн хөгжлийн яамны Төрийн нарийн бичгийн дарга С.Батболд. 
 
2019 онд явж байгаа болон эхэлсэн, 2020 онд үргэлжилж хэрэгжихээр нийтдээ төр, хувийн хэвшлийн түншлэлийн хүрээнд 549.2 километр авто зам явж байгаа. Энэ бол нэгдүгээрх нь Дашинчилин, Орхоны гүүр чиглэлийн 120 километр зам. Хоёрт нь, Баянхонгор, Говь-Алтай чиглэлийн 126.7 километр авто зам. Согино, Хяргас нуурын хаяа чиглэлийн 135.5 километр зам. Дөрөвдүгээрт нь, Тосонцэнгэл, Нөмрөг, Сонгино чиглэлийн 167 гэсэн ийм дөрвөн зам төр, хувийн хэвшлийн түншлэлээр явж байгаа. 
 
Мөн нийслэл Улаанбаатарт 1200 цахилгаан автобус бас ийм төр, хувийн хэвшлийн түншлэлээр хэрэгжүүлэх ийм төслүүд 2020 оны энэ үйл ажиллагааны төлөвлөгөөнд орсон явж байгаа. 
 
Ж.Ганбаатар: - Ц.Гарамжав гишүүн тодруулъя. 1 минут. 
 
Ц.Гарамжав: - Ер нь энэ томоохон төсөл, бүтээн байгуулалт бол мэдээж хэрэг одоо хувийн хэвшлийнхний төсөл санаачилга, түүний төрийн дэмжлэгээр ингэж л явагдах ёстой л доо. Түүнээс төр өөрт нь мөнгө ч байдаггүй. Энэ мөнгө бол татвар төлөгчдийн мөнгө буюу одоо тусламж, хандив тусламжийн төслийн мөнгүүдээр л энэ томоохон тусламж чинь явж байгаа шүү дээ. 
 
Тэгэхээр төрийн хийж байгаа ажил бол одоо улсынх юм. Хувийн хэвшлийн хийж байгаа ажил бол хоёрдугаарт гэж үздэгээ одоо болих хэрэгтэй. Эрчим хүчний яамны хариулж байгаа хариулт бол хангалтгүй байна. Яагаад энэ хувийн хэвшлийнхэн энэ ганц миний асуудал биш Т.Гантулга аа. Одоо юу ярих гээд байгаа юм. Би ганцаараа өөрийнхөө төлөө яриад байна гэж яриад байгаа юм биш биз дээ та. Энэ олон 16 байгууллага байна. Энэ 16 байгууллага ямар нэг хэлээр зээл төлбөр тавиад энэ санхүүжилтээ аваад дэд бүтцийг барьж байгуулсан байгаа. Тэр цахилгааны шугам байна уу, зам харгуй байна уу. Тэгээд нэгэнт хуульдаа бид нар энэ хувийн хэвшлээ дэмжинэ гээд заагаад өгсөн бол дэмжих…/минут дуусав/
 
Ж.Ганбаатар: - Би бас дурдагдаагүй хоёр гурван асуулт асууя. Монголбанк энэ 2020 онд мөнгөний бодлоготой холбоотойгоор ер нь ямар мөнгөний бодлого 2020 оны чиглэл барих вэ? Одоо бид бол одоо бас нэлээн хатуу мөнгөний бодлого барьж байгаа гэж ойлгож байгаа. Энэ бодлого цаашдаа үргэлжлэх үү гэдэг талаар бас дурдагдаагүй өнгөрөх шиг боллоо. Тэрийг асууя. 
 
Зам, тээврийн яаман дээр энэ Дархан болоод Налайхын зам яг одоо төлөвлөсөн хугацаандаа ашиглалтад орох уу? Эсвэл Дарханы зам одоо хүртэл эхлээгүй байна. Дарханы замын одоо энэ явцын талаар нэг мэдээлэл өгөөчээ. 
 
Шинэ нисэх буудлын ажил одоо яг. Одоо Налайхын зам гэхээр би бол бараг л одоо 20 жил сонссон л доо. Маргааш хийнэ, маргааш дараа жил хийнэ гээд. Шинэ онгоцны буудал бол бас л дараа жил орлоо, дараа жил орлоо гээд байх юм. Ямар шалтгаан байна. Шинэ онгоцны буудал. 
 
Мөн энэ Солонгосоос одоо энэ нэг ASEANA гэж компани энэ шинэ нислэг хийх гэж байгаа гэж. Korea Air-ийн нөгөө монополь Их Хурал дээрээс арилсан. Тогтоол. Тэгэхээр энэ өрсөлдөөн яагаад бий болохгүй байна. Хэзээ одоо энэ өрсөлдөөн бий болж, хэзээ онгоц нисгэх вэ? Энэ талаар мэдээлэл байна уу? Асуухаар их олон өөр өөр мэдээллүүдийг өгөх юм. Тэгэхээр энэ талаар мэдээлэл өгөөчээ. 
 
Энэ баруун аймгаас болоод Дархан, Эрдэнэт хотын чиглэлээс ирж байгаа, энэ хойноос Сэлэнгэ аймгуудаас ирж байгаа машинууд заавал Улаанбаатар хотыг дайрахгүйгээр ингээд Улаанбаатар хотоор ингээд урагш тэр Налайхын зам руу юм уу нийлчих ийм боломж одоо байна уу? Энэ талаар төлөвлөж байгаа зүйл байна уу? Зам, тээврийн яамнаас асуугаад байгаа. Ийм нэг дөрвөн асуулт байна. Хариулт авъя. 
 
4 дүгээр микрофоныг өгье. 
 
О.Эрдэмбилэг: - Ж.Ганбаатар гишүүний асуултад хариулъя. Түрүүн Д.Эрдэнэбат гишүүн бас инфляцитай холбоотой асуулт ярьж байсан. Асуулт асууж байсан. 2018 оны жилийн эцсээр инфляци дөрөвдүгээр улиралд 8.1 хүрсэн байгаа. 
 
Тэгээд өнөөдөр энэ нэгдүгээр улирлын эцсийн байдлаар 6.7 хувь. А.Ариунзаяа дарга бол 4 сарын инфляцийг 7 хүрсэн байна гээд тэгсэн. Энэ жилийн эцсийн энэ инфляци өссөн шалтгаан нь бол нийлүүлэлтийн шинж чанартай. Тэр дотроо энэ гадаад хүчин зүйл буюу энэ Хятадын махны зах зээл дээр гарсан эрэлт хэрэгцээ, тэрийг дагасан манай экспортын нэмэгдэл. Тэгээд үнийн тэр хөдөлгөөн байгаа. Дотоод дээр бол одоо энэ хатуу түлшний зохицуулалттай холбоотой асуудлууд гээд. 
 
Тэгээд мөнгөний бодлого бол ер нь та мэдэж байгаа. Эрэлтийн шинж чанартай энэ хүчин зүйлүүд рүү төвлөрдөг байгаа. Тэгэхдээ нөгөө талаасаа энэ инфляци ийм хэмжээнд байгаа гэдэг нь бол эдийн засаг сэргэж байгааг илэрхийлж байгаа. Гэхдээ энэ эдийн засгийн сэргэлтийг одоо зөв бүтэцтэйгээр одоо тэр дэд бүтцийг дэмжих зорилгоор Монголбанк энд мөнгөний тухай хуульд шинээр орж ирсэн макро зохистой бодлогын арга хэрэгслүүдийг 2018 оны 6 сараас хойш хэрэгжүүлээд эхэлсэн.
 
Тэгээд ер нь энэ бодит эдийн засгийг дэмжих, давхар энэ мөнгөний бодлогын үр ашгийг нэмэгдүүлэх зорилгоор банкны салбарыг эрүүлжүүлэх асуудал бол энэ Валютын сангийн хөтөлбөр ч тэр, Монголбанкны барьж байгаа бодлого ч нийцтэй байгаа. Тэгээд бид нар энэ банкны салбарын бүтцийн өөрчлөлтийн арга хэмжээнүүд, банкны салбарыг эрүүлжүүлэх энэ арга хэмжээнүүдийг аваад явж байгаа. 
 
Мөнгөний бодлогын үндсэн чиглэл бол Улсын Их Хурлаар батлагдсан байгаа. Тэгээд тэр үндсэн чиглэлээр 2018, 2020 онд инфляцийг 8 хувийн түвшинд тогтворжуулахаар гэсэн тийм зорилттой ажиллаж байгаа. Тэгээд бид нар одоо хуулиар олгогдсон мөнгөний бодлого болон бусад санхүүгийн микро, макро зохистой бодлогуудыг, бүх хэрэгслүүдийг ашиглана. Тэгээд энэ инфляцийн түвшинг тэр түвшинд нь барьж тогтворжуулна гэсэн тийм зорилттой ажиллаж байгаа. 
 
Ж.Ганбаатар: - Уг нь одоо эдийн засгийн тэлэлтээ бодоод хөгжлийн зөөлөн бодлого хэрэгтэй. Яах вэ таны тайлбаруудыг сонсоод аргагүй юм аа л гэсэн бодол төрж байна л даа. 
 
С.Батболд дарга хариулах уу? Л.Халтар сайд. 4 дүгээр микрофоныг өгье. 
 
Л.Халтар: - Ж.Ганбаатар гишүүний асуултад хариулъя. Дархан, Налайхын зам. За Налайхын замын ажил эхэлчихсэн явж байгааг та бүхэн мэдэж байгаа. 2019 оны 5 сарын 13-нд би өнгөрсөн нэг дэх өдөр 20.9 километр бүхэлд нь хаасан. Өмнө нь хэсэгчилж хааж байсан. 11 сарын 20-н гэхэд 4 урсгалтай замыг хөдөлгөөн бүрэн нээнэ гэдгийг одоо хариуцлагатай хэлье. Налайхын хувьд. Ажлууд бололцооны явж байгаа. Нийслэлийн удирдлагууд, Сангийн яам, холбогдох газрууд бол бүх талаар дэмжиж ажиллаж байгаа.  
 
Хоёрдугаар асуудлын хувьд Дарханы зам байна. Дарханы замын хувьд хоёр чиглэлээр байгаа. Азийн хөгжлийн банк, Европын сэргээн босголт, хөгжлийн банк гэсэн. Азийн хөгжлийн банкны зээлээр баригдах зам энэ оны 5 сарын 25-нд эхэлнэ гэдгийг одоо би бас хариуцлагатайгаар мэдэгдье. Үнэн үнэн. Үгүй үгүй. Б.Жавхлан гишүүн ээ. Үнэн. Тийм. Тэрийг би харин одоо хариуцлагатай хэлж байгаа юм. Харин тийм тийм. Хариуцлагатай. Өчигдөр бид нар бас ярьсан. Тийм. 
 
Өнөөдөр одоо манай н.Доржханд зам дээр явж байгаа. Бид нар байна шүү дээ тендерийнхээ материалыг Азийн хөгжлийн банк руу явуулчихсан. Тийм. Энийг хариуцлагатай хэлж байгаа юм. 
 
Тэгээд зам эхэлнэ гэдэг бол бид нар хэсэгчилж хаагаад. Тийм тийм. Түр зам барих асуудлаасаа эхлээд явна шүү дээ Б.Жавхлан гишүүн ээ. Тэгэхээр бид нар өнөөдөр зам барих гэж байна гээд бүх замаа хаагаад хаячихгүй. Ядаж хөдөлгөөнөө хэвийн явуулахын тулд түр замаа барих ёстой. Тэгээд түр замын ажил бол 5 сарын 25-нд эхэлнэ гэдгийг хэлж байгаа юм. 
 
Гуравдугаар асуудал нь, энэ Улаанбаатар тойрсон замын асуудал гишүүн ярьж байна. Маш зүйтэй асуудал. Ер нь бол нөгөө Алтанбулаг, Замын-Үүдийг холбосон энэ АН-3-ын хэмжээнд Азийн хурдны замын сүлжээ гэдэг асуудал яригдаж байгаад түр зогссон. Энэ юунд бол уг нь Улаанбаатарыг тойрсон замын трасс байсан. Ер нь бид нар Богд уулыг тойрсон төмөр зам яриад байгаа болохоос авто замыг бол яг цаасан дээр буулгаад Богд уулын урдуур явуулчихна гэсэн төсөл бол одоо хараахан байхгүй байна. Ер нь яаман дээр бол энэ чиглэлийн асуудал яригдаж байгаа юм. Тэгээд Улаанбаатар хотын хөдөлгөөний эрчимжилт цаашдаа яг энэ хэмжээгээр өсөхөөр байгаа бол энэ асуудлыг 2020 он биш гэхэд дараа дараагийн жилүүдэд ярих шаардлагатай гэж ингэж үзэж байна. 
 
Шинэ нисэх буудал ASEANA-гийн холбоотой асуудлаар Иргэний нисэхийн ерөнхий газрын дарга Л.Бямбасүрэн хариулт өгнө. 
 
Ж.Ганбаатар: - Л.Бямбасүрэн тэр босоо микрофоныг өгье. 4 дээр суучих. Тэг тэг. 4 дүгээр микрофон өгье. 
 
Л.Бямбасүрэн: - Либералчлалтай холбоотойгоор төрөөс баримтлах бодлогын баримт дээр өөрчлөлт орсон. Үүний дараа Солонгостой агаарын харилцааны хэлэлцээрт орсон. Үүний үр дүн Солонгосын талаас ASEANA гэж компани томилогдсон. Томилогдохдоо 3 сарын 25-ны өдөр томилгоогоо авсан. Манай талд хүсэлтээ 5 сарын 09-н буюу 6 хоногийн дөнгөж сая хүсэлтээ өгсөн. Үүнтэй холбоотой яах вэ бас эзэмшигчийн бас өөрчлөгдөж байгаа асуудал гэсэн тийм асуудлаар жаахан оройтож өгсөн асуудал байгаа. 
 
Одоо бид нар хуулийн хугацаанд нь шалгана. Тэгээд 7 сарын 09-ны өдөр эхний нислэгээ хийнэ гэсэн төлөвлөгөөтэй байгаа. Бусаны чиглэлд бас Солонгосын агаарын харилцааны хэлэлцээртэй холбоотойгоор чиглэл дээр нэмэгдсэн байгаа. Долоо хоногийн 3 болсон. Үүнтэй холбогдуулаад сая 200 мянган төгрөгийн тарифаар зарагддаг билет одоо Air Busan 750 мянган төгрөг ирж буцах тариф. МИАТ компани 850 мянган төгрөгөөр ирж буцах тарифаар, ирж буцах билет үнээр зарагдаж байна. Үүнээс дээш үнээр. Хамгийн доод үнэ.
 
МИАТ компаниас авсан мэдээллээр Солонгосын чиглэл дээр МИАТ компани бол 11 удаагийн давтамжаар долоо хоногт нисэхээр байгаа. Үүнтэй холбоотойгоор одоогийн байдлаар 8 хувиар үнээ буулгасан. 2018 онтой харьцуулах. Ирэх жил гэхэд 30 хүртэл хувиар нийт Улаанбаатар-Сөүл, Сөүл-Улаанбаатарын чиглэлийн үнээ буулгана гэсэн мэдээллийг бидэнд өгсөн байгаа. 
 
Ж.Ганбаатар: - Шинэ онгоцны буудлын асуудал. 
 
Л.Бямбасүрэн: - Шинэ онгоцны буудлын асуудлыг ажлын хэсгийн дарга. 
 
Ж.Ганбаатар: - 3 дугаар микрофоныг өгье. 
 
Р.Мэргэн: - Та бүхний өдрийн амгаланг айлтгая. Зам, тээврийн хөгжлийн яамны Бодлого, төлөвлөлтийн газрын дарга Р.Мэргэн. 
 
Шинэ нисэх онгоцны буудлын Японы консерциумтай хэлэлцээ хийх ажлын хэсэг 2015 оны 10 дугаар сард байгуулагдсан байдаг. Анх удаа. Энэ ажлын хэсэг маань өөрөө одоо 4 дэх удаагаа шинэчлэн байгуулагдаад миний бие өнгөрсөн оны 8 дугаар сараас хэлэлцээ хийх ажлын хэсгийг ахлаад ажиллаж байна. 
 
Энэ хугацаанд өнгөрсөн 3 жил хагасын хугацаанд ерөнхийдөө 10 гаруй удаагийн багц хэлэлцээрийг хийсэн. 
 
Ж.Ганбаатар: - Р.Мэргэн дарга аа. Хэзээ нээгдэх вэ л гэсэн асуулт байгаа. 
 
Р.Мэргэн: - 2019 оны 6 дугаар сард Засгийн газартай байгуулаад ирэх жилийн 4 дүгээр сарын 26-ны өдөр үйл ажиллагааг эхлүүлэхээр ажиллаж байна. 
 
Ж.Ганбаатар: - За баярлалаа. Эдийн засаг, нийгмийг 2020 онд хөгжүүлэх үндсэн чиглэл батлах тухай Улсын Их Хурлын тогтоолын төслийг хэлэлцэх асуудлаар гишүүд асуулт асууж дууслаа. 
 
Одоо үг хэлэх гишүүд нэрсээ өгнө үү? Үг хэлэх. Б.Баттөмөр гишүүнээр тасаллаа. Б.Баттөмөр гишүүний микрофоныг. 
 
Б.Баттөмөр: - 2016 онд Монгол Улсын эдийн засаг зогсонги байдалд орж рецесс болсон байсан. Сүүлийн үед энэ сүүлийн 3 жилд Монголын эдийн засагт өөрчлөлт гарч байгаа. Ялангуяа эдийн засгийн гол гол үзүүлэлтүүд бүгд сайжирсан ийм үзүүлэлтүүд гарч байгаа. 
 
Энэ үндсэн чиглэлийг салбарын яамд нь гаргаад Сангийн яам нэгтгэдэг байж болохгүй гэж би үзэж байгаа. Хэрвээ Сангийн яам нэгтгэдэг бол тэр Санхүү, эдийн засгийн яам гэдэг нэрээ авах хэрэгтэй. Тэгж байж нэгтгэх хэрэгтэй. Монгол Улсын хөгжлийн юмыг ийм одоо дайвар байдлаар явуулж болохгүй гэдгээ би Улсын Их Хурлын гишүүн болоод 3 жил ярьж байгаа. Энэ Их Хурал бол энийг шийдэхгүй юм шиг байна лээ. Дараагийн Их Хурал, дараагийн Засгийн газар нь энийгээ шийдэх юм байгаа биз дээ. 
 
Монгол Улс одоо хөгжлийнхөө бодлого, төлөвлөлтийг одоо авч явахгүйгээр одоо цаашдаа хөгжинө гэдэг юм бол одоо яриад ч хэрэггүй л дээ. Энийг одоо өнөөдөр ярья гэж бодож байгаа. 
 
Энэ өнгөрсөн 30 жилийн хугацаанд бидэнд одоо ийм бодлого гэдэг улс эх орны хөгжүүлэх бодлого гэдэг юм бол байсангүй. Бодлого байхгүй болохоороо зэрэг төлөвлөлт байхгүй. Монгол Улс бол маш их хүчтэй тийм төлөвлөлтийн системтэй, бодлогын системтэй байсан. Улсын төлөвлөгөөний комиссын дарга нь Монгол Улсын Шадар сайдын хэмжээнд, нэгдүгээр орлогч сайдын хэмжээнд ингэж ажилладаг байсан. Одоо сүүлийн үед энэ төлөвлөлт гэдэг юм бол байхгүй болсон. Хүн бол дур дураараа юм ярьдаг болсон. Одоо энэ хөгжлийн өнөөдрийн энэ үндсэн чиглэлээс харагдаж байна шүү дээ. 
 
Сая тэнд одоо цагдаагийн парк шинэчлэх гэж Б.Баттөмөр асуулаа гээд байгаа юм. Би гайхаад байгаа байхгүй юу. Цагдаагийн парк шинэчилнэ гээд үндсэн чиглэлд оруулсан. Хилийн нэг заставыг одоо шинэчилнэ гээд. Одоо ийм жижиг жижиг асуудлуудаар бид нар хөөцөлдөөд байх юм. Тэр том том асуудлууд нь цаана нь хаягдсан. Тэр ипотектэй холбогдсон, тэр дахин төлөвлөлттэй холбогдсон. Том том баялгийн менежменттэй холбогдсон энэ ерөөсөө байхгүй байна шүү дээ. Тэгээд энийг хэлээд байгаа юм л даа. 
 
Монгол Улс бол маш их эрсдэлтэй. Хөгжлийн их эрсдэлтэй. Эрсдэлийг дагаж боломжтой. Боломжийг дагаж эрсдэлүүд бий болоод байгаа шүү дээ. Тэгэхээр зэрэг энэ эрсдэлийг тооцоод Монгол Улсын хөгжлийг томоор харах хэрэгтэй байгаа юм. Томоор харах хэрэгтэй. Нөгөө эрсдэл хийхгүй бол шампанск буудуулахгүй гэж үг байдаг шүү дээ. Тэгэхээр одоо бид нар ийм дандаа гутранги байдлаар төлөвлөх юм уу. Эсвэл Сангийн яаман дээр очоод хасагдчихаад байгаа юм уу. Сая Ч.Хүрэлбаатар сайдын ярьж байгаа 34.0 их наяд төгрөгийн асуудал явж байгаа. Энэнээс ингээд ингээд хассан. Тэгээд гол гол юмнууд нь хасагдчихаад байгаа юм уу, яагаад байгаа юм. Бид нар ингэж төлөвлөж ийм бодлоготойгоор Монгол Улсыг хөгжүүлэхгүй. Энэ дээр ажилтан албан тушаалтнуудын энэ мэдлэг чадварын хомсдолоос үүссэн. Сахилга, хариуцлага бол одоо байхгүй. Ийм зүйлийг өнөөдөр хэлье гэж ингэж бодож байгаа юм. 
 
Одоо Казахстан Улсыг бүгдээрээ мэдэж байгаа шүү дээ. Бид мал аж ахуйн орон. Казахстан газар тариалангийн орон байсан. Социализмын үед. Өнөөдөр 2030 он гэхэд дэлхийн 30 эдийн засгийн хөгжилтэй орны нэгд орно гээд одоо маш хүчтэй хөгжиж байна шүү дээ. Бид нар чинь одоо ямархуу хэмжээнд яваа юм. 
 
2030 гээд одоо энэ хөтөлбөрт Тогтвортой хөгжлийн үзэл баримтлал хаячихсан. Тэр одоо аялал жуулчлал гээд тэгэхэд л 2 сая жуулчин авна гэсэн. Тэгээд одоо ингээд явсаар байгаад аягүй бол 2030 онд ганц сая жуулчинтай л байх юм байна л даа. Ийм л байдалтай байна л даа. Энийгээ одоо бодох ийм шаардлагууд үүсэж байна. 
 
Энэ хэд хэдэн асуудал байгаа юм. Монгол Улсын хөгжил энэ 2020 оны үндсэн чиглэлд оруулах ёстой энэ баялгийн менежментийг одоо зөв болгох. Энэ асуудал энэ маш тодорхойгүй. Тэр К зураг гэнэ үү, L зураг гэнэ үү. Нэг зураг хийх л юм яриад. Тэр газрын ховор элемент гээд тэгэхэд л нэг хэдэн хүмүүс авчихсан байдаг. Хайгуулаа хийж чаддаггүй. Тэгтэл одоо 10.0 тэрбум долларын газрын ховор элемент Монголд байна гээд одоо гаднынхан судалгаа гаргаад ирсэн. Бүгд Найрамдах Хятад Улс одоо газрын ховор элементийн 81.0 хувийг өнөөдөр атгаж байгаа. Ихэвчлэн дандаа Өвөр Монголын нутгаас олборлож байна шүү дээ. Тэгээд бид нар ийм байдлаар ингээд яваад байгаа юм. 
 
Энэ санхүүгийн зах зээлийн энэ өрөөсгөл хөгжлийг одоо бид нар засахгүйгээр цаашаа алхам ч явахгүй. Хөрөнгийн зах гэдэг чинь бол ерөөсөө бодит эдийн засгийн тусгал байдаг. Энэ дээр одоо бодож байгаа юм алга. Үйлдвэрлэл хөгжүүлэх чиглэлээр бид нар их зүйл хийх шаардлагатай. Эрчим хүчний хараат байдлаас гарах ёстой. 
 
Эрчим хүчний салбарын төлөвлөлт харин сүрхий энэ дээр орж ирсэн байна. За тэгээд хөдөө аж ахуйг хөгжүүлэх ийм шаардлага байна. Нөхөгддөг. 
 
Ж.Ганбаатар: - 5 минутаар явсан учраас үргэлжлүүлэх боломжгүй байна. Б.Баттөмөр гишүүнд баярлалаа. Зөв зүйтэй саналууд хэллээ. 
 
Монгол Улсын Их Хурлын дэгийн тухай хуулийн 18.3-т заасны дагуу эдийн засаг, нийгмийг 2020 онд хөгжүүлэх үндсэн чиглэлийг батлах тухай Улсын Их Хурлын тогтоолын төслийн үзэл баримтлалыг Улсын Их Хурлын чуулганы нэгдсэн хуралдаанд оруулж хэлэлцүүлэх нь зүйтэй гэсэн томьёоллоор санал хураалт. 
 
63.6 хувиар батлагдлаа. Ажлын хэсгийнхэнд баярлалаа. Дэмжигдлээ. 
 
Тогтоолын төсөл батлагдсантай холбоотойгоор ажлын хэсгийг байгуулъя. Ажлын хэсгийг Я.Содбаатар гишүүн ахална. Гишүүдэд нэмж саналаа өгч болно. Одоо өгсөн байгаа гишүүд Б.Жавхлан гишүүн, Б.Ундармаа гишүүн, Л.Болд гишүүн, М.Оюунчимэг гишүүн орох нь байна шүү Я.Содбаатар дарга аа. 
 
Чуулганы нэгдсэн хуралдаанд санал, дүгнэлтийг Я.Содбаатар гишүүн уншиж танилцуулъя. Ажлын хэсгийн ахлагчийн хувьд. 
 
Дараагийн асуудалдаа орно. Уучлаарай. Дуусгахгүй бол нөгөө гараад явчихвал буцаад ирц бүрдэхэд хэцүү болчхоод байна. Тийм учраас асуудлуудаа явуулчихъя. 
 
Гурав. Автотээврийн тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслийг хэлэлцэн батлах эсэхээр ажлын хэсгийг оруулъя. 
 
Автотээврийн хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслийн талаарх төсөл санаачлагчийн илтгэлийг Х.Баделхан сайд танилцуулна. Х.Баделхан сайдын микрофоныг өгье. Ажлын хэсгийнхнийг оруулаарай. 
 
Х.Баделхан: - Улсын Их Хурлын эрхэм гишүүд ээ, 
 
Улсын Их Хурлын 2017 оны 11 дүгээр тогтоолоор батлагдсан Монгол Улсын хууль тогтоомжийг 2020 он хүртэл боловсронгуй болгох үндсэн чиглэлд Автотээврийн тухай хуулийн шинэчилсэн найруулгын төсөл боловсруулахаар тусгагдсан. 
 
Монгол Улсын Засгийн газрын 2016-2020 оны үйл ажиллагааны хөтөлбөрт тээврийн салбарын олон улсын хамтын ажиллагааг хөгжүүлэх, бүс нутгийн дэд бүтэц, тээврийн интеграцид нэгдэн орох замаар дамжин өнгөрөх тээврийг хөгжүүлнэ. Эрэлтэд нийцсэн хүрээлэн байгаа орчинд ээлтэй тээврийн ухаалаг систем нэвтрүүлнэ гэж тус тус заасан. 
 
Автотээврийн тухай хууль 1999 онд батлагдсанаас хойш нийт 19 удаа нэмэлт, өөрчлөлт орсноор хуулийн зүйл, заалтын уялдаа холбоо, утга санааны дараалал алдагдсан. Нөгөө талаас шинэ техник, технологи нэвтэрч дамжин өнгөрөх тээвэрлэлт, ачаа болон зорчигчдын терминал, авто зам дагуух үйлчилгээ, автомашины үйлдвэрлэл зэрэг шинээр зохицуулах зайлшгүй шаардлагатай харилцаа бий болсонтой холбогдуулан Автотээврийн тухай хуулийг шинэчлэн найруулах шаардлага бий болсон. 
 
Нийтийн зорчигч тээвэр болон аюултай ачааны тээвэрлэлт нь Монгол Улсын Үндсэн хуульд заасан хүний амьд явах эрхтэй шууд холбоотой, нийтийн ашиг сонирхол, хүний эрүүл мэнд, хүрээлэн байгаа орчин, улс орны аюулгүй байдалд хохирол учирч болзошгүй тодорхой нөхцөл, нарийн мэргэжил шаардах үйл ажиллагаа тул нарийвчлан зохицуулах шаардлагатай байна. 
 
Монгол Улсын автотээврийн хэрэгслийг шинээр угсарч үйлдвэрлэж байгаа хэдий ч автомашины үйлдвэрлэлийн эрх зүйн орчин бүрдээгүй. Хуурамч сэлбэг хэрэгслийг улсын хилээр оруулах, засвар үйлчилгээ стандартын шаардлага хангаагүй нөхцөлд явуулж буй зөрчил түгээмэл байна. Иймд авто үйлчилгээ эрхлэгчдийн тодорхойлж түүний үйл ажиллагаанд тавигдаж буй стандартын шаардлагыг хангаж байгаа эсэхэд тохирлын үнэлгээг хийлгэж баталгаажуулж байх, стандартын шаардлага хангаагүй, гарал үүслийн гэрчилгээгүй сэлбэг хэрэгсэл, тос, тосолгооны материал ашиглахгүй байх. Түүгээр үйлчлүүлэхийг хориглох нь зүйтэй байна. 
 
Салбарын хүний нөөцийг хөгжүүлэх, автотээврийн салбарын ажилтны мэргэжлийг дээшлүүлэх, мэргэжлийн зэрэг олгохтой холбоотой харилцааг зохицуулах шаардлагатай байна. 
 
Тээвэрлэлтийн аюулгүй байдал, аюулгүй ажиллагааг хангах шуурхай, тав тухтай үйлчилгээ үзүүлэх, тээвэрлэлтийн хямд, хүртээмжтэй хүргэх нөхцөлийг бүрдүүлэх зорилгоор ачаа, зорчигчдын терминал, тээвэр ложистик үйл ажиллагаа, дотоодын экспорт, импортын болон дамжин өнгөрөх ачаа хүлээн авах, хүлээлгэн өгөх, хадгалах, шилжүүлэн ачих, мэдээллийн сан бүрдүүлэх болон зохион байгуулалтын бусад үйлчилгээг хүргэхтэй холбоотой харилцааг зохицуулах шаардлага бий болсон. Мөн орчин үеийн техникийн дэвшил, шинэ технологийг нэвтрүүлэх, мэдээллийн нэгдсэн сангийн үйл ажиллагаатай холбоотой харилцааг хуулийн төсөлд тусгаж оруулсан болно. 
 
Автотээврийн тухай хуулийн шинэчилсэн найруулгын төсөлд орон нутагт тээврийн албатай байхаар тусган эрх үүргийг өргөжүүлж орон нутгийн нийтийн тээврийн үйлчилгээ эрхлэх зөвшөөрлийг Засаг дарга олгох, тухайн нутаг дэвсгэрт ачаа, зорчигч тээврийн үйлчилгээг зохион байгуулах, тээврийн хэрэгслийн бүртгэлт, техникийн байдалд хяналт тавих асуудлыг хариуцуулахаар тусгаж орууллаа. 
 
Одоогийн хүчин төгөлдөр мөрдөгдөж байгаа Автотээврийн тухай хууль 6 бүлэг, 23 зүйлээс бүрдэж байгаа бол хуулийн шинэчилсэн найруулгын төсөл 11 бүлэг, 33 зүйлтэй байхаар хуулийн төслийг боловсрууллаа. 
 
Хэлэлцэн шийдвэрлэж өгөхийг хүсье. 
 
Анхаарал тавьсанд баярлалаа. 
 
Ж.Ганбаатар: - Х.Баделхан сайдад баярлалаа. Ажлын хэсгийг танилцуулъя. Зам, тээврийн хөгжлийн дэд сайд Л.Халтар, Зам, тээврийн хөгжлийн яамны Төрийн нарийн бичгийн дарга С.Батболд, Зам, тээврийн хөгжлийн яамны Автотээврийн бодлогын хэрэгжилтийг зохицуулах газрын даргын үүргийг түр орлон гүйцэтгэгч Г.Гантулга, Зам, тээврийн хөгжлийн яамны Автотээврийн бодлогын хэрэгжилтийг зохицуулах газрын ахлах мэргэжилтэн Ц.Нэргүйбаатар, Зам, тээврийн хөгжлийн яамны Төрийн захиргааны удирдлагын Хуулийн хэлтсийн мэргэжилтэн Г.Очхүү гэсэн ийм бүрэлдэхүүнтэй ажлын хэсэг байна. 
 
Танилцуулгатай болон хуулийн төсөлтэй холбоотой асуулттай гишүүд нэрсээ өгье. Байхгүй байна. Үг хэлэх гишүүд байна уу? Байхгүй байна. Я.Содбаатар гишүүн үг хэлнэ. Я.Содбаатар гишүүний микрофоныг өгье. 
 
Я.Содбаатар: - Автотээврийн хуулийн шинэчилсэн найруулга орж ирж байгаа. Ер нь манай салбарын нэг дөрвөн салбарын багц хуулиудыг бас бид нар шинэчилсэн найруулгаар орж ирэхээр. Би яаман дээр байхдаа бас эхлүүлж байсан. 
 
Тэгээд Автотээврийн тухай хуулийн шинэчилсэн найруулга. Араас нь одоо Төмөр замын тухай хууль, Далай тээврийн тухай хууль, Иргэний нисэхийн тухай хуулиуд гээд орж ирнэ. Тэгэхээр энэ хүрээнд салбарын энэ хуулиуд бол дунджаар 15 жилийн дараа шинэчилсэн найруулгаар орж ирж байгаа гэж хэлж болохоор байгаа юм. Ер нь Монгол Улсад автотээврийн салбарын хөгжлийг шинэ шатанд гаргах, цаашдаа тээвэр ложистикийн сүлжээг өргөжүүлэх, зөвхөн дотоодын төдийгүй бүс нутгийн хэмжээний тээвэр ложистикийн сүлжээнүүдийг бий болгох. Автотээврийн салбарт бий болоод байгаа үүсэж байгаа шинэ нөхцөлүүдийг томьёолж оруулж ирэх гээд их олон асуудлуудыг энэ Автотээврийн хуулиар оруулж ирж байгаа юм. 
 
Тийм учраас автотээврийн энэ хуулийн шинэчилсэн найруулгыг дэмжиж байгаа. Автотээврийн хуулийг батлан гаргаад энэ хаврын чуулгандаа батлаад гаргах нь бол бид нарт нэн их хэрэгцээтэй байгаа гэдгийг бас онцолж хэлье. 
 
Цаашдаа ер нь бол бид нар энэ автотээврийн салбар дээр нэг томоохон асуудал бол замын хөдөлгөөний аюулгүй байдлын асуудал байгаа юм. Тийм учраас Замын хөдөлгөөний аюулгүй байдлын тухай хууль батлагдаж гарсан. Энэ хуулийн хэрэгжилтийг хангах, ялангуяа замын хөдөлгөөний аюулгүй байдлын үндэсний зөвлөлийг бий болгох энэ зам тээврийн ослыг бууруулах чиглэлд бид нар онцгой анхаарах ёстой. Энэ чиглэлд хийж хэрэгжүүлж байгаа ажлуудыг эрчимжүүлэх, Үндэсний зөвлөлтэй болгох. Цаашдаа автотээврийн авто ослын тоо энүүгээр одоо хүн амь насаа алдаж байгаа энэ тоон үзүүлэлтийг бууруулах чиглэлд бас шат дараатай арга хэмжээнүүдийг авч хэрэгжүүлэх ёстой гэсэн саналуудыг бас хэлж байна. 
 
Ер нь бол бид нар энэ хууль гарснаараа манай тээврийн салбарт томоохон нэг шат ахисан ийм зүйл болно гэдэгт хүлээлттэй байгаа гэдгийг бас онцолж хэлэх нь зүйтэй байх. Баярлалаа. 
 
Ж.Ганбаатар: - Я.Содбаатар гишүүнд баярлалаа. Би Л.Халтар даргаас нэг хоёр зүйл асууя. Ер нь энэ өмнөх хуультайгаа энэ хууль яг одоо сая Я.Содбаатар гишүүн бас хоёр гурван томьёоллоор хэллээ. Юугаараа давуу байна? Ийм ийм зүйлүүдээр өмнөх хуулиасаа давуу болсон гэсэн тийм зүйлүүдийг хэлээч. 3 дугаар микрофон. С.Батболд даргын микрофоныг өгчихье. 
 
С.Батболд: - Я.Содбаатар гишүүний асуултад хариулъя. Зам, тээврийн хөгжлийн яамны Төрийн нарийн бичгийн дарга С.Батболд. 
 
Энэ хууль дээр хэд хэдэн шинэ зохицуулалтууд орж ирсэн байж байгаа. Өмнөх хууль дээр жишээ нь автотээврийн дэд бүтцийн талаар ерөөсөө дурдагдаагүй байсан. Тийм учраас одоо энэ автотээврийн дэд бүтцийг бас хөгжүүлэх талаар одоо ачаа зорчигчийн терминал гэх мэтчилэн ийм дэд бүтцийг бас оруулж өгсөн байж байгаа. 
 
Мөн одоо энэ саяын Я.Содбаатар гишүүний асуусантай холбоотой зам тээврийн ослоос урьдчилан сэргийлэхтэй холбоотой энэ зам тээврийн осол хэргийг шинжлэн шалгадаг ийм тогтолцоог бас бий болгосон байж байгаа. Мөн энэ салбарт төр, хувийн хэвшлийн түншлэлийг хөгжүүлэх асуудлыг нэмж тусгасан байж байгаа. 
 
Дараагийн нэг асуудал нь орон нутагт энэ автотээврийн талаар тодорхой эрх мэдлүүдийг бас өгч орон нутагт одоо тээврийн салбарыг хөгжүүлэх ийм гол чиглэлүүдийг нэмж оруулсан байгаа. 
 
Ж.Ганбаатар: - За баярлалаа. Санал хураалт болно. Гишүүдийг Байнгын хорооны хуралдаа орж ирэхийг урьж байна. Гишүүд. Ц.Гарамжав гишүүн, С.Чинзориг сайд. Одоо хүний нэр хэлмээргүй л байх юм. Уг нь. За гишүүдийг Байнгын хорооны хуралдаа орж ирэхийг урья. 
 
Гишүүд үг хэлж, асуулт асууж дууслаа. Автотээврийн тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүдийг Улсын Их Хурлын чуулганы нэгдсэн хуралдаанд оруулж хэлэлцүүлэх нь зүйтэй гэсэн томьёоллоор санал хураалт. 
 
Дараагийн асуудалдаа оръё. Уучлаарай гишүүд ээ. Одоо хоёрхон асуудал байгаа. 
 
Дөрөв. Зөвшөөрлийн тухай хуулийн шинэчилсэн найруулгын төсөл болон холбогдох хуулийн төслүүдийг хэлэлцье. Хэлэлцэх эсэхийг нь. 
 
Ажлын хэсэг байхгүй юм байна. Зөвшөөрлийн тухай хуулийн шинэчилсэн найруулгын төсөл болон холбогдох бусад хуулийн төслүүдийн талаарх төсөл санаачлагчийн илтгэлийг С.Бямбацогт гишүүн танилцуулна. С.Бямбацогт гишүүний микрофоныг өгье. 
 
С.Бямбацогт: - Гишүүдийнхээ энэ өдрийн амгаланг айлтгая. 
 
Монгол Улсын Үндсэн хуулийн 5 дугаар зүйлийн 1 дэх хэсэгт Монгол Улс дэлхийн эдийн засгийн хөгжлийн түгээмэл хандлага, өөрийн орны өвөрмөц онцлогт нийцсэн олон хэвшил бүхий эдийн засагтай байна гэж. Мөн зүйлийн 4 дэх хэсэгт төр нь үндэсний эдийн засгийн аюулгүй байдал, аж ахуйн бүх хэвшлийн болон хүн амын нийгмийн хөгжлийг хангах зорилгод нийцсэн эдийн засгаа зохицуулна гэж. 6 дугаар зүйлийн 1 дэх хэсэгт Монгол Улсад газар, түүний хэвлий, ой, ус, амьтан, ургамал болон байгалийн бусад баялаг гагцхүү ард түмний мэдэлд төрийн хамгаалалт байна гэж. Мөн зүйлийн 2 дахь хэсэгт Монгол Улсын иргэдэд өмчлүүлснээс бусад газар, түүнчлэн газрын хэвлий, түүний баялаг, ой, усны нөөц, ан амьтан төрийн өмч мөн гэж. Мөн зүйлийн 5 дахь хэсэгт төрөөс гадаадын иргэн, хуулийн этгээд, харьяалалгүй хүнд газрыг төлбөр хугацаатай болон хуульд заасан бусад болзол журмаар ашиглуулж болно гэж. 10 дугаар зүйлийн 2 дахь хэсэгт Монгол Улс олон улсын гэрээгээр хүлээсэн үүргээ шударгаар сахин биелүүлнэ гэж. Мөн зүйлийн 3 дахь хэсэгт Монгол Улсын олон улсын гэрээнд соёрхон баталсан буюу нэгдэн орсон тухайн хууль хүчин төгөлдөр болмогц дотоодын хууль тогтоомжийн нэгэн адил үйлчилнэ гэж тус тус заасан байдаг. 
 
Түүнчлэн Монгол Улсын Үндсэн хуулийн 16 дугаар зүйлд зааснаар эрүүл, аюулгүй орчинд амьдрах, орчны бохирдол, байгалийн тэнцэл алдагдахаас хамгаалуулах, хувийн аж ахуй эрхлэх, төрийн байгууллага, албан тушаалтанд өргөдөл, гомдлоо гаргаж шийдвэрлүүлэх зэрэг эрхийг Монгол Улсын иргэн баталгаатай эдлэхээр тунхагласан ба 19 дүгээр зүйлийн 1 дэх хэсэгт төрөөс хүний эрх, эрх чөлөөг хангахуйц эдийн засаг, нийгэм, хууль зүйн болон бусад баталгааг бүрдүүлэх гэж. Мөн зүйлийн 3 дахь хэсэгт хүн эрх, эрх чөлөөгөө эдлэхдээ үндэсний аюулгүй байдал, бусад хүний эрх, эрх чөлөөг хохироож нийгмийн хэв журмыг гажуудуулж болохгүй гэж тус тус заажээ. 
 
Иргэний хуулийн 26 дугаар зүйлийн 26.7 дахь хэсэгт ашгийн төлөө хуулийн этгээд нь хуулиар хориглоогүй нийтээр хүлээн зөвшөөрсөн зан суртахууны хэм хэмжээнд харшлаагүй аливаа үйл ажиллагаа эрхлэх эрхтэй гэж. Мөн хуулийн 26.8 дахь хэсэгт хуулийн этгээд хуульд заасан зарим үйл ажиллагааг эрх бүхий байгууллагаас олгосон тусгай зөвшөөрлийн үндсэн дээр эрхэлнэ. Үйл ажиллагааг эрхлэх тусгай зөвшөөрөл авсан өдрөөс үүснэ гэж. 189 дүгээр зүйлийн 189.2 дахь хэсэгт “Нийгэм, хувь хүний ашиг сонирхлыг хамгаалах зорилгоор зарим төрлийн гэрээг гагцхүү төрийн эрх бүхий байгууллагаас олгосон тусгай зөвшөөрлийн үндсэн дээр байгуулж болно. Тусгай зөвшөөрөл олгох журмыг хуулиар тогтооно.” гэж, мөн зүйлийн 189.3 дахь хэсэгт “Тусгай зөвшөөрлийн үндсэн дээр байгуулсан гэрээ нь эрх бүхий байгууллагаас тусгай зөвшөөрлийг авснаар хүчин төгөлдөр болно.” гэж тус тус хуульчилжээ.
 

Монгол Улсын Их Хурлын 2016 оны 45 дугаар тогтоолын хавсралтаар батлагдсан Монгол Улсын Засгийн газрын 2016-2020 оны yйл ажиллагааны хөтөлбөрийн 1.19-д “Төрөөс бизнес эрхлэгчдэд олгож байгаа тусгай зөвшөөрлийн тоог гурав дахин цөөрүүлж, хүчинтэй байх хугацааг уртасган, давхардсан хяналт шалгалт, хүнд суртлыг арилгана.”, 2.12-т “Зах зээл дэх шударга өрсөлдөөнийг дэмжиж, хэрэглэгчийн эрх ашгийг хамгаалах хууль, эрх зүйн орчинг сайжруулна.”, 2.62-т “Уул уурхайн үйлдвэрлэл дэх төрийн оролцоог зохистой хэмжээнд байлгаж, Кадастрын бүртгэлийн системийг боловсронгуй болгож, тусгай зөвшөөрөл олгох үйлчилгээг хөнгөн шуурхай болгоно.”, 5.2.7-д “Төрийн үйлчилгээг чирэгдэлгүй, хүнд суртлаас ангид байх эрх зүйн орчинг бүрдүүлж, иргэдийн эрхийг баталгаажуулна.” гэсэн зорилтуудыг дэвшүүлсэн. 
 

Монгол Улсын Их Хурлын 2017 оны 11 дүгээр тогтоолын хавсралтаар батлагдсан “Монгол Улсын хууль тогтоомжийг 2020 он хүртэл боловсронгуй болгох үндсэн чиглэл”-ийн 2-т зөвшөөрөл, лицензийн тоог цөөлж, лиценз авдаг олон шат, дамжлагыг багасгах, бизнест ээлтэй эрх зүйн орчинг бүрдүүлэх, үндэсний аюулгүй байдал, нийтийн ашиг сонирхол, хүн амын эрүүл мэнд, хүрээлэн буй орчинд хохирол учруулж болзошгүй, орчиндоо аюултай аж ахуйн үйл ажиллагаа эрхлэх, хязгаарлагдмал нөөц бүхий нийтийн өмч, эрхийг эзэмших, ашиглахад төрөөс зөвшөөрөл олгох, зөвшөөрлийг түдгэлзүүлэх, хүчингүй болгох, цуцлах, зөвшөөрөл олгох үйл ажиллагаанд хяналт тавихтай холбоотой харилцааг боловсронгуй болгох зорилгоор Зөвшөөрлийн тухай хуулийг боловсруулахаар тогтсон болно. 
 

Энэ хүрээндээ Улсын Их Хурлын нэр бүхий гишүүд 22 гишүүн Улсын Их Хурлын гишүүн С.Бямбацогт, Я.Содбаатар, Л.Энх-Амгалан, Н.Амарзаяа, Т.Аюурсайхан, Б.Баттөмөр, Ж.Бат-Эрдэнэ, М.Билэгт, Х.Болорчулуун, Ж.Ганбаатар, Ц.Гарамжав, Д.Дамба-Очир, Д.Оюунхорол, М.Оюунчимэг, Б.Пүрэвдорж, Г.Тэмүүлэн, Д.Тэрбишдагва, А.Ундраа, Д.Хаянхярваа, М.Энхболд, Л.Мөнхбаатар, Н.Оюундарь нарын 22 гишүүн энэ Зөвшөөрлийн тухай хуулийн шинэчилсэн найруулгын төслийг Байнгын хороогоор хэлэлцүүлэхээр оруулж ирж байгаа юм. 
 

Зөвшөөрлийн тухай хууль маань одоо 2001 онд Аж ахуйн нэгжийн зөвшөөрлийн тухай хууль гэж батлагдсан. Үндсэндээ 19, 20-иод жил үйлчилж байгаа. Анх 2001 од батлагдсан хуулиараа 19 төрлийн 78 зөвшөөрлийг олгохоор байсан бол өнөөдөр нийтдээ одоо 20 гаруй төрлийн 1400 орчим зөвшөөрлийг хуультай болон хуульгүй байдлаар олгодог болсон байгаа юм. Тийм болохоор одоо үүнийг бас цэгцлэх Засгийн газрын үйл ажиллагааны хөтөлбөрт туссан. Мөн одоо бас Монгол Улсын Үндсэн хуульд заасан аж ахуй, бизнес эрхлэх бололцоо боломжийг бас хөнгөлөх зорилгоор одоо нэр бүхий гишүүд энэ хуулийн төслийг санаачилж Их Хуралд өргөн мэдүүлсэн. Өнөөдөр Байнгын хороогоор хэлэлцэх гэж байна. Тэгээд энэ асуудлыг бас хэлэлцэж шийдвэрлэж өгөхийг хүсье. Тэгээд анхаарал тавьсанд баярлалаа. 
 

Ж.Ганбаатар: - С.Бямбацогт гишүүнд баярлалаа. Хууль санаачлагчаас болон танилцуулгаас асуух асуулттай гишүүд нэрсээ өгнө үү. Х.Баделхан гишүүний микрофоныг өгье. Х.Баделхан. 
 


Х.Баделхан: - За баярлалаа. Энэ Барилгын тухай хуулийн 19.1.4-өөр энэ барилгын даацын хийц, бүтээцийн материал, тэгээд шатамхай химийн хортой бодис, эрчим хүчний хэмнэлтийн материал гэж энийг хуульчилсан юм байна л даа. Одоогоор бид нар хуучин 52 ажлын төрлөөр зөвшөөрөл авдаг байсан байвал энийг одоо гурав дахин багасгаад 20 болгосон байгаа. 
 


Тэгээд хуульд заасан саяны материалуудыг заавал зөвшөөрөл өгөхгүй бол болохгүй л дээ. Манайх бол одоо төрийн бус байгууллага бол зөвшөөрөл өгч байгаа. Энийг одоо ямар байдлаар тусгасан юм бол. Ямар барилгын материалд зөвшөөрөл өгдөг вэ гэж. 
 


Ж.Ганбаатар: - С.Бямбацогт гишүүний микрофоныг өгье. С.Бямбацогт гишүүн. 

 


С.Бямбацогт: - Баярлалаа. Тэгээд тусгай зөвшөөрөл. Би түрүүн хэлсэн. Хуулиараа 78 төрлийн зөвшөөрлийг 2001 онд баталсан хуулиар 19 чиглэлээр олгодог байсан. Одоо хуулиар олгодог нь бас нэлээн нэмэгдээд хуульд одоо энэ аж ахуйн нэгжийн тусгай зөвшөөрлийн хуульд өөрчлөлт ороод нийтдээ 69 өөрчлөлт орсон байгаа. Түүгээр их нэмэгдсэн. Хуулиас гадуур улсын тэмдэгтийн хураамжийн тухай хуулиар бас маш их зөвшөөрлүүд нэмэгдсэн. Түүнээс гадна одоо сайд орон нутгийн иргэдийн хурал, Засаг дарга захирамж гаргаад тус зөвшөөрлийг нэмэгдүүлдэг болсон. Энийг дагасан үндсэндээ хүнд суртал, үүнийг дагасан төрийн албан хаагчдын шан харамж авах байдал их нэмэгдсэн ийм л асуудал үүсчхээд байгаа юм л даа. 
 


Тийм болохоор түүнтэй холбоотойгоор бид нар Засгийн газрын үйл ажиллагааны хөтөлбөрт туссан хүнд суртлыг одоо бууруулъя. Тусгай зөвшөөрлийн тоог гурав дахин цөөлье гэдэг хүрээндээ одоо энэ хуулийн төслийг оруулж ирсэн. Энэ хуулиар бол үндсэндээ түрүүний ярьж байгаа албан ёсны судалгаагаар бол 950 орчим гэж яригддаг. Албан бус байдлаар бол 1400 орчим тусгай зөвшөөрлийг 448 болгож цөөлье гэсэн ийм хуулийн төслийг бид нар оруулж ирж байгаа. Энэ дотроо барилгын хийц, эдлэлтэй холбоотой зөвшөөрлүүдийн асуудлыг ерөнхийд нь бүлэглээд ангилаад чиглэл чиглэлээр нь гаргасан. Таны одоо ярьж байгаа барилгын даацын хийц, бүтээц, эзлэхүүн, материал, түүний түүхий эд болон шатамхай химийн хортой эрчим хүчний хэмнэлттэй бүтээгдэхүүн үйлдвэрлэх гэдэг зөвшөөрлийг, тусгай зөвшөөрлийг барилгын асуудал эрхэлсэн төрийн захиргааны төв байгууллага олгоно гээд тусгасан байж байгаа. 
 


Мэдээж одоо шаардлагатай гэж үзэх юм бол хуулиар бас төрийн зарим чиг үүргийг төрийн бус байгууллагаар гүйцэтгүүлэх ийм бололцоо боломжтой байж байгаа. Энэ хүрээндээ хэрвээ Барилга, хот байгуулалтын яам одоо төрийн захиргааны төв байгууллага нь бид одоо тусгай зөвшөөрөл олгохгүй гэж үзэх юм бол төрийн бус байгууллагаар бас олгуулах бололцоо боломж нээлттэй байгаа. 

 


Ж.Ганбаатар: - Баярлалаа. Үг хэлэх гишүүд нэрсээ өгье. Үг хэлэх гишүүд алга байна. 

 


Зөвшөөрлийн тухай хуулийн шинэчилсэн найруулгын төсөл болон холбогдох бусад хуулийн төслүүдийг Улсын Их Хурлын нэгдсэн чуулганд оруулж хэлэлцүүлэх нь зүйтэй гэсэн томьёоллоор санал хураалт явуулна. Санал хураалт. 

 


60.0 хувиар хуулийн төсөл дэмжигдлээ. 

 


Чуулганы нэгдсэн хуралдаанд Байнгын хорооны санал, дүгнэлтийг Б.Ундармаа гишүүн танилцуулъя. 
 


Дараагийн асуудалдаа оръё. Ажлын хэсэг байхгүй байгаа. Гишүүддээ нэг зүйлийг танилцуулахад энэ Зөвшөөрлийн тухай хууль гишүүдээс өргөн баригдсан. Мөн Засгийн газраас өргөн баригдсан. Тэгээд чуулган дээр ороод Их Хурлын даргаас одоо нэгтгэгдээд тэгээд Байнгын хороонд орж ирнэ гэж одоо ингэж ийм чиглэлтэй ингэж ойлгогдож байгаа. 

 


Тэгээд Засгийн газраас орж ирж байгаа Зөвшөөрлийн тухай, Зөвшөөрлийн жагсаалт батлах тухай хуулийн төсөл болон холбогдох бусад хуулийн төслүүдийн талаарх төсөл санаачлагчийн илтгэлийг Засгийн газрын Хэрэг эрхлэх газрын дарга Л.Оюун-Эрдэнэ танилцуулна. Л.Оюун-Эрдэнэ даргыг микрофоныг өгье. Л.Оюун-Эрдэнэ сайдын микрофоныг өгье. 

 


Л.Оюун-Эрдэнэ: - Эдийн засгийн байнгын хорооны дарга, эрхэм гишүүд ээ, 
 

Та бүхэндээ энэ өдрийн мэндийг хүргэе. 
 

Монгол Улсын Засгийн газар бас төрийн албаны хүнд суртлыг багасгаж аж ахуйн нэгжүүдийг дэмжих хүрээнд Зөвшөөрлийн тухай, Зөвшөөрлийн жагсаалт батлах тухай хуулийн төслийг өргөн мэдүүлэх зайлшгүй шаардлага байна гэж үзсэн. 
 

Мөн одоо Улсын Их Хурлын гишүүдээс төсөл концепцтой ийм хуулийг өргөн барьж байгаа. Энэ бол Эдийн засгийн байнгын хороон дээр ажлын хэсэг гараад нэгтгэгдээд явах боломжтой гэж үзэж байгаа. 
 
Монгол Улсын Засгийн газрын 2016-2020 оны үйл ажиллагааны хөтөлбөр, Эдийн засгийг сэргээх хөтөлбөрт тусгагдсан зорилтуудыг хэрэгжүүлэх хүрээнд Ерөнхий сайдын захирамжаар Зөвшөөрлийн тухай хуулийг боловсруулах ажлын хэсэг байгуулж ажиллуулсан байгаа. 
 
Тусгай зөвшөөрөлтэй холбоотой харилцааг Аж ахуйн нэгжийн үйл ажиллагааны тусгай зөвшөөрлийн тухай хуулиас гадна салбарын харилцааг зохицуулсан 100 гаруй хуулиар төрөлжүүлэн өнөөдрийн байдлаар зохицуулж байна. Гэвч үйл ажиллагааны онцлогоос хамаарч салбарын хууль болон холбогдох дүрэм журмаар зөвшөөрөлтэй холбоотой харилцааг нарийвчлан зохицуулж болохоор тус хуульд заасныг хэт өргөжүүлж тусгай зөвшөөрлийн нэр тоо хэт олширч түүнд олгох эрх мэдэлтний субьектыг тогтоох, дотор нь задлах зэргээр зөвшөөрлийн тоог нэмэгдүүлж эрх зүйн зохицуулалтын гажуудлыг үүсгэж ирсэн байна гэж Засгийн газар дүгнэж байгаа. 
 
2001 он батлагдсан Аж ахуйн үйл ажиллагааны тусгай зөвшөөрлийн тухай хуульд 18 чиглэлээр 210 төрлийн үйл ажиллагааг тусгай зөвшөөрлийн үндсэн дээр эрхлэхээр заасан. Өнөөдрийн байдлаар 54 байгууллага 914 төрлийн зөвшөөрөл олгож байна. Түүнчлэн хуулиар эрх олгогдоогүй боловч тодорхой үйл ажиллагаа эрхлэх зөвшөөрлийг нутгийн өөрөө удирдах ёсны байгууллагын шийдвэрээр бий болгож хууль бус төлбөр авах, хууль бус хураамж ногдуулах тохиолдол, гажуудал бас түгээмэл байна. 
 
Иймд Засгийн газрын үйл ажиллагааны хөтөлбөрт дэвшүүлсэн зөвшөөрөл, лицензийн тоог эрс цөөлж зөвшөөрөл, лиценз авдаг шат дараалал, дамжлагыг энгийн хэлбэрт оруулах, бизнест ээлтэй эрх зүйн орчныг бүрдүүлэх зорилтыг хэрэгжүүлэх зорилгоор зөвшөөрлийн эрх зүйн орчинг боловсронгуй болгох, шаардлагагүй зөвшөөрлүүдийг хүчингүй болгох, шат дамжлагыг багасгах үүднээс Зөвшөөрлийн тухай, Зөвшөөрлийн жагсаалт батлах тухай хуулиудыг тус тус шинээр боловсрууллаа. 
 
Хуулийн төсөл нь 8 бүлэг, 30 зүйлтэй бөгөөд Хууль, тогтоомжийн тухай хуулийн 25 дугаар зүйлд заасны дагуу боловсруулагдсан болно. Энэ хуулийн зорилт нь үндэсний аюулгүй байдал, нийтийн ашиг сонирхол, хүн амын эрүүл мэнд, хүрээлэн байгаа орчинд хохирол учруулахаас сэргийлэх зорилгоор тодорхой төрлийн үйл ажиллагаа эрхлэх төрийн нийтийн зориулалттай өмч, эд зүйл эзэмших, ашиглах эрх олгохтой холбоотой харилцааг зохицуулахад голлон оршиж байгаа болно. 
 
Зөвшөөрлийн тухай хуульд зөвшөөрөл түүний ангилал бүртгэл, зөвшөөрөл олгох эрх бүхий этгээд, зөвшөөрөл эзэмшигчдэд тавих нийтлэг шаардлага, тэдгээрийн эрх үүрэг, тусгай зөвшөөрөл олгох хугацаа, хугацаа сунгах, түдгэлзүүлэх, цуцлах, хүчингүй болгох үндэслэл зэргийг журмаар нарийвчлан зохицуулах зорилготой байгаа болно. 
 
Хуулийн төслийг Монгол Улсын Үндсэн хууль, Монгол Улсын нэгдсэн орсон олон улсын гэрээ болон холбогдох бусад хууль тогтоомжид нийцүүлэн боловсруулсан. 
 
Тус хуулийн төсөлтэй холбогдуулан 2001 онд батлагдсан Аж ахуйн нэгжийн үйл ажиллагааны тусгай зөвшөөрлийн тухай хуулийг хүчингүй болсонд тооцох тухай, Зөвшөөрлийн тухай хуулийг дагаж мөрдөх журмын тухай хууль болон дагалдах 116 хуульд нэмэлт, өөрчлөлтийг оруулах тухай хуулийн төслийг боловсруулан оруулж байна. 
 
Анхаарал тавьсанд баярлалаа. 
 
Ж.Ганбаатар: - Л.Оюун-Эрдэнэ сайдад баярлалаа. Ажлын хэсгийг танилцуулъя. Монгол Улсын сайд, Засгийн газрын Хэрэг эрхлэх газрын дарга Л.Оюун-Эрдэнэ, Засгийн газрын Хэрэг эрхлэх газрын Тэргүүн дэд дарга Г.Баясгалан, Засгийн газрын ахлах референт Ш.Үнэнтөгс, Монголын Үндэсний Худалдаа, Аж Үйлдвэрийн танхимын ерөнхийлөгч Амартүвшин. Байхгүй байна. Хууль зүй, дотоод хэргийн яамны Хууль зүйн бодлогын газрын дарга П.Сайнзориг, Засгийн газрын Хэрэг эрхлэх газрын Хууль эрх зүйн газрын ахлах референт Д.Саруул гэсэн ажлын хэсэг байна. 
 
Хууль санаачлагчийн илтгэлтэй холбоотой асуулттай гишүүд нэрсээ өгнө үү. Асуулттай. Алга байна. Я.Содбаатар гишүүний микрофоныг өгье. Я.Содбаатар гишүүн. 
 
Я.Содбаатар: - Энэ хоёр хууль бол хоёулаа их чухал хууль орж ирж байгаа юм. Гишүүдийн ер нь бол 2016 оны Улсын Их Хурлын сонгуулийн мөрийн хөтөлбөрт туссан. Засгийн газрын үйл ажиллагааны хөтөлбөрт ч туссан. Бид нар бол энэ бизнесийн орчныг таатай болгох. Энэ хүрээнд аж ахуйн нэгжийн тусгай зөвшөөрлийн асуудлыг цэгцэлж тоог гурав дахин бууруулна гэсэн ийм томоохон зорилт тавьсан. 
 
Төрийн энэ хүнд суртлыг бууруулах чиглэлд бас алхам хийх чиглэлээр Засгийн газрын үйл ажиллагааны хөтөлбөрт дөрвөн томоохон зорилт тавьсан байгаа. Тэгээд энийг яг бодитойгоор хэрэгжүүлэх зүйл бол энэ зөвшөөрлийн хууль буюу хуучин Аж ахуйн нэгжийн зөвшөөрлийн тухай хуулийг шинэчилж гишүүдийн зүгээс бидний 22 гишүүн өргөн барьсан. Засгийн газар бас өргөж байгаа юм байна. Тэгээд гишүүдийн өргөн барьсан хууль дээр нэг л том зарчим бид нар барьсан. 
 
Иргэн хуулийн этгээд хуулиар хориглосон, эсвэл зөвшөөрөл шаардахаас бусад төрлийн үйл ажиллагааг хууль тогтоомжид нийцүүлж чөлөөтэй эрхэлж болохоор л зааж өгч байгаа л даа. Нэг ёсны хориглоогүй зүйлийг бол хийж болно гэж. Тэгээд хориглох зүйлээ бол зааж өгч байгаа. Энэ бол зарчмын ер нь манай хуульд орж ирж байгаа томоохон ийм бодлогын чанартай өөрчлөлт. 
 
Тэгэхээр Засгийн газрын оруулж ирж байгаа Зөвшөөрлийн хууль энэ зарчмыг барьсан уу гэдэг нэгдүгээр асуудал байгаа. Хоёрдугаар асуудал, гишүүдийн хууль дээр бид нар өргөхдөө тусгай зөвшөөрөл, энгийн зөвшөөрлийг хоёр ангилъя гэж байгаа. Засгийн газар бол онцгой зөвшөөрөл гэж нэг зүйл гаргаж ирье гээд гурав ангилсан байгаа. Тэгэхээр онцгой зөвшөөрөл гэж яг ямар тохиолдолд ямар салбарт ямар зүйл дээр хэрэглэгдэх зүйл вэ? Онцгой зөвшөөрөл гэдэг нь. 
 
Гуравт бол энэ Зөвшөөрлийн хууль гарснаар Аж ахуйн нэгжийн зөвшөөрлийн тухай хууль 2001 онд гарснаас хойш нэг хүндрэлтэй юм гарсан нь бол энэ нутгийн өөрөө удирдах байгууллагууд, манай зарим агентлагууд, төрийн байгууллагууд маш олон зөвшөөрлүүдийг. Өнөөдөр гэхэд яг 2016 оны жилийн эцсээр 900 гаруй зөвшөөрөл байна гэж байгаа боловч яг зөвшөөрөлтэй дүйцэхүйц хэмжээний ийм аж ахуйн нэгжид хүндрэл учруулж байгааг нь бол 1300 болчхож байгаа байхгүй юу. 400 гаруй ийм зүйл. 
 
Тэгэхээр энэ зөвшөөрлийг цаашдаа энэ зөвшөөрлийг нутгийн өөрөө удирдах байгууллагаас эхлүүлээд төрийн захиргааны байгууллагууд өөрөө дур мэдэн бий болгодог. Зөвшөөрөл гэж хэлж болохуйц ийм хүндрэлийг бий болгох ийм зүйлүүдийг би болгодог. Эсвэл хууль өргөхдөө манай хуулиуд бараг өргөсөн хууль болгон ардаа нэг зөвшөөрөл, эсвэл нэг байгууллага байгуулах юм давхар орж ирээд байгаа. Тэгэхээр энийг хязгаарласан заалт, зүйлүүдийг оруулж байгаа юу? Нэг ёсны зөвшөөрөл. Би энэ гишүүдийн өргөсөн хууль дээр бол юу гэсэн гэхээр ер нь бол энэ зөвшөөрлийн зөвлөлтэй байя. Энэ зөвлөлөөр бол заавал дүгнэлт гаргуулдаг байя. Хууль өргөхдөө. Тэр хуульд ямар нэгэн зөвшөөрөл нэмэх гэж байгаа бол заавал дүгнэлт гаргуулдаг. Тийм хэрэгцээ шаардлага байна уу, үгүй юу? Энэ зөвшөөрөл гарснаараа ямар зүйл зохицуулах гэж байгаа юм гэдэг зүйлийг заавал тэр зөвлөлөөр дүгнэлт гаргуулдаг байя гэж байгаа байхгүй юу. Тэгэхгүй бол өнөөдөр ингээд нэг албан тушаалтан өөртөө хуулиар эрх мэдэл авдаг. Нэг байгууллага хуульдаа эрх мэдэл авдаг. Энэ нь эргээд аж ахуйн нэгжүүдэд хүндрэл бий болгодог ийм зүйлүүд маш их байгаа юм. 
 
Тийм учраас энэ бизнесийн орчныг сайжруулах хүрээнд энэ зөвшөөрлийн ямар нэгэн тоог нэмэхгүй байх хязгаарлалтуудыг хуульд нэлээд сайн хийж өгсөн. Энэ Засгийн газрын өргөн барьсан хууль дээр бас энэ чиглэлийн зүйлүүд байгаа юу? Бид нар бүр Ерөнхий сайдаар ахлуулсан ийм зөвлөлтэй байя гэж гишүүд хуульдаа оруулсан л даа. Засгийн газар зүгээр яг юу гэж үзэж байгаа юм. Ингэж бид нар энэ хязгаарлалт өгөхгүй бол санаатай болон санамсаргүйгээр явсаар байгаад. Анх хууль баталж байхдаа бол ерөөсөө 78 зөвшөөрөлтэй байна л гэж. 11 төрлийн гэж анх гаргасан байгаа шүү дээ. 2001 онд. Өнөөдөр 18 жилийн дараа харахад 1300, 1400 зөвшөөрөлтэй болсон байгаа шүү дээ. 
 
Тэгэхээр энийгээ хязгаарлаж хийж өгч ер нь дахиж энэ зөвшөөрлийг хэн нэгэнд нь өгөхөөр юм уу, нутгийн өөрөө удирдах байгууллага юм уу, хэн нэгэн төрийн захиргааны байгууллага өөрөө дур мэдэж оруулдаг энэ зүйлийг хязгаарласан ийм хязгаарлалт хийж өгөхгүйгээр цаашдаа бид нар энэ Зөвшөөрлийн хуулийн хэрэгжилтийг хангах, бизнесийн орчноо таатай болгох, энэ хүнд суртлыг бууруулах чиглэлд бас алхам хийхэд хүндрэлтэй юм байна гэж харж байгаа юм. Тийм учраас энэ хоёр асуултад хариулж өгөөчээ. Энэ гурван асуулт байгаа. Энд хариулж өгөөч. Баярлалаа. 
 
Ж.Ганбаатар: - Я.Содбаатар гишүүнд баярлалаа. Л.Оюун-Эрдэнэ дарга хариулах уу? Тийм ээ. Л.Оюун-Эрдэнэ сайдын микрофоныг өгье. 
 
Л.Оюун-Эрдэнэ: - Я.Содбаатар гишүүний асуултад хариулъя. Ер нь хуулийн үндсэн агуулга бол одоо төстэй байгаа. Нэг үгээр хэлбэл одоо орон нутаг, зарим төрийн байгууллагууд бие даагаад зөвшөөрөл олгоод. Тэгээд тэр нь ингээд явсаар байгаад өнөөдөр бас нэлээн тийм эрх зүйн гажуудал болж байгаа талаар Улсын Их Хурлын гишүүдийн өргөн барьж байгаа төсөл дээр ч тэр, Засгийн газрын өргөн барьж байгаа төсөл дээр ч тэр одоо аль аль дээр нь тусгагдаж байгаа. Тэгээд үүнийг багасгах нь зүйтэй гэж үзэж байгаа. 
 
Яах вэ техникийн шинж чанартай хэд хэдэн асуудлууд байгаа. Жишээлбэл, зөвшөөрлийн жагсаалт баталчихъя гэж байгаа. Засгийн газраас бол. Тэгээд 3 жил тутамд нэг удаа тооллого явуулж байя. Тэгээд нэмэлтээр ч юм уу, яг энэ хууль гажуудаж байгаа асуудлууд байвал тэгээд цуцлаад явчих тэр зүйлийг нь хийх нь зүйтэй. Мөн одоо зөвшөөрөл эзэмшигчийн хариуцлагыг өндөржүүлэх зорилгоор зөвшөөрлийн бүртгэл, зөвшөөрлийн тоог мэдээллийн нэгдсэн сангаар зохицуулж байя гэдэг ийм заалт орж ирж байгаа. 
 
Тусгай ангийн гэдэг дээр онцгой гэж орж ирж байгаа. Энэ дээр бас Засгийн газрын хувьд одоо чухал шаардлагатай ийм зөвшөөрлүүд бол бас байж болох юм гэж үзсэн байж байгаа. Ер нь бол яах вэ зүгээр тооцож үзэхэд 70 орчим хувьтай давхцал үүсэж байгаа. Үзэл санаа болон хуулийн төслийн хувьд. 
 
Техникийн шинж чанартай зарим нэг зүйл дээр бол Засгийн газар, Их Хурлын гишүүдийн хувьд бол 30 орчим хувьд өөр байгаа зүйлүүд бол байгаа. Тэгээд энийг бол нэгэнтээ хууль батлах онцгой бүрэн эрх Их Хуралд хадгалагдаж байгаа учраас ажлын хэсэг дээрээ яриад ингээд зохицуулаад явах бүрэн боломжтой гэж үзэж байгаа. 
 
Тэр онцгой гэдэгтэй холбоотой ажлын хэсэг. Г.Баясгалан дарга дэлгэрэнгүй тайлбарлачих. 
 
Ж.Ганбаатар: - Товчхон хариулаарай. Г.Баясгалан дарга аа. 2 номерыг өгье. 
 
Г.Баясгалан: - Я.Содбаатар гишүүний асуултад хариулъя. Тэр чөлөөтэй эрхлэх гэдэг дээр бол яг хоёр хуулийн үзэл санаа нэг байгаа. Би бүр тодруулаад одоо Засгийн газраас өргөн мэдүүлсэн хуулийн төслийн 5.2-т энэ Зөвшөөрлийн хуульд зааснаас бусад үйл ажиллагааг хууль тогтоомж, стандартад нийцүүлэн чөлөөтэй эрхэлж болно гээд бүр тодорхой заалт байгаа гэдгийг хэлье. 
 
Онцгой дээр бол яагаад ингээд гаргасан гэхээр ер нь бол үндэсний аюулгүй байдал, нийгмийн аюулгүй байдалтай холбоотой. Тухайлбал, цөмийн энергитэй холбоотой ч юм уу, банк байгуулахтай холбоотой асуудлыг жишээлбэл онцгойд хамааруулаад цөөхөн зөвшөөрөл байгаа. 
 
Нөгөө талаасаа энэ гурван ангиллаар олгож байгаа субьектийн хувьд жаахан ялгаатай байгаа. Хуучин бол жаахан хольсон байсан байна лээ. Жишээлбэл, онцгой зөвшөөрлийг Засгийн газар, Монголбанк олгоно. Тусгай зөвшөөрлийн ангиллыг Засгийн газрын гишүүн, Засаг дарга олгоно. Энгийн зөвшөөрлийг бол эрх олгосон тухайн албан тушаалтан олгоно гэсэн нэг ийм ялгаа байгаа гэдгийг хэлмээр байна. 
 
Иргэдийн төлөөлөгчдийн хурлын хувьд бол энэ хуулиар иргэдийн Төлөөлөгчдийн Хурал зөвшөөрөл олгохгүй гээд шууд хаачхаж байгаа гэж хэлж болно. 
 
Таны хэлсэн зөвлөл бол адилхан. Сая сайд хэллээ. Зөвлөл ямар үүрэгтэй байх вэ гэдгийг энийг хэлж байгаа нэг ийм зүйлүүд байгаа. Мэдээж зарим нэг онцлог зүйл байгаа. Энийг хоёр төсөл одоо бие биенээ нөхөөд явчих болов уу гэсэн ийм бодолтой байгааг хэлье. 
 
Ж.Ганбаатар: - Асуултад хариултаа авч дууслаа. Үг хэлэх гишүүд байвал нэрээ өгнө үү. Алга байна. 
 
Зөвшөөрлийн тухай хуулиар Их Хурлаас хэлэлцэгдэн батлагдсаны дараа одоо манай Байнгын хороон дээр ажлын хэсэг байгуулагдана. Тэгвэл манай Байнгын хорооноос өөр асуудал байна. 
 
Зөвшөөрлийн тухай, Зөвшөөрлийн жагсаалт батлах тухай хуулийн төсөл болон холбогдох хуулийн төслүүдийг Улсын Их Хурлын чуулганы нэгдсэн хуралдаанд оруулж хэлэлцүүлэх нь зүйтэй гэсэн томьёоллоор санал хураалт явуулъя. Санал хураалт. 
 
60.0 хувиар хуулийн төсөл батлагдлаа. 
 
Өнөөдрийн хуралдаан дуусаж байна. Идэвхтэй оролцсон гишүүддээ баярлалаа. Илтгэлийг Б.Жавхлан гишүүн танилцуулна. Чуулганд. Баярлалаа. 
 
Дууны бичлэгээс буулгасан:

